
ኣምባሳደር ዓሊ ኢብራሂም፡ ኣብ ሃገረ ቐጠር ሰሚናር ኣካዪዱኣምባሳደር ኤርትራ ኣብ ሃገረ ቐጠር 
ኣቶ ዓሊ ኢብራሂም፡ ብ10 ጥሪ ኣብ 
ከተማ ኣ’ደውሓ ንኣባላት ውዳበ 
ህግደፍ ሰሚናር ኣካዪዱ።

እቲ ኣብ ባህላዊ ማእከል ኤርትራውያን 
ዝተኻየደ ሰሚናር፡ ኣብ ህልው ኩነታት 
ሃገር ብመንጽር ዞባውን ዓለማውን 
ምዕባለታት፡ ከምኡ’ውን ኣብ ኣገዳስነት 
ምሕያል ውዳበታት ዘተኰረ’ዩ።

ኣምባሳደር ዓሊ ኣብ ዝሃቦ መግለጺ፡ 
መንግስቲ ኤርትራ ኣብ መደባት 
ልምዓት ብሓፈሻ፡ ማሕበራዊ 
ኣገልግሎታት ድማ ብፍላይ ዝገብሮ 
ዘሎ ወፍሪ ውጽኢቱ እናደመቐ 
ይመጽእ ከምዘሎ፣ ኣብ ኣገልግሎታት 
ትምህርትን ጥዕናን ከምኡ’ውን ህንጸት 
ከዘንቲ ማይ ንዝተመዝገበ ዓወታት 
ብምጥቃስ ሰፊሕ መብርሂ ሂቡ።

ኣብ ዲፕሎማስያዊ መዳይ ንዝሰላሰል 
ዘሎ ንጥፈታትን ገስጋሱን ብዝምልከት 
ኣብ ዝሃቦ መግለጺ ድማ፡ ኤርትራ 
እትኽተሎ ኣብ ምክብባርን ሽርክነታዊ 
ምትሕግጋዝን ዘተኰረ ፖሊሲ፡ ልዑል 

ተቐባልነት ይረክብ ከምዘሎ ገሊጹ።

ተሳተፍቲ ብወገኖም፡ ከም’ዚ ዝበለ 
ሰሚናራት ኣብ ምብራኽ ንቕሓት 
ዘለዎ ተራ ዓቢ ስለዝዀነ ክድፋኣሉ 

ብምዝኽኻር፡ መሳርዖም ኣስጢሞም 
መድረኽ ዝሓቶ ኣበርክቶን 
ተሳትፎን ክገብሩ ዘለዎም ድልውነት 
ኣረጋጊጾም።
እዚ ከም’ዚ’ሉ እንከሎ፡ ማሕበረኮም 

ኤርትራውያን ነበርቲ ቀጠር፡ ደቆም 
- ጐኒ-ጐኒ ኣካዳሚያዊ ትምህርቶም 
ብባህልን ክብሪታትን ሕብረተሰቦም 
ተዀስኲሶም ንኽዓብዩ ዘገልግል 
መዋእለ ህጻናት፡ ብ10 ጥሪ ኣመሪቖም።

ጨንፈር ጥዕና ዞባ ደ/ቀ/ባሕሪ፡ ንጥፈታት ገምጊሙ
ጨንፈር ጥዕና ዞባ ደ/ቀ/ባሕሪ፡ በብንኡስ 

ዞባኡ ዝዓመሞ ንጥፈታት ዝገምገመ፡ 
ሞያውያንን ኣመሓደርቲ ከባቢን 
ዝተሳተፍዎ ኣኼባታት፡ ብ3 ጥሪ ኣብ 
ሓርሲለ፣ ብ8ን 9ን ጥሪ ድማ ኣብ ዕዲን 
ጢዖን ኣካዪዱ።

ሓለፍቲ ጥዕና ንኡሳን ዞባታትን ትካላት 

ጥዕናን ኣብ ዘቕረብዎ ጸብጻባት፡ ጥዕናዊ 
ንቕሓት ህዝቢ ንምብራኽ ኣብ ርእሲ’ቲ 
ዕለታዊ ዘካይድዎ ጎስጓሳት፡ ናብ ርሑቕ 
ከባቢታት ብምንቅስቓስ ኣስተምህሮታት 
ከምዝወሃብ ብምጥቃስ፡ ከም ውጽኢቱ 

ተጠቃምነት ኣብ ትካላት ጥዕና ከምዝዓበየ 
ገሊጾም።

ብዘይካ’ዚ፡ ኣብ ምክትታል ቅድመ-
ሕርሲ፡ ክንክን ህጻናትን መደባት 

ክታበትን፡ ምክልኻልን ፍወሳን 
ተመሓላለፍትን ዘይተመሓላለፍትን 
ሕማማት፡ ምዝውታር ኮም ዝመርሖ 
ከባብያዊ ጽሬት፡ ከምኡ’ውን ምክልኻል 
ስግረ-ዶባዊ ሕማማት ዘተኰረ ሓያል 

ስራሕ ከምእተዓመ ኣብሪሆም።
ሓላፊ ናይ’ቲ ጨንፈር ዶ/ር ዓሊ ሓሎ 

ብግደኡ፡ ንቕሓት ህዝቢ ኣብ መዳይ ጥዕና 
ብሓፈሻ፡ ኣብ ምክልኻል ተመሓላለፍቲ 
ሕማማት ድማ ብፍላይ ክብ ምባል እቲ 
ዝዓበየ ዕማም ከምዝዀነ ብምጥቃስ፡ ኣብ 
ዝሰላሰል መደባት ተራ ኣመሓደርቲ ከባቢ 
ክዓዝዝ ተላብዩ።

ዶ/ር ዓሊ ወሲኹ፡ ኣብ ጠንቅን ሳዕቤናትን 
ከምኡ’ውን ሜላታት ምክልኻል ሕማም 
ወይቦ ዘተኰረ መብርሂ ድሕሪ ምሃብ፡ 
ኣደታት - ጥዕናአንን ጥዕና ዕሸላተንን 
ንኽወሓስ፡ ኣብ ትካላት ጥዕና ክሓርሳ 
ጸዊዑ።

ኣመሓደርቲ ንኡሳን ዞባታት ብግደኦም፡ 
ጉዳይ ጥዕና ንሓደ ኣካል ጥራይ 
ዝምልከት ዕዮ ከምዘይኮነ ብምንጻር፡ 
ዝጸንሐ ድኻማት ተወጊዱ ኣበርክቶኦም 
ንምዕዛዝ ድሉዋት ምዃኖም ኣረጋጊጾም።

ህግደፍ ዞባ ጋሽ-ባርካ፡ ውዳበታቱ ንምሕያል ዓቢ ቈላሕታ ሂቡ ከምዝሰርሕ ገሊጹ
ቤት-ጽሕፈት ህግደፍ ዞባ ጋሽ-

ባርካ፡ ኣብ 2026 ውዳበታቱ 
ኣብ ምምሕዳራት ከባቢን ሲቪል 
ሰራሕተኛታት መንግስትን ኣብ 
ምሕያልን ምስፋሕን ኣተኲሩ 
ከምዝሰርሕ፡ ብ12 ጥሪ ኣብ ባረንቱ 
ኣብ ዘቃነዖ ኣኼባ ገሊጹ።

ኣብ’ቲ ትግባረ ውድባዊ፡ ፖለቲካውን 
ምምሕዳራውን ንጥፈታት 
ዝተገምገመሉ ኣኼባ፡ ጸሓፊ ህግደፍ 
ዞባ ጋሽ-ባርካ ኣምባሳደር ማሕሙድ 
ዓሊ ጃብራ ኣብ ዝሃቦ መግለጺ፡ 
ኣብ 2025 ኣብ ኩለን ንኡሳን 
ዞባታት ብኣባላት ህግደፍ ዝተኻየደ 
ማሕበራውን ልምዓታውን ንጥፈታት 

ዘተባብዕ ውጽኢት ከምእተረኽቦ 
ብምጥቃስ፡ ክሳብ ምምሕዳራት ከባቢን 
ዓድታትን ብምውራድ ንምድንፍዑ 
ብዕቱብ ከምዝስራሓሉ ኣብሪሁ።

ሓለፍቲ ውድባዊ፡ ፖለቲካውን 
ምምሕዳራውን ጉዳያት ከምኡ’ውን 
ጸሓፍቲ ህግደፍ ኣብ ንኡሳን 
ዞባታት ብወገኖም፡ ብህዝብን ሲቪል 
ሰራሕተኛታት መንግስትን ንስድራ 
ስዉኣትን ጽጉማት ወገናትን 
ንዝተገብረ ገንዘባውን ዓይነታውን 
ኣበርክቶ ብምምጓስ፡ ኣብ’ዚ 
ዓመት’ዚ ብዝሰፍሐ ከምዝድፋኣሉ 
ሓቢሮም።
ኣብ መብዛሕትኡ ከባቢታት፡ 

ዘይምጥርናፍ ዓድታትን ሽግር 
መጐዓዝያን ካብ ቀንዲ ብድሆታት 
ከምዝነበሩ’ውን ገሊጾም።

ኣመሓዳሪ ዞባ ጋሽ-ባርካ ኣምባሳደር 
ማሕሙድ ዓሊ ሕሩይ ብግደኡ፡ 
ኣብ ውድባውን ፖለቲካውን 
መዳያት ተመዝጊቡ ዘሎ ለውጢ 
ዘተባብዕ’ኳ እንተኾነ፡ ኣብ ዝሓለፈ 
ዓመት ንዝተኻየደ ጻዕሪ ዘጉልሕን 
ኣብ መጻኢ ብዛዕባ ክግበሩ ዘለዎም 
ለውጥታት ኣመት ዝህብን ከምዝኾነ 
ብምጥቃስ፡ ተሳትፎ ደቂኣንስትዮ 
ዘዕዝዝ፣ ንመንእሰያት ማእከል ዝገበረ 
መደባት ክውጠንን ክትግበርን 
ኣተሓሳሲቡ።

ቃለ-መጠይቕ ፕረዚደንት ቃለ-መጠይቕ ፕረዚደንት 
ኢሳይያስ ኣፈወርቂኢሳይያስ ኣፈወርቂ

ዓሰብ ኣካል ኣቢሲንያ ኮይና ዓሰብ ኣካል ኣቢሲንያ ኮይና 
ኣይትፈልጥንኣይትፈልጥን ምልክታምልክታ

ማሕበራዊ ስራሕ ከም ዓውዲማሕበራዊ ስራሕ ከም ዓውዲ ሃገራዊ ፈደረሽን ኣትለቲክስ . . .ሃገራዊ ፈደረሽን ኣትለቲክስ . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ኣቑርደት - መደባት ምጥፋእ መሃይምነት ንምስፋሕ ይስራሕ ኣሎ
ኣብ ንኡስ ዞባ ኣቑርደት፡ መደባት 

ምጥፋእ መሃይምነት ንምስፋሕ ኣብ 
ኩለን ምምሕዳራት ከባቢ ብዕቱብ 
ይስራሕ ከምዘሎ ተገሊጹ።

ተቘጻጻሪ መደብ ትምህርቲ ንዓበይቲ 
መምህር ኣሕመድ እድሪስ ኣብ ዝሃቦ 
ሓበሬታ፡ ብዝተፈላለየ ምኽንያት ስሩዕ 
ናይ ትምህርቲ ዕድል ንዘይረኸቡ ዓበይቲ 
ናይ ትምህርቲ ዕድል ዝኸፈተ መደብ 
ምጥፋእ መሃይምነት፡ ኣብ’ቲ ንኡስ ዞባ 
ካብ 1997 ብስሩዕ ከወሃብ ከምዝጸንሐን 

ብዙሓት ዜጋታት ተረባሕቲ ከምዝኾኑን 
ኣብሪሁ።

እንተዀነ፡ ኣብ’ዚ ግዜ’ዚ ቊጽሪ 
ነቝጣታት ካብ 49 ናብ 26 ብምውራዱ 
ተሳታፍነት ነክዩ ከምዘሎ ብምሕባር፡ 
ንምምሕያሹ ጻዕሪታት ይካየድ ከምዘሎ 
ኣረዲኡ።
ዋሕዲ መምህራን ዝዓበየ ጸገም 

ከምዝኾነ ዝጠቐሰ መምህር ኣሕመድ፡ 
ነቲ ሽግር ንምፍታሕ ምስ ዝምልከቶም 
ኣካላት ምርድዳእ ይግበረሉ ከምዘሎ 

ዜና

ደቡብ ደንከል - ተበላሽዩ ዝጸንሕ 
መስመር ኤለክትሪክ ተጸጊኑ

ኣብ ምምሕዳር ከባቢ ኣቦ - 
ንኡስ ዞባ ደቡብ ደንከል፡ ብርቱዕ 
ንፋስ ብዝተሓወሶ ዝናብ ተበላሽዩ 
ዝጸንሐ መስመር ኤለክትሪክ 
ተጸጊኑ ዳግማይ ኣገልግሎት 
ክህብ ከምዝጀመረ፡ ሓላፊ ሓይሊ 
ኤለክትሪክ ዞባ ደ/ቀ/ባሕሪ ኣቶ 
መሓመድ ኣሚን ሓቢሩ።

በቲ ተፈጥሮኣዊ ሓደጋ፡ ኣብ 
መስመር ሓርሲለ - ኣቦ ን10 
ኪሎ-ሜትር ዝተዘርግሐ መስመር 
ብምብልሻዉ እቲ ኣገልግሎት 
ተቛሪጹ ምጽንሑ፣ እንተዀነ 
150 ዓንድታት ተተኺሉ 
እቲ ኣገልግሎት ናብ ንቡር 
ከምእተመልሰ ብምጥቃስ፡ ንተራን 
ኣበርክቶን ህዝቢ፡ ሞያውያንን 
ካልኦት ኣካላትን ኣመስጊኑ።

ኣመሓዳሪ ን/ዞባ ደቡብ ደንካልያ 
ኣቶ ሙሳ ሓጂ ብግደኡ፡ እቲ መስመር 
ብሩባታት ይሓልፍ ብምንባሩ፡ ኣብ 

ግዜ ክራማት ብዝወርድ ወሓይዝ 
ብተደጋጋሚ ሃስያ ክወርዶ ምጽንሑ 
ብምጥቃስ፡ ኣብ’ቲ ንኣስታት ሓደ 
ወርሒ ዝቐጸለ ስራሕ ንዝተራእየ 
ውህደት መጒሱ።

ኣቑርደት - ተራ ኮም ኣብ ትግባረ መደባት ልምዓት ንምዕዛዝ ይስራሕ ኣሎ
ኣብ ንኡስ ዞባ ኣቑርደት፡ ተራ ኮም 

ኣብ ትግባረ መደባት ልምዓት ብዝበለጸ 
ንምዕዛዝ፡ ኣመሓደርቲ ከባብን ኣነባበርቲ 
ዓድን ኣበርቲዖም ክሰርሑ፡ ኣመሓዳሪ 
ናይ’ቲ ንኡስ ዞባ ኣቶ ኢሳቕ ጥዑም 
ጸዊዑ።

ምስ ወከልቲ ህዝቢ ኣብ ዝገበሮ ርክብ 
ንተራ ኮም ዘመጐሰ ኣቶ ኢሳቕ፡ ኣብ’ዚ 
ዓመት ክትግበሩ ተወጢኖም ዘለዉ 
መደባት ብሓፈሻ ንጥፈታት ምዕቃብ 
ሓመድን ማይን ድማ ብፍላይ ንምዕዋት፡ 
ኣመሓደርቲ ቀላሲ ተራ ክጻወቱ 
ኣዘኻኺሩ።

ኣብ’ቲ ኣጋጣሚ፡ ኣብ መዳይ ጥዕናን 
ትምህርትን ብደረጃ ንኡስ ዞባ ተመዝጊቡ 
ዘሎ ለውጢ፡ ውጽኢት ናይ’ቲ ኮም 
ማእከል ዝገበረ ልምዓታዊ መደባትን 
ኣበርክቶ ሕብረተሰብን ከምዝዀነ 

ተገሊጹ።
ተሳተፍቲ ብወገኖም፡ መደባት ልምዓት 

ንምዕዋት ካብኦም ዝሕተት ከምዘማልኡ 
ብምርግጋጽ፡ መደባት ጽሬት ኣከባቢ 
ብኣድማዕነት ንምትግባር፡ ዘድሊ 
መሳለጥያታት ክቕረብ ተላብዮም።
ብኻልእ ወገን፡ ቤት-ጽሕፈት ሃማመተኤ 

ኣብ ንኡስ ዞባ ኣቑርደት፡ ውዳበ 
መንእሰያት ክሳብ ምምሕዳራት ከባቢ 

ንምስፋሕን ንምሕያልን ዝዓለመ ዘተ 
ወዲቡ።
ሓላፊ ናይ’ቲ ቤት-ጽሕፈት መንእሰይ 

ያሲን መሓመድኑር ኣብ ዝሃቦ መግለጺ፡ 
መንእሰያት ሞያን ፍልጠትን ዓጢቖም 
ኣበርክቶኦም ኣብ ዝውጠን መደባት 

ንኽዓቢ፡ ተራ ኣመሓደርቲ ከባቢ፡ 
ኣነባበርቲ ዓድን ኣባላት ባይቶን ኣገዳሲ 
ከምዝዀነ ኣገንዚቡ።

ብምጥቃስ፡ ኣበርክቶ ኩሎም ዝምልከቶም 
ኣካላት ክዓቢ ጸዊዑ።
ብመደብ ምጥፋእ መሃይምነት 

ንዝተኸፍተ ዕድል ተጠቒመን ክሳብ 
8ይ ክፍሊ ዝበጽሓ ኣዴታት ብወገነን፡ 
ማእከላይ ደረጃ ምብጽሐን፡ ውጽኢት 
ናይ’ቲ “ኩሉ ይመሃር፣ ዝተማህረ 
ይምሃር” ዝብል መሪሕ ቴማ ከምዝዀነ 
ብምጥቃስ፡ ናይ ትምህርቲ ግዜ ዝሓለፎም 
ዓበይቲ ነቲ መደብ ብግቡእ ክጥቀሙሉ 
ኣተሓሳሲበን።

ኣፍዓበት - መደባት ትምህርቲ ንዓበይቲ ዕዉት ከምዝነበረ ተገሊጹ
ኣብ ንኡስ ዞባ ኣፍዓበት፡ መደባት 

ትምህርቲ ንዓበይቲ ዕዉት ከምዝነበረ፡ 
ብ10 ጥሪ ኣብ ዝተኻየደ፡ ናይ ዝሓለፈ 
10 ዓመታት ገስጋስ ዝገምገመን ኣብ 
ውጥን ስራሕ ዝመጽእ 5 ዓመታት 
ዝዘተየን ኣኼባ ተገሊጹ።

ሓላፊ ኣገልግሎት ትምህርቲ ኣብ’ቲ 
ንኡስ ዞባ መምህር መሓመድ-ዓሊ እድሪስ 
ኣብ ዘስመዖ ቃል፡ ምጥፋእ መሃይምነት፡ 
ዓረዮትን ምሸታዊ ትምህርትን ዘጠቓልል 
መደብ ትምህርቲ ንዓበይቲ፡ ካብ 75 
ዓድታት ኣብተን 69 ተኣታትዩ ከምዘሎ 
ብምጥቃስ፡ ኣብ ዝቕጽላ 5 ዓመታት 
ነተን ዝተረፋ 6 ዓድታት ንምሽፋን 
ከምዝስራሕ ኣብሪሁ።
ኣብ ጨንፈር ትምህርቲ ዞባ ሰሜናዊ 

ቀይሕ ባሕሪ - ሓላፊ መደብ 

ትምህርቲ ንዓበይቲ ኣቶ መሓመድ-
ዑስማን ሰዓደዲን ብወገኑ፡ ንኡስ ዞባ 
ኣፍዓበት ብደረጃ ዞባ ይኹን ብደረጃ 
ሃገር ብጽቡቕ ኣብነት ከምእትጥቀስ 
ብምግላጽ፡ እዚ መርኣያ ውህደት 
መምህራንን ኣመሓደርቲ ከባብን 
ከምዝዀነ ሓቢሩ።

ሓላፊ መደብ ትምህርቲ ንዓበይቲ 
ኣብ ንኡስ ዞባ ኣፍዓበት መምህር 
ኣድም መሓመድ-ሓምድ ድማ፡ ኣብ 
ዝሐለፈ 10 ዓመታት ኣብ መደብ 
ምጥፋእ መሃይምነት 95 ሚእታዊት 
ደቂኣንስትዮ ካብ ዝርከብኦም 20,752 
ተመሃሮ እቶም ኣስታት 50 ሚእታዊት 
ትምህርቶም ከምዝወድኡ፣ ከምኡ’ውን 
ኣብ መደብ ዓረዮት ካብ ኣስታት 18 
ሽሕ ልዕሊ 14 ሽሕ፣ ኣብ ምሸታዊ 

ድማ ካብ 8ይ ክሳብ 12 ክፍሊ 2,428 
ከምዝሓለፉ ገሊጹ።
ተሳተፍቲ፡ ኣብ ዝመጽእ 5 ዓመታት፡ 

ዕድል ትምህርቲ ዘይረኸባ ዓድታት 
ከምዝረኽባ ምግባር፣ ምሸታዊ ትምህርቲ 
ዝሰፍሓሉ መገዲ ምፍጣር፣ ከምኡ 
ድማ ኮማዊ ኣብያተ-ንባብ ምኽፋትን 
ምሕያልን ኣብ ዝብል ኣርእስትታት 
ድሕሪ ዘካየድዎ ዘተ፡ ንትግባረኡ 
ዝሕግዝ ውጥን ስራሕ ኣውጺኦም።

ኣመሓዳሪ ንኡስ ዞባ ኣፍዓበት ኣቶ 
ኣሕመድ መሓመድ-ኑር ረጀብ ኣብ 
ዝሃቦ መዛዘሚ ቃል፡ መደባት ትምህርቲ 
ዓበይቲ ንምዕዋት ኩሎም ኣካላት 
ምምሕዳር ዘድሊ ኣበርክቶ ከምዝገብሩ 
ብምርግጋጽ፡ ዋሕዲ መምህራን ፍታሕ 
ክናደየሉ ተላብዩ።



ሓዳስ   ኤርትራ 14 ጥሪ 2026 - ገጽ 3 መበል 35 ዓመት ቁ.116

ቃለ-መጠይቕ ምስ ፕረዚደንት ኢሳይያስ ኣፈወርቂ

• ክቡር ፕረዚደንት ኣብ ዝሓለፈ ክቡር ፕረዚደንት ኣብ ዝሓለፈ 
ቃለ መጠይቓትካ፡ ንህሉው ዓለማውን ቃለ መጠይቓትካ፡ ንህሉው ዓለማውን 
ዞባውን ኩነታት ብዝምልከት ምስናይ ዞባውን ኩነታት ብዝምልከት ምስናይ 
ደሕረ ባይታኡ ሰፊሕን ዝርዝራውን ደሕረ ባይታኡ ሰፊሕን ዝርዝራውን 
መብርሂታት ክትህበሉ ጸኒሕካ ኢኻ። መብርሂታት ክትህበሉ ጸኒሕካ ኢኻ። 
ካብዚ ብምብጋስ ናይ ሎሚ ሕቶታትና ካብዚ ብምብጋስ ናይ ሎሚ ሕቶታትና 
ብሕጽር ዝበለ፡ ናብ እዋናዊ ምዕባለታቱ ብሕጽር ዝበለ፡ ናብ እዋናዊ ምዕባለታቱ 
ዝቐንዐ እዩ። ፈለማ ብዓለማዊ ኩነታት ዝቐንዐ እዩ። ፈለማ ብዓለማዊ ኩነታት 
ጀሚርና፡ ናብ ዞባናን ዘቤታዊ ጉዳያትን ጀሚርና፡ ናብ ዞባናን ዘቤታዊ ጉዳያትን 
ክንሰግር ኢና። ኣብዚ እዋን እዚ ብደረጃ ክንሰግር ኢና። ኣብዚ እዋን እዚ ብደረጃ 
ዓለም ዝግሃድ ዘሎ ተገላባጢ ክስተታት፡ ዓለም ዝግሃድ ዘሎ ተገላባጢ ክስተታት፡ 
ዘይርግኡነት፡ ተሃዋሲ ባህርያትን ዘይንጹር ዘይርግኡነት፡ ተሃዋሲ ባህርያትን ዘይንጹር 
ኣንፈትን፣ ንመሰጋገሪ መድረኽ ግሎባዊ ኣንፈትን፣ ንመሰጋገሪ መድረኽ ግሎባዊ 
ስርዓተ ምሕደራ ዘጉልሕ እዩ። እቲ ስርዓተ ምሕደራ ዘጉልሕ እዩ። እቲ 
ምሉእ ስእሊ ገና ደብዛዝ እኳ እንተሎ፡ ምሉእ ስእሊ ገና ደብዛዝ እኳ እንተሎ፡ 
ብዓማሚን ሓጺርን ገምጋም፡ ጽልዋታቱ ብዓማሚን ሓጺርን ገምጋም፡ ጽልዋታቱ 
ኣብ ኣፍሪቃን ዞባናን እንታይ ክመስል ኣብ ኣፍሪቃን ዞባናን እንታይ ክመስል 
ይኽእል፧ይኽእል፧

  ብደረጃ ዓለም ብዛዕባ መጻኢ ክንዛረብ፡ 
ነዚ ሕጂ ዘሎ ኩነታት እውን ከነንብቦ 
እንተዄንና፡ ካበይ መጺእና ክንርኢ 
ኣለና። ዝሑል ኲናት ናቱ ባህርያት 
ነይሩዎ - ሓሊፉ። ኣብ መጀመርታ 
ተስዓታት ምስ ምውዳቕ ሕብረት 
ሶቭየት ኣብቂዑ። ድሕሪኡ እንኮ ቀጽራዊ 
ዓለም ዝበሃል ኣተሓሳስባ መጺኡ። መን 
ኣምጺኡዎ፧ ብኸመይ፧ ናቱ ብዙሕ ዛንታ 
ኣለዎ። ኣብቲ መጀመርያ ‘ፉክያማ’ 
እንታይ ኢሉ ነይሩ፧  ‘ሃንቲግቶን’ 
እንታይ ኢሉ፧ እናበልካ ምስዚ ሕጂ ዘሎ 
ኩነታት ብምዝማድ ብዙሕ ክዝረብ 
ይኽእል እዩ። ሕጂ ሰላሳ ዓመታት 
ሓሊፉ ኣሎ። እቲ እንኮ ቀጽራዊ ዓለም 
ክንፈጥር ኢና፣ ድሕሪ ደጊም ዓለም 
ኣብ ትሕቲ ቍጽጽርና ክትኣቱ ኣለዋ፣ 
ብቍጠባ፡ ብቴክኖሎጂ፡ ብወተሃደራዊ 
ዝወዳደረና ሓይሊ ክህሉ የብሉን፣ ዝብል 
ሰረተ እምነት (ዶክትሪን) ንዓለምና 
ኣብ ምንታይ ኣእትዩዋ፧ ሰላም፡ ርግኣት፡ 
ፍትሒ፡ ዕብየት ከምጽእ ክኢሉ’ዶ፧ እዚ 
ፍልስፍና’ዚ፡ እንታይ ሳዕቤናት ኣምጺኡ፧ 
ኣብ እንግምግመሉ፡ እቲ ቀዳማይ ሰሪዕና 
እንርእዮ ናይ ኣመሪካ ኩነታት እዩ። 
  ናይ ኣመሪካ ኩነታት ዓለማዊ 

ጽልዋኡ ዝነዓቕ ኣይኮነን - ከየጋነንካ። 
ስለዚ እቲ ኣብ ኣመሪካ እንዕዘቦ ዘለና 
እንታይ’ዩ፧ ኣብ ዝመጽእ ውሑዳት 
ዓመታት’ከ እንታይ ክንዕዘብ ንኽእል፧ 
ምስ ምምጻእ ፕረዚደንት ዶናልድ 
ትራምፕ ናብ ስልጣን ኣብ ቀዳማይ 
እብረ ኮነ ሕጂ እንዕዘቦ ዘለና ኣካዪዳታት 
ድርኺቱ እንታይ እዩ፧ ኣመሪካ ብደረጃ 
ዓለም ኣበይ ደረጃ ኣላ እንተድኣ ኢልና፣ 
ኣብ ዝሓለፈ 30 ዓመታት ናይ ኣመሪካ 
ስርዓት ሓይሉ እናማህመነ፡ እናላሸወን 
እናደኸመን እዩ መጺኡ። ካብ ክሊንተን 
ጀሚርና ሓደ ብሓደ እቲ ምንቁልቋል 
ከመይ ነይሩ ክንዛረብ ንኽእል ኢና። 
ቁጠባዊ፡ ቴክኖሎጂያዊ፡ ወተሃደራዊ 
ሓይሊ ኣመሪካ ኣብ ምንታይ ነይሩ፧ ሕጂ 
ኣብ ምንታይ ኣሎ፧ ጽልዋን ተቐባልነትን 
ኣመሪካ ብዓለም ደረጃ እንታይ ነይሩ፧ 
ሕጂ’ኸ፧ ኢልና ኣብ እንዛረበሉ፡ ኣብዚ 
እንኮ ቀጽራዊ ዓለማዊ ስርዓት ንምፍጣር 

ክቡር ፕረዚደንት ኢሳይያስ ኣፈወርቂ፡ ብምኽንያት ሓድሽ ዓመት፡ ብ12 ጥሪ 
2026፡ ብሬድዮን ቴለቪዥንን ብቐጥታ ዝተመሓላለፈ ቃለ-ጠይቕ ብምክያድ፡ 
ንዓለማዊ፡ ዞባውን፡ ዘቤታውን ጉዳያት ኣመልኪቱ ዝቐረበሉ ሕቶታት ሰፊሕ መልሲ 
ሂቡሉ። ጋዜጣ ሓዳስ ኤርትራ ካብ ሎሚ ጀሚራ ዝርዝር ትሕዝቶኡ ብተኸታታሊ 
ከተቕርቦ እያ።

ዝተሃቀነሉ ሰላሳ ዓመታት ናይ ኣመሪካ 
ምንቍልቋል ኢና ክንዕዘብ ጸኒሕና። 
ብቍጠባ ጥራይ እንተርኢናዮ፡ ኣመሪካ 
ኣብዚ እዋን’ዚ ልዕሊ 36 ትሪሊዮን ዕዳ 
ኣለዋ። እቲ ዕዳ ጥራይ ግን ኣይኮነን 
ዝልካዕ፣ ኣመሪካ ናይ ብሓቂ ቁጠባዊ 

ሓይሊ ኣለዋ ድዩ፧ ናይ ቀደምን ሕጂን 
ኣወዳዲርና ክንርእዮ እንከለና ቁጠባዊ 
ሓይሊ ኣመሪካ እናንቈልቈለ እዩ 
ዝኸይድ ዘሎ። ብብዙሕ ረቛሒታት። 
ወተሃደራዊ ሓይሊ ወይ ጽልዋ ዝበሃል 
ከምኡ’ውን ናይ ቴክኖሎጂ ብልጫ 
እውን፡ ከም ቀደም ኣይኮነን። 

   ትራምፕ “ማጋ” (Make America 
Great Again) ዝብል ዶክትሪን ሒዙ 
ምምጽኡ፡ “ኣመሪካ ዓባይ ኣይኮነትን 
ወይ ሓያል የላን፣ ስለዚ ሓያል ክገብራ 
እየ፣ ደጊመ ዓባይ ክገብራ እየ።” ዝዓይነቱ 
ኣተሓሳስባ እዩ። ትራምፕ ነቲ ሓቂ 
ምፍላጡ (recognize ምግባሩ) ጽቡቕ 
እዩ። እዚ ሰረተ እምነት’ዚ ናይ ሓደ ሰብ  
ጥራይ ክትብሎ ኣይከኣልን። ኣብ ኣመሪካ 
ጸለውቲ ናይ ዝበሃሉ ሰባት ኣተሓሳስባ 
ዝውክል እዩ። ግን፡ ኣብ ኣመሪካ እንታይ 
ከምጽእ ይኽእል፧ ብደረጃ ዓለም 

ጽልዋኡ እንታይ ክመስል ይኽእል፧ 
ትራምፕ በዚ ሰረተ እምነት’ዚ ተደሪኹ 
ክወስዶም ዝኽእል ስጉምቲታት እንታይ 
እዮም፧ ኣመሪካ ደጊማ ዓባይን ሓያልን 
ክትከውን እንታይ ክትገብር ትኽእል፧ 
እቲ ትወስዶ ስጉምቲታት’ከ ቅኑዕ ድዩ 

ኣይኮነን፧ የዋጽእ’ዶ ኣየዋጽእን፧ ብዙሕ 
ሕቶታት ክለዓል ይኽእል እዩ። 

  ትራምፕ እታ ቀዳመይቲ እብረ 
ስልጣኑ ካብ 2016 ዝጀመረት እንታይ 
ገይሩላ፧ እንድሕር ኢልና፡ እተን ኣርባዕተ 
ዓመታት ተኸሲረን እየን። ድሕሪኡ 
ባይደን ስለዝመጸ እተን ዝተበገሰለን 
መደባት ከይቀጸላ ተዀሊፈን። እዛ 
ካልኣይቲ እብረ ስልጣን እውን ሓደ 
ዓመት ተላዒሉዋ ኣሎ። ሕጂ ተሪፈን 
ዘለዋ ሰለስተ ዓመታት እየን። ኣብዘን 
ሰለስተ ዓመታት ንኣመሪካ ዓባይ ክገብራ 
ክወስዶ ዝኽእል ስጉምትታት እንታይ 
ክመስል ይኽእል፧ ከም ኣብነት ኣብ 
ቨንዝዌላ ዝተወስደ ስጉምቲ ክንወስድ 
ንኽእል። እዚ ስጉምቲ’ዚ ኣብ ቨንዝዌላ 
ኮነ ኣብ ላቲን ኣመሪካ፡ ብዓለም ደረጃ 
እውን እንተኾነ እንታይ ጽልዋ ክህልዎ 
ይኽእል፧ እቲ ከም ምኽንያት ዝቐረበ ናይ 

ሓሽሽ ኮንትሮባንዶ እዩ። ሕጂ ድሕሪ ናይ 
ማዱሮ ምጭዋይ እታ ጉዳይ ዳርጋ 
እናቐሃመት ትኸይድ ኣላ። እዚ ጉዳይ’ዚ 
ኣብ ቨንዝዌላ ጥራይ ዘብቅዕ ኣይኮነን። 
ካልኦት እውን ኣመታት ዝተዋህበለን 
ኣለዋ። ግሪንላንድ፡ ካናዳ፡ መክሲኮ፡ ኩባ፡ 
ኮሎምቢያ፡ ፓናማ እዚአን ኣብ መስመር 
ዘለዋ እየን። ድሮ ኣብ ኩባ ምስ ናይ 
ቨንዙዌላ ተኣሳሲሩ ስጉምትታት ይውሰድ 
ኣሎ። ኣብዚ ቀረባና እንድሕር መጺኢና 
እውን ኢራን ኣላ። ስለዚ ኣመሪካ በዚ 
ናይ ማጋ ዶክትሪን ወተሃደራዊ ስጉምቲ 
ክትወስድ ትኽእል እያ እንተድኣ ኢልና፡ 
ሳዕቤናቱ እንታይ እዩ ክኸውን፧ ናይ 
ግሪንላንድ ንኣብነት እንተወሲድና፡ ኣብ 
ደኒማርክን ኤውሮጳን እንታይ ጽልዋ 
ክገድፍ ይኽእል፧ ንኔቶ ብኸመይ 
ክጸልዎ’ዩ፧ ናይ መክሲኮ፡ ካናዳ’ውን 
እንተድኣ ተደፊኡሉ እንታይ ስእሊ ክህብ 
ይኽእል፧ ብግብሪ’ኸ ክኸውን ይኽእል 
ድዩ፧ እዚ ጉዳያት’ዚ እንድሕሪ ቀጺሉ 
ዓለማዊ ኩነታት እንታይ’ዩ ክመስል፧ ብዙሕ 
ሕቶታት ዘለዓዕል እዩ። ጽባሕ ምናልባት፡ 
ኢራን እተተወቒዓ ኣብዚ ከባቢና እንታይ 
ከምጽእ ይኽእል፧ ብወተሃደራዊ ሓይሊ 
ዝውሰድ ስጉምቲ ምእዳብ በሎ ዝኾነ 
ስም ሃቦ ሳዕቤኑ እንታይ ክኸውን ይኽእል 
ምግማቱ ኣጸጋሚ እዩ።
  ኣመሪካ ሓያል ወይ ዓባይ ንምግባራ 

ከምዚኦም ስጉምትታት ጥራሕ ዘይኮነ፡ 
ካልኦት ዝተወስዱ ስጉምትታት እውን 
ኣለዉ። ንኣብነት ናይ ታሪፍ ክንጠቅስ 
ንኽእል። ዘራይ ናይ ምዃን ማለት 
ከምዚ ኣብ ደቡብ ኣፍሪቃ ‘ጸዓዱ 
ይህሰዩ ኣለዉ፡ ክርስትያን ኣብ ናይጀርያ 
ይብደሉ ኣለዉ’ ኢልካ ስጉምትታት 
ክትወስድ ምፍታን ዝዓይነቱ ምውስዋስ 
እውን ኣሎ። ካብ ዓለማዊ ውዳበታት 
ኣባልነት ኣመሪካ ምስሓብ፣ ንዝተፈላለያ 
ሃገራት ብምጉብዕባዕ ከተርዕመን ምፍታን፡ 
እዚኣቶም ነንበይኖም መሳርሒታት 
(Tools) ሰረተ እምነት ማጋ እዮም። 
ሓደ ትሽዓተ ዓሰርተ ዝኾኑ ቱልስ ኣለዉ፡ 
ዛጊት ርኢናዮም ዘለና። ዓራቒ ክትመስል 
ምፍታን እውን ኣሎ። ከምዚ ናይ 
ዩኲራንያ፡ ኮንጎ፡ ኣዘርባጃንን ኣርማንያን፡ 
ታይላንድ ምስ ካምቦድያ። ብሓቂ እቲ 
ምዕራቕ ንኣመሪካ ዓባይ ንምግባራ ድዩ፧ 
እዞም ዝውሰዱ ዘለዉ ስጉምትታት ኣብ 
መወዳእታ እንታይ እዩ ዕላማኦም፧ 

  ካብዚ ስጉምትታ’ዚ ዛጊት ተረኺቡ 
ዘሎ ኣመታት፡ እቲ ቀዳማይ ዕላማ ወይ 
ሽቶ፡ ባህርያዊ ጸጋታት ምውናን ወይ 
ምቊጽጻር ምዃኑ እዩ ዘነጽር። ናይ 
ቨንዙዌላ ሃብቲ፣ ነዳዲ ጥራይ ኣይኮነን። 
ኣብኡ ዘሎ ባህርያዊ ማዕድናት መወዳእታ 
የብሉን። ኣብ ላቲን ኣመሪካ ብዓቢኡ ዘሎ 
ናይ ማዕድናት ሃብቲ መወዳእታ የብሉን። 
ኣብ ኮንጎ ከምኡ። ናይ ማጋ ፖሊሲታት 
ድራኸኦም እዚ ባህርያዊ ጸጋታት’ዚ 
እዩ። ናይ ኣመሪካ ቊጠባዊ ሓይሊ፡ 
ብዓለም ደረጃ እናደኸመ ስለዝመጽአ፡ 
ከተሐይሎ ምእንቲ ጸጋታት ንምቁጽጻር 
ዝውሰድ ዘሎ ስጉምትታት እዩ። ኣብ 
ነንበይኖም ከባቢታት ኣብ ዝመጽእ 
ሰለስተ ዓመታት’ውን ተመሳሰልቲ 
ስጉምትታት ክውሰዱ ይኽእሉ እዮም። 
ሳዕቤናቶም እንታይ ክኸውን እዩ፧ ኣብ 
ውሽጢ እቲ ስጉምቲ ዝውሰደሉ ዘሎ 
ሃገር ጥራይ ዘይኮነ ኣብቲ ከባቢ፡ ዞባን 
ኣህጉርን እንታይ ክመስል ይኽእል፧ 
ብዙሕ ትንታነ ክቐርበሉ ይኽእል እዩ።  

ናብ 4ይ ገጽ ይቕጽልናብ 4ይ ገጽ ይቕጽል

 ኣብ መወዳእታ እቶም ቀንዲ 
ዝጥመቱ ዘለዉ መን እዮም እንተድኣ 
ኢልና ቻይናን ሩስያን እዮም። ኣብ 
ግሪንላንድ ይኹን ኣብ ቨንዙዌላ 
እንተደኣ መጺእና ቻይናን ሩስያን 
እዮም ዝጥመቱ ዘለዉ። ኣመሪካ ዓባይ 
ክትከውን ምእንቲ፡ ቅድም ንቻይናን 
ንሩስያን ክትቈጻጸር ኣለካ። ካልኦት’ውን 
ኣይትቈጻጸርን ማለት ኣይኮነን። ኣብ 
እስያ ብዓል ህንዲ፡ ፖኪስታን፡ ጃፓን፡ 
ኮርያ፡ ኢንዶነዥያ እውን ክትቈጻጸር 
ትደሊ። ዋላ መሻርኽትኻ ሰብ ኪዳንካ፡ 
ኣብ ኔቶ ዘለዉ እውን ክትቈጻጸሮም 
ኢልካ ትሓስብ። ኣብ ኤውሮጳ ብዓል 
ፈረንሳ፡ ጀርመን፡ እንግሊዝ’ከ ብናይ 
ማጋ ዶክትሪን ከመይ እየን ዝጥመታ፧ 
ማጋ ምእንቲ ክሰርሕ ምስኣተን ዝድለ 
ዝምድናታት ወይ ኪዳን ወይ ኣንጻረን 
ክውሰድ ዘለዎ ስጉምትታት እንታይ 
እዩ፧ ብናይ ማጋ ዶክትሪን ኤውሮጳ 
ንርእሱ ታርጌት እዩ። እዚ ናይ 
ታሪፍን ቀረጽን ዝበሃል ፖሊስታት፡ 
ቀንዲ ዕላማኡ ምቊጽጻር እዩ። ብዛዕባ 
ፍልሰት ዘሎ ፖሊስታት ንገዛእ ርእሱ 
ንኣመሪካ ከዳኽም ዝጸንሐ ተርእዮታት 
ንምውጋድ ተባሂሉ ዝውሰድ ዘሎ 
ስጉምቲ እዩ። 

  ኣብ ዝተፈላለየ ከባቢታት ወይ 
ሃገራት ከምዚ ዓይነት ስጉምትታት 
ክውሰድ ከሎ ኣብ ነፍሲ ወከፍ 
ሃገር ኮነ ከባቢ ክህሉ ዝኽእል ግብረ 
መልስታት ኣሎ። ብዙሓት ካብቶም 
ዛጊት ዝረኣናዮም ስጉምትታት፡ ትንክፍ 
ግድፍ እዮም ጸኒሖም። መሀደዲ ድዩ 
መርዓሚ፧ መቈጻጸሪ ድዩ መፈራርሒ፧ 
እቲ ስጉምትታት ብግቡእ ተሓሲቡሉ 
ድዩ፧ ቀጻልነት’ከ ክህልዎ ድዩ፡ ወይስ 
ንግዜኡ ከም መጒባዕብዒ ተጠቒምካ 
ትም ምባል እዩ ንጹር ኣይኮነን። 
ኣብዚ ከባቢና መጺኢና እንድሕር 
ደኣ ርኢና፡ ናይ ቃዛ፡ ሶማል፡ ሱዳን 
ኢትዮጵያ ጉዳይ ኣሎ። ኣብ ቀይሕ 
ባሕሪ ናይዘን ብነዳዲ ሃብታማት ዝኾና 
ጎረባብትና ሃገራት ጉዳይ ኣሎ። ብናይ 
ማጋ ፖሊስታት እዚኣተን ከመይ እየን 
ዝጥመታ፧ ነቲ ምዕሪት ጽቡቕ ገይርና 
ከነንብቦ መታን ክንክእል ድማ፡ 
ናይ ሓደ ሓይሊ ወይ ወገን ኣካይዳ፡ 
ሸቶታት፡ ስጉምትታት ጥራሕ ኣይኮነን 
ክንዕቅን ዘለና። ብመንጽሩ’ኸ ካልኦት 
እንታይ ይገብሩ ኣብ ግምት ክኣቱ 
ዘለዎ እዩ። 

  ኣብ መወዳእታ ብዛዕባ ግሎባዊ 
ወይ ዓለማዊ ስርዓተ ምሕደራ 
ክንዛረብ እንተዄንና፡ ካብዚ ዝጸነሐ 
ናይ ዝሑል ኲናትን እንኮ ቀጽራዊ 
ዓለምን ዝበሃል ኣተሓሳስባታት 
ወጺእና፡ ዓለም ብፍትሒ ብርትዓዊ 
ዝኾነ ዝምድናታት ክትነባበር ክትክእል 
ኣለዋ። ድሕሪ ካልኣይ ኲናት ዓለም 
ኣብዚ ሰማንያ ዓመታት ዝተራእየ 
ዝምድናታት ግን ናበይ ገጹ ከምርሕ 
ይኽእል ምግማቱ ዘሸግር ኣይኮነን። 
ሓድሽ ምህዞ ኣይኮነን። ባህጊ ህዝቢ 
ዓለም ብሰላም ምንባር እዩ። ሰብ 
ብሰላም ብኽብረት ክነብር፡ ፍረ ረሃጹ 
ብፍትሒ ብርትዒ ክረክብ፡ ንሓድሕዱ 
ተኸባቢሩ ክነባበርን ክተሓጋገዝን 
ብጥምረት ሽግራቱ ክምክት እዩ 
ዝደሊ። 
ብምጉናጽን ብምፍርራሕን 

ብምምንዛዕን ቀሲኑ ክነብር ኣይክእልን 
እዩ። ስለዚ ሓድሽ ዓለማዊ ስርዓት 
ክመጽእ እንተኾይኑ፡ ከምዚ ዓይነት 

ባይታ ዝፈጥር ክኸውን ኣለዎ። 
እንተዘይኮነ ዓለም ቀሲና ክትነብር 
ኣይትኽእልን እያ። ናይ ህዝቢ ዓለም 
ድሌት ብዙሕ ፍተሻ ብዙሕ ሊቅነት 
ዘድልዮ ኣይኮነን። ቀሊል እዩ። ከምኡ 

ዓይነት ምንብባር ስለዘየለ’ዩ ዓለምና 
ርግኣት ዘይብላ እትኸውን ዘላ። ኣብ 
ኩሉ ከባቢታት ዘሎ ናይ ሰላም ስእነት 
ብከምዚ ዝኣመሰለ ፖሊስታት ዝመጸ 
እዩ። 

   ከምኡ ዓይነት ሰላማዊ ዓለም 
መዓስ ብኸመይ ክመጽእ ይኽእል 
እንተድኣ ኢልና፡ እዚ ሕጂ ዘለናዮ 
መድረኽ ናይ ምሕቋን ግዜ’ዩ። ናይ 
ምስግጋር (transition) መድረኽ 
እዩ። እዚ መድረኽ እዚ በዚ ዘሎ 
ተርእዮታት ብሓቂ ናብ ቅኑዕ ጎደና 
ከምርሕ ይኽእል ድዩ፧ እዚ ዝውሰድ 
ዘሎ ስጉምትታት መሊሱ ነቲ ጉዳይ 
ይሓላልኾ’ዶ ኣይሓላልኾን ወይስ 
ንቕሓት ናይ ሰባት ኣሐዪሉ፡ ናብቲ 
ሓድሽ ዓለማዊ ስርዓት ከምርሕ 
ይኽእል፧ ናይ ኣመሪካ ቦታ ጥራይ 
ዘይኮነ፡ ብዓለም ደረጃ ክስዕቡ 
ዝኽእሉ ምዕባለታትን ናቶም ጽልዋ 
ኣብ በብበይኑ ከባቢታትን ሃገራትን 
እውን ዓቢ ግደ ኣለዎ። ቻይና እንታይ 
ትገብር ኣላ፧ ሩስያ፡ ህንዲ፡ ብዓል ጃፓን 
ኮርያ፡ ፓኪስታንን ማለዥያን፡ ካልኦት 
ናይ እስያ ሃገራትን እንታይ ይገብራ 
ኣለዋ፧ 
ኣብ ኤውሮጳ ዘሎ ኩነታት ንባዕሉ 

ሓደ ዓቢ ኣሰካፊ ጉዳይ እዩ። ክትዛረበሉ 
ገዚፍ ምዕራፍ እዩ። ናይ ዩክራንያ 
ጉዳይ ጥራይ እንተርኢናዮ፡ ኣብኡ 
ዘሎ ናይ ኔቶ ቅልውላው መወዳእታ 
የብሉን። ኔቶ ኣብ ከቢድ ቅልውላው’ዩ 
ዘሎ። ኣሎ ኢልካ ክትዛረብ’ውን 
ዘድፍር ኣይኮነን። ኤውሮጳዊ 
ሕብረት እውን ብተመሳሳሊ። ስማዊ 

ህላወ እንተዘይኮይኑ ጽልዋ ክገብር 
ኣብ ዘኽእል ኩነት ኣለዉ ክበሃል 
ኣይከኣልን። 
  በዚ ናይ ማጋ ዶክትሪን ኣመሪካ 

ኣብ ቨነዝዌላ፡ ኣብ ኣፍሪቃ፡ ኣብ ደቡብ 

ኣፍሪቃ፡ ኮንጎ፡ ኣብ ኤውሮጳ ዩክራንያ፡ 
ኣብ ማእከላይ ምብራቕ ፍልስጤም 
ከምዚን ከምትን ትገብር ኣላ ክብሃል 
እንከሎ፡ እተን በቲ ሓደ ወገን ስጉምቲ 
ክወስዳ ዘለወን’ከ እንታይ ይገብራ 
ኣለዋ፧ ኢልና እንተድኣ ሓቲትና፡ 
ዛጊት ብዘይካ ተሪር መግለጺታት 
ምውጻእ ዝገበራኦ ነገር የለን። ማዕረ 
ቦታአን ስጉምትታት ይወስዳ ኣለዋ 
ክበሃል ኣይከኣልን። ስምዒታዊ ወይ 
ባዕላዊ ትንታነ ዘይኮነ ንሳተን ክገብራኦ 
ዝኽእላ ነገራት ነይሩ እዩ። በቲ ኮይኑ 
በቲ ኣብ መወዳእታ እዚ ዝኸይድ 
ዘሎ ምዕባለታት ናበይ ገጹ ከምርሕ 
ይኽእል፡ ዓለም እንታይ እያ ክትከውን 
እዘን ሰለስተ ዓመታት ምስ ተወድኣ 
ክንርእዮ ኢና። ብሓፈሻዊ ኣዘራርባ 
ግን ኣብ ምስግጋር ኢና ዘለና። እዘን 
ዝመጻ ሰለስተ ዓመታት ከኣ ሓደ 
ንኡስ ክፋል ናይቲ ምስግጋር እየን። 
ድሕሪኡ ንዝመጽእ ክንከታተሎ 
ምእንቲ ድማ፡ ነዘን ሰለስተ ዓመታት 
ሓደ ብሓደ ክንከታተለን ክንክእል 
ኣለና። 
  ኣብዚ ናይ ምስግጋር መድረኽ 

ዘይፍለጡ ረቛሒታት ወይ ተቐያየርቲ 
(variables) ክህልዉ ይኽእሉ እዮም። 
ምኽንያቱ ትራምፕ ብዶክትሪን ናይ 
ማጋ ክወስዶም ዝኽእል ስጉምትታት 
እዚኦም እዚኦም እዮም ኢልካ ብልክዕ 
ክትዛረብ ዝከኣል ኣይኮነን። ብዛዕጎል 
ወይ ጥንቆላ ክትዛረብ ኣይትኽእልን። 
ተንቲንካ ኣረጋግጽካ ክትዛረበሉ ዘለካ 
ጉዳያት እዩ። ኣዝዮም ተኣፈፍቲ 
ዝበሃሉ ዓለማውን ዞባውን ጉዳያት 

. . . ምስ ፕረዚደንት ኢሳይያስ ኣፈወርቂካብ 3ይ ገጽ ዝቐጸለ

እንታይ እንታይ ክመስሉ ይኽእሉ፧ 
እቶም ክመጽኡ ዝኽእሉ ስንያሮታት 
ናይ ነፍሲ ወከፎም ክዉንነት 
ከተረጋግጽ ምእንቲ ምስቲ ኣብ 
ባይታ ዝመጽእ ምዕባለታት ኣዛምድካ 
ክትርእዮም ኣለካ። 

 ዓለማዊ ኩነታት ብወድዓውነት 
ከነንብቦን ክንግምግሞን ዘድልየና 
ምኽንያት ውጥናትና መደባትና 
ክንሰርዕ፡ ማዕረኡ ምድላዋትና ክንገብር፡ 
ማዕረኡ ዘድልየና ጸጋታት ክነጐሳጉስ 
ምእንቲ እዩ። ነዚ ዝጠቐስኩዎ ከም 
ድሕረ ባይታ ወሲድና፡ ኣብ ኣፍሪቃ 
እንታይ ጽልዋ ክህልዎ ይኽእል፧ 
ክንግምት ንኽእል ኢና። ብደረጃ ዓለም 
ዘሎ ኩነታት ክንግምግም ከለና ኣፍሪቃ 
ኣብቲ ምዕሪት ኣላ ክበሃል ኣይከኣልን። 
ሓቂ’ዩ ኣፍሪቃ ጸጋታት ኣለዎ። ሱሳ 
ሚእታዊት ናይ ዓለም ጸጋታት ኣብ 
ኢዱ እዩ ዘሎ። በዚ ዘለዎ ኩነታት 
ግን እዚን እትን ክገብር ይኽእል’ዩ 
ኢልና ግን ክንዛረብ ኣይንኽእልን። 
ምኽንያቱ፡ ኣብ ኢንዱስትሪያውነት 
ዘይተሰጋገረ፡ ድሕሪ ኩሉ ተሰሪዑ፡ 
ተዋሲኑ ዝነብር ዘሎ ክፍሊ ዓለም እዩ። 
ኣብ ውሽጢ ከምዚ ዝኣመሰለ ዓለማዊ 
ምዕባለታት ዝህልዎ ምውሳእ ከኣ ኣዝዩ 
ዝተደረተ’ዩ። ዝሓየለ ክኸውን ባህጊ 
ናይ ኩልና እዩ። ብግብሪ ግን፡ ኣብ 
ከምዚ ዝኣመሰለ ተገላባጢ ናይ ዓለም 
ኩነታት ኣፍሪቃ ግደ ኣለዎ ክበሃል 
ኣይከኣልን። እቲ ዘሎ ኣቃውማታት 
እውን ድኹም እዩ። ሕብረት ኣፍሪቃ፡ 
ኢኮዋስ፡ ኢጋድ ወዘተ. ዝበሃል ዞባውን 
ኣህጉራውን ጥምረት እውን እንተኾነ 
እዝን እትን ክገብር ይኽእል’ዩ ትብሎ 
ኣይኮነን። ኣዝዩ ኣጸጋሚ እዩ። 

  ካብኡ ናብኡ፡ ኣብ ዞባና መጺእና 
ክንዛረብ እንተዄንና፡ ቀርኒ ኣፍሪቃ 
ጥራይ ዘይኮነ፡ ቀይሕ ባሕሪ፡ ወሽመጥ 
ዓረብ፡ ሰሜን ምብራቕ ኣፍሪቃ፡ 
ብናይ ልምዓት መለክዒታት ዝተዋሰነ 
እኳ እንተኾነ፡ ኣዝዩ ስትራተጂያዊ 
ቦታ ስለዝኾነ፡ ብምኽንያት 
ጂኦስትራተጂያዊ ኣገዳስነቱ፡ በቲ ዘሎ 
ዓለማዊ ምዕባለታት ክጽሎ ዝኽእል 
እዩ። ዕቑር ጸጋታቱ እውን ቀሊል 
ኣይኮነን። ቀይሕ ባሕሪ እንድሕር 
ኢልና ዘይንዓቕ ኣገዳስነት ዘለዎ ዞባ 
እዩ። ቀርኒ ኣፍሪቃ ብተመሳሳሊ። 
ማእከላይ ምብራቕ፡ ወሽመጥ ዓረብ 
እንተኢልና ምስ ኩሉ ጸጋታቱ፡ ቀሊል 
ግደ ኣይኮነን ዘለዎ። ስለዚ ኣብ’ዚ 
ጎደቦ’ዚ እንታይ እንታይ ጽልዋታት 
ክህሉ ይኽእል ንባብ ዘድልዮ እዩ። 
ድሮ ተወሲዶም ዘለዉ ስጉምትታት 

ምምሕዳር ትራምፕ እንታይ 
ኣመታት ይህቡ ኣለዉ፧ ብሓፈሽኡ’ኸ 
እንታይ ጽልዋ ከምጽኡ ይኽእሉ፧ 
እዘን ሃገራት ከባቢና ንገዛእ ርእሰን ነቲ 
ዓለማዊ ምዕባለታትን ዝምድናታትን 
ከመይ ይርእዮኦ ኣለዋ፧ ኣብቲ ምዕሪት 
እንታይ እንታይ ኣበርክቶ ክገብራ 
ይኽእላ እንተ ኢልና፡ ናቱ ዝርዝራት 
መወዳእታ የብሉን። 
  ነዚ ኩሉ ሰሪዕና፡ ነዞም ዝመጽኡ ዘለዉ 

ሰለስተ ዓመታት እምበኣር፡ ጉዳያትና፡ 
ምስ ዝተፈላለየ ኣርእስትታት፡ ብቐንዱ 
ምስ ልምዓት ምስ ርግኣትን ሰላምን 
ኣተኣሳሲርና ብግቡእ ክንግምግሞ 
ኣለና። ናይ ዓለም ምዕባለታት ጽልዋኡ 
ብቐጥታ፡ ናባናን ዞባናን እንታይ 
ክመስል ይኽእል ምክትታል ዘድልዮ 
እዩ። ናይ ኣፍሪቃ ንግዜኡ ጎሲናዮ 
ክንከይድ ንኽእል ኢና፣ ብዙሕ 
ዘይተፈልጠ ረቛሒታት’ውን ስለ ዘሎ። 
ኣብ ከባቢና ግን እንታይ ከምጽእ 
ይኽእል፡ ብፍላይ ንዓና ፖሊሲታት 
ክንስእል ጥራይ ዘይኮነ፡ ፖሊሲታትና 
ኣመዓራሪና መደባትና ክንሰርዕ፡ 
ውጥናትና ከነውጽእ፡ ብቐንዱ እዚ 
ምዕባለታት’ዚ ዝህልዎ ጽልዋ ክንርእዮ 
ክንክእል ኣለና። ጽልዋታት ከነንብብ 
እንከለና ድማ፡ ተወጢጥና ተወጢጥና 
ናብ ኣመሪካን ትራምፕን ጥራይ 
ክንጥምት የብልናን። ምኽንያቱ፡ 
መኣዝንና ከስሕተናን ከጋግየናን 
ስለዝኽእል። ስለዚ፡ ምስቲ ኣብ 
ሜድያ ዘሎ ኣጽማሚ ኣቀራርባታት 
ሕሳባትካ ክትገብር ምእንቲ፡ ነቲ ካልእ 
ጎድንታት፡ ብግቡእ ክትርእዮ ስለ ዘለካ፡ 
ናብኡ ጥራይ ከየጋነንና፡ ነቶም ካልኦት 
እውን ክንርእዮም ክንክእል ኣለና። 

   እቲ ኣቐዲመ ዘምጻእኩዎ፡ ብዘይካ 
ኣመሪካ፡ እተን ካልኦት ሓያላት ወይ 
ጎብለላት ዝበሃላ እንታይ ክገብራ 
ይኽእላ፧ ዞባውያን ዝበሃላ ጎብለላት 
እንተ ሃልየን እንታይ ተራ ክጻወታ 
ይኽእላ፧ ብፍላይ ናብ ዞባና እናቐረብና 
እንተመጺእና፡ እዚአን ተሪፈን ዘለዋ 
ሰለስተ ዓመታት ናበይ ገጸን ከምርሓ’የን 
ቀሰይ ኢልና ክንርእዮ ኢና። ኣብቲ 
ናትና ዲፕሎማሲ ምስ ኣመሪካ ዝብል 
ኣርእስቲ እውን ክንዛረበላ ንኽእል 
ኢና። ግን እዚ ናይ ኣመሪካ ጉዳይ 
ንበይኑ ክውጥጠና የብሉን። ዓሰርተ 
ግዜ ዝደጋገም ዘሎ፡ ድራማቲክ 
ዝኾነ ኣቀራርባታት ይግበረሉ ስለ 
ዘሎ፡ ስሕበት ስለ ዝፈጥር፡ ንቅኑዕ 
ወይ ወድዓዊ ኣናብባ ኣይሕግዝን 
እዩ። ስለዚ፡ ወድዓዊ ኣናብባ ከነንብብ 
እንተዄንና፡ ህድእ ኢልና፡ ነዚ 
ኣደናቒ ወይ ኣዝዩ ድራማዊ ዝኾነ 
ኣቀራርባታት ጎሲናዮ መንገድና 
ሒዝና ክንከይድ ኣለና። እዚ ናይ 
ዓለም ኩነታት ከምዚ ኮይኑ፡ ኣመሪካ 
ከምዚ ገይራ፡ ቻይና፡ ሩስያ፡ ኤውሮጳ 
ከምዚ ይገብራ ኣለዋ . . . ዝበሃል፡ 
ኣብ ቦታኡ ኣብ መቓኑ እንተ ሓዝናዮ 
ጥራይ’ዩ ጽቡቕ። ዕዮ ገዛና ክንገብር 
ምእንቲ፡ ዝያዳ ኣብ ውሽጥና ኣብ 
ዘቤታዊ ኩነታትና፡ ኣብ ናይ ከባቢና 
ኩነታት እንተ ኣተኮርና ዝበለጸ’ዩ። 
እዚ ማለት ግን፡ እቲ ዓበይቲ ዓበይቲ 
ዓለማዊ ኩነታት ኣይጸልወናን’ዩ፡ 
ንዒቕናዮ ንኺድ ማለት ኣይኮነን፣ ንሱ 
ኣብ ቦታኡ እንከሎ፡ ብቐንዱ ግን ናብ 
ጉዳይና ኢና ከነድህብ ዘለና። 

ይቕጽል . . .ይቕጽል . . .

ብዴቪድ የህ

ዓሰብ ኣካል ኣቢሲንያ ኮይና ኣይትፈልጥን

ዝደጋገም ዘረባ ከም መርትዖ፡ ድንቁርና 
ከኣ ከም ታሪኽ ኣብ ዝቝጸረሉ 
ዘሎ ኣብዚ ሕጂ እዋን፡ ስም ‘ዓሰብ’ 
ተደጋጊሙ ክርቋሕ ንሰምዕ ኣለና። ካብ 
ቀዳማይ ሚኒስተር ኢትዮጵያ ጀሚርካ፡ 
ክሳብ እቲ ዓሰብ ወይ ኤርትራ ኣበይ ከም 
እትርከብ ኣብ ካርታ ከመላኽት ዘይክእል 
ዝተሓተ ሓሽከር ሰልፊ ብልጽግና፡ 
ንዓሰብ፡ ‘ዝተወስደት ናይ ኢትዮጵያ 
ንብረት’ ዝብል ተለጣፊ ሽም ክውስኹሉ 
ህርድግ ይብሉ ኣለዉ። እቲ ብዝመላለስ 
ናይ ቀትሪ ሕልሚ ዝጀመረ ሃተፍተፍ 
‘ባህር ዳርቻ’፡ ዓሰብ እትርከቦ ወሰን 
ባሕሪ፡ ገምገም ቀላይ ጣና ክሳዕ ዝመስል 
ዘጋገዮም ይመስል። 

   ናይዚ ልብ ወለድ ደፋኢ ሓይሊ፡ 
ስማውያን ምሁራት ኣባላት ሰልፊ 
ብልጽግና ብድርቅና ዝመሃዙዎ፡ ዓሰብ 
ናይ ሸዋ ንጉስ ምኒሊክ ከይፈለጠ ናብ 
ኢጣልያዊ ኩባንያ ሩባቲኖ “ብምስጢር 
ተሸይጣ” ዝብል ትረኻ እዩ። እዚ ዛንታ 
እዚ ሓሶት ከም ዝኾነ ብተደጋጋሚ 
እኳ እንተተገልጸ፡ ካብ መጻሕፍቲ ሰልፊ 
ብልጽግና፡ ካብ ጽሑፋት ምሁራት 
ኢና በሃልቲን፡ ካብ ትንተና መራኸቢ 
ብዙሓንን ተወኪስና ብዝብሉ ኣብ ክንዲ 
ሓቀኛ ታሪኽ ብግዝያዊ ሓሶት ዝዕወቱ 
ዝመስሎም ወገናት ክጥቀሙሉ ይህቅኑ 
ኣለዉ።

 መዛግብቲ ታሪኽ ምስ ዝፍተሽ ግና 
እዚ ሓሶት እዚ በኒኑ እዩ ዝተርፍ። 
ማዕረ፡ እቲ “ኣብ የሩሳሌም ዝነበረ ታቦት 
እግዚኣብሄር ኣምላኽ ተሰሪቑ ናብ 
ኢትዮጵያ ተወሲዱ” ዝብል፣ “ንግስቲ 
ምድሪ ሳባ (የመን) ኢትዮጵያዊት 
እያ” ዝብል፡ “ንግስቲ ምድሪ ሳባ ካብ 
እስራኤላዊ ንጉስ ሰሎሞን ዝወለደቶ 
ቀዳማዊ ምኒሊክ ኣብ ኢትዮጵያ 
ናይ ሰሎሞናውያን ሓረግ ንግስነት 
መስሪቱ” ዝብል፡ “ቅድስቲ ማርያም 
ኣደ ጎይታና የሱስ ኢትዮጵያዊት’ያ” 
ዝብል ፖለቲካውን ሃይማኖታውን 
ጽውጽዋያት ዝጽብጸብ እዩ። እዚ 
ልብወለድ ታሪኻት’ዚ ከይቀሃመ ነዊሕ 
ክቕጽል ዝገበሮ ሓቀኛ ስለ ዝኾነ ዘይኮነስ፡ 
ኣብ ሰባት ንዘሎ ሃጓፍ ፖለቲካዊ ባህግን 
ስነ ኣእምሮን ስለ ዝመልእ እዩ።

   ኣብዚ ሕጂ እዋን ንዓሰብ እውን 
ናብዚ ብሃተፍተፍ ሕልሚ ቀትሪ 
ዝደጋገም ሓሶት ከም ናይ ፍልጠት 
ምልክት ዝምስርሕ ዓንኬል ያታዊ 
ጽውጽዋይ ክውስኹዋ ይፍትኑ ኣለዉ። 
ዓሰብ ናይ “ኢትዮጵያ ነይራ“ እናበሉ 
ብዓውታ ብምጭዳር ከም ተሓለቕቲ 
ጎብለላት ደሚቖም ዝረኣዩ ዘለዉ ከም 
ብዓል ኣቢይ ኣሕመድ ዓሊ፡ ባጫ ደበሌ፡ 
ብርሃኑ ጁላን፡ ኣባዱላ ገመዳን ቀዳሞት 
መራሕቲ ኣቢሲንያ ከም ኢትዮጵያውያን 
ካብ ዘይቈጽርዎም ማሕበረሰባት እዮም። 
ደግሲ ስቶኮልም እናተባህለ ናይ ዝጽዋዕ 
ተበደልቲ ንበዳሊኦም ናይ ዝሕለቑሉ 
ስነ ኣእምሮ ጽቡቕ ኣብነት ከም ዝኾኑ 
ገይርካ ድማ ምውሳዶም ይከኣል። 
   ኣብ ፍልልያት ኣፋዊ ታሪኽ ከም 

ዝፍጠር ክትዕ ተገይሩ ክውሰድ ዘይብሉ፡
ብመንጽር ዝተሰነደ ታሪኽ፡ ዓመታቱ 

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

ብንጹር ዝምስክርን ዝረትዕን ሓቂ 
ክቐርብ ኣለዎ። ታሪኽ ይምስክር ብሓቂ 
ከኣ ፍርዲ የሕልፍ። “ብዘይ ኣፍልጦ 
ምኒሊክ ምስ ሩባቲኖ ዝተኻየደ መሸጣ” 
እናተባህለ ዝደጋገም ቃል ኣማራጺ 
ትርጉም ዝደሊ ንኽትዕ ዝቐርብ ሓሳብ 
ዘይኮነስ ብኣካዳሚያዊ ኣልባሳት ተኸዲኑ 
ከም ሓቂ መሲሉ ንህዝቢ ዝቐርብ ውጹእ 
ልብወለድ እዩ።

ተበግሶ ሳፔቶ፡ ዓሰብ ከመይ ናብ ተበግሶ ሳፔቶ፡ ዓሰብ ከመይ ናብ 
ታሪኽ መግዛእቲ ኢጣልያ ኣትያታሪኽ መግዛእቲ ኢጣልያ ኣትያ
  ከምቲ ፕሮፌሰር የማነ ምስግና ኣብ 

1988 ንመግዛእቲ ኢጣልያ ኣብ ኤርትራ 
ዝምልከት ኣብ ዘዳለዎ መጽሓፍን 
ዘምህረት ዮሃንስ እውን “ኢጣልያዊ 
መግዛእቲ ኣብ ኤርትራ” ብዝብል 
ኣርእስቲ ኣብ 2010 ዘሕተሞ መጽሓፍን፡ 
ባዕዳዊ ምትእትታው ኢጣልያ ኣብ 
ኤርትራ፡ ምስ ጁሰፔ ሳፔቶ ዝተተሓሓዘ 
እዩ። ዜግነቱ ኢጣልያዊን ኣባል ስርዓተ 
ሃይማኖት ማሕበር ላዛሮን ዝኾነ መነኰስ 
ሳፔቶ፡ ኣብ ተልእኾ ሃገሩ እውን ከም 
ሰላዪ መግዛእቲ ኮይኑ የገልግል ነበረ።

  ቀይሕ ባሕርን ማእከላይ ባሕርን 
ዘራኽብ ኣብ መትረብ ስወጽ ዝካየድ 
ዝነበረ ኩዕታ ዳርጋ ኣብ መፈጸምታ 
ይበጽሕ ኣብ ዝነበረሉ እዋናት፡ ሳፔቶ 
መራኽብ ኢጣልያ ኣብ ጉዕዞ ቀይሕ 
ባሕሪ ዘዕርፋሉ ነቝጣ ከም ዘድልየን 
ክዕዘብ ጀሚሩ። ንንጉስ ኢጣልያ 
ቪቶርዮ ኢማንወልን ንሚኒስትሪ ጉዳያት 
ወጻኢን ሓባቢሉ ድማ ኣገዳስነት መዕረፍ 
መራኽብ ክኣምኑ ገበሮም። ኣብ ቀውዒ 
1869 ከኣ ሳፔቶ ምስ ሚኒስተር ሓይሊ 
ባሕሪ ኣድሚራል ኣክቶን ኣብ ቀይሕ 
ባሕሪ ቦታ ክመርጽን ክዕድግን ተላኢኹ።
  ኣብ 15 ሕዳር 1869 ሳፔቶ ምስ 

ሱልጣን ኢብራሂም ቢን ኣሕመድን 
ሓዉ ሱልጣን ሓሰን ቢን ኣሕመድን 
ናይ ዕድጊ ውዕል ብምክያድ ኣብ መንጎ 
ኩጀት ጋንጋን ራስ ሉማሕን ኣስታት 
18 ርቡዕ ኪሎሜተር ዘሎ ቦታ ብ6 
ሽሕ ማርያ ተሬሳ ባጤራ (ኣስታት 47 
ሽሕ ሊረ ጥልያን) ክዕድግ ተሰማሚዑ። 
ካብዚ 4 ሚእታዊት ጥራይ ከም ዕርቡን 
ምስ ተኸፍለ ዝተረፈ ገንዘብ ከምጽእ 
ሳፔቶ ናብ ኢጣልያ ተመሊሱ። ዓሰብ፡ 

ናብ መጻብብ ባብ ኣልመንደብ ኣዝያ 
ዝቐረበት ከም ምዃና ካብ ካልኦት ኣብቲ 
መስመር ዝነበራ ነቝጣታት ተመራጺ 
ኣቀማምጣ ነይሩዋ። እቲ ዕድጊ ምእንቲ 
ክፍጸም፡ መንግስቲ ኢጣልያ ወናኒ ኩባንያ 
መራኽብ ንዝነበረ ራፋኤለ ሩባቲኖ እቲ 
ዝተረፈ ገንዘብ ከም ዝኸፍሎ ገይሩ። 
እቲ ኣብ ቀይሕ ባሕሪ ዝተጠርየ መሬት 
ብሽም ሩባቲኖ ደኣ ይኹን እምበር 
ስለ ሃገራዊ ረብሓ ኢጣልያ ዝተሓዝአ 
እዩ ነይሩ። ካብዚ ሓድሽ ዋንነት እዚ 
እያ ድማ ዓሰብ ከም ወደብ ክትዓቢ 
ዝጀመረት።

  ኣብ 1882 ሩባቲኖ ብመሰረት ናይ 
19 ክፍለ ዘመን መግዛእታዊ ልምዲ፡ 
ንጹር ብዝኾነን ብዝተሰነደ ኣገባብን 
ንዓሰብ ብወግዒ ናብ ንግስነት ኢጣልያ 
ኣመሓላሊፉዋ። እዚ ምስግጋር እዚ፡ 
ኢጣልያ፡ ኣብ ገማግም ቀይሕ ባሕሪ 
ባዕዳዊ ግዝኣት ክትሕዝ ዝነበራ ዕላማ 
ዘነጸረ እዩ ነይሩ።
  ኣብ ትሕቲ ምምሕዳር ግብጺ 

ንዝነበረት ባጽዕ ሓይልታት ኢጣልያ ኣብ 
1885 ተቘጻጺሮማ። ክሳብ 1889 ኣብ 
ዝነበረ ግዜ ድማ ንኣስመራ ሒዞምስ፡ 
ሩባታት መረብ-በለስ-ሙና ምስ ኣቢሲንያ 
ዘዋስን ዶባት ከም ዝኾነ ኣነጺሮም 
ነይሮም።

  ኣብ 1 ጥሪ 1890 ኢጣልያ ንባጽዕ 
ከም ርእሲ ከተማ ገይራ፡ ኣብ ኣፍሪቃ 
‘በዅሪ’ ኮሎንያ ከም ዘጥረየት ብወግዒ 
ኣዊጃ። ብዓረብ ‘ባሕር ኣልኣሕመር’ 
ብላቲን ’ማረ ኣረትርያን’ ካብ ዝብል 
ኣጸዋውዓ ባሕሪ ኤርትራ (ቀይሕ ባሕሪ) 
ተበጊሳ ኢጣልያ ነታ ግዝኣት ‘ኤርትራ’ 
ብምባል ሰይማታ። ብልቓሕ ዝተረኽበ 
ሽም ኣይኮነን። ካብዚ እዋን’ዚ ጀሚራ 
ከኣ ኤርትራ ኣብ ታሪኽ ከም ፍልይቲ 
ፖለቲካዊት ኣካል ተመስሪታ። ኣብ 
1900 ከኣ ርእሲ ከተማ ኤርትራ ናብ 
ኣስመራ ተቐይሩ መቓናት ምምሕዳር 
ባዕዳዊ መግዛእቲ ጸንዐ።

ብታሪኽን ቦታን ዝተሳዕረ ብታሪኽን ቦታን ዝተሳዕረ 
ልብወለድ ምኒሊክልብወለድ ምኒሊክ

  ኣብ ዓሰብ ዝተኻየደ ትውጊት ሃጸይ 
ምኒሊክ ቅድሚ ምንጋሱ ብኣስታት 
ዕስራ ዓመት ይቕድም። ዓሰብ ብጠላይን 

ዝተጠርየትሉ ግዜ ምስ ምኒሊክ 
ንምትሕሓዝ ዝግበር ሰኣን ፍልጠት 
ዘይኮነስ ኮነ ኢልካ ዝመሃዝ ሓሶት 
እዩ። ብግዜ ዘይራኸብ ብታሪኸ ከኣ 
ምስክርነት ዘይብሉ ሓሶት እዩ። 

   ጁሰፔ ሳፔቶ ኣብ 1869 ንዓሰብ 
ክዕድግ እንከሎ፡ ሃጸይ ኢትዮጵያ፡ ዳግማዊ 
ተኽለገርግስ ብዝብል ናይ ንግስነት ሽም 
ዝነገሰ ብዓል ላስታ፡ ዋግሹም ጎበዜ እዩ 
ነይሩ። ካብ 1868 ክሳብ 1871 ንሰለስተ 
ዓመት ዝነገሰ ተኽለገርግስ ብበዓል 
ተምቤን ካሕሳይ ምራጭ ተተኪኡ። 
ዮሃንስ 4ይ ብዝብል ናይ ንግስነት ሽም 
ሃጸይ ዝወሰደ ካሕሳይ ምራጭ ካብ 1871 
ክሳብ 1889 ኣብ ኣቢሲንያ ነጊሱ። ኣብቲ 
እዋን’ቲ ሳህለማርያም እናተባህለ ዝጽዋዕ 
ዝነበረ ምኒሊክ ገና ኣብ 
መበቈላዊ ዓዱ ኣብ ሸዋ 
ሓይሊ ይኣኻኽብ ነይሩ። 
እምበር ክሳብ 1889 
እውን ናብ ዙፋን ንግስነት 
ኣይደየበን። ምኒሊክ፡ ኣብ 
መጀመርታ ኣብ ትሕቲ 
ተኽለገርግስ፡ ዳሕራይ 
ድማ ኣብ ትሕቲ ዮሃንስ 
ተገዚኡ እዩ። ኣብ ገማግም 
ቀይሕ ባሕሪ ፖለቲካዊ 
ይኹን ወተሃደራዊ ወይ 
ዝኾነ ሕጋዊ ስልጣን 
ክነብሮ ድማ ኣይክእልን።

  ጠላይን ንዓሰብ ክዕድጉ 
ክለዉ ካብ ባጽዕ ክሳብ 
በርበራ ዝተዘርገሐ ገማግም፡ 
ብዘይካ’ቲ ሓሓሊፉ ዝነበረ 
ነቝጣታት ቱርኪ፡ ኣብ 
ትሕቲ ግብጺ እዩ ነይሩ። 
ኣቢሲንያ፡ ከኣ ኣብ ዓሰብ 
ዝኾነ ዋንነት ክነብራ 
ኣይክእልን። ምኒሊክ 
ሃጸይ ኮይኑ ክነግስ እንክሎ መግዛእቲ 
ኢጣልያ ኣብ ኤርትራ ደልዲሉን 
ደቡባዊ ወሰን መረብ-በለስ- ሙና ከኣ 
ጸኒዑ ነይሩ። ዓሰብ ናይ ምኒሊክ ኮይና 
ኣይትፈልጥን። ምኒሊክ ስለዘይውንና 
ድማ ከይፈለጠ ብምስጢር ተሸይጣ 
ክበሃል ኣይከኣልን። 

   ስግር መረብ ዘሎ ቦታታት 

መቐጸልታ ግዝኣቱ ከም ዘይኮነን እቲ 
ህዝቢ እውን ኣቢሲንያዊ ዘይምዃኑን 
ምኒሊክ ኣጸቢቑ ይርዳእ ምንባሩ ናይ 
ሽዑ ሰነዳት  ብዘየወላውል ይምስክሩ። 
ዮሃንስ 4ይ ምስ ሞተ፡ ምኒሊክ ካብ 
ኢጣልያ ብዝዓደጎ ኣጽዋር ሓዪሉ 
ስለ ዝነበረ፡ ኣብ ካልኦት ግዝኣታት 
ኣምሓራን ኣብ ጎጃምን ትግራይን 
ሃረርን ንዝተላዕለ ተቓውሞ ክስዕሮ 
ክኢሉ። ኣብ ደቡብ ንዝነበሩ ዓሌታት 
ኦሮሞ ከኣ ኣንበርኪኽዎም። ሕመረት 
ናይቲ ክንድህስሶ ዝጸናሕና ሰነዳት 
ኣብዚ ምዕባለታት እዚ ክንኣስሮ ንኽእል 
ኢና። ምኒሊክ ኣቢሲንያ ዝተቐርጸትሉ 
ወራራት ከካይድ ከሎ፡ ዓሰብ ኣብ ትሕቲ 
መግዛእቲ ኢጣልያ እያ ነይራ።
   ከም ጭብጢ ዘገልግሉ ሰነዳትን 

ግዜን ከይነጸግካ፡ ብዛዕባ ምኒሊክን ዓሰብን 
ዝመሃዙ ትረኻታት ሓሶት ክቕጽል 
ኣይክእልን። ታሪኽ ግና ንፖለቲካዊ 
ሃንቀውታ ኣይንብርከኽን። ዓሰብ ናይ 
ኢትዮጵያ ኮይና ስለ ዘይትፈልጥ ካብ 
ኢትዮጵያ ኣይተወስደትን። ምኒሊክ 
ከይፈለጠ ኣይተሸጠትን። ዓሰብ፡ ብግቡእ 
ዝተሰነደ ናይ ዋንነት ታሪኽ ኣለዋ። 
ኣቢሲንያ ኣብ ልዕሊ ዓሰብ ልኡላውነት 
ስለ ዘይነበራ፡ ንዓሰብ ዝምልከት ካብ 
ኣቢሲንያ ፈቓድ ምሕታት ኣየድለየን። 
ብሕብእብእ ወይ ብሽጣራ ዝተኻየደ 
ትውጊት እውን ኣይነበረን። ስለዚ እቲ 
“ምስጢራዊ መሸጣ” ከምእተኻየደ 
ዝንዛሕ ዘሎ ወረ ጌጋ ጥራይ ዘይኮነስ 
ናይ ታሪኽ ድንቁርና እዩ ዘርኢ።

  ጽውጽዋይ ዓሰብ ብሰንኪ ጌጋ ናይ 
ዓውደ ኣዋርሕ ዝተፈጥረ ዘይኮነስ፡ ታሪኽ 
ከመይ ብሓሶት ጠዊኻ ንግዝያዊ ሃልኪ 
ፖለቲካ ከም ዝውዕል ንዕዘበሉ ኣብነታዊ 
ምሳለ እዩ። ብኸምዚ ኣገባብ ናብ ሓሶት 
ዝተጠውዩ ታሪኻዊ መድረኻት፡ መረረ 

ህዝቢ ይፈጥሩ ኣብ ኣተሓሳስባ ህዝቢ 
ዳግማይ እናተመስርሑ ሕንዛም ዑደት 
ይገብሩ። ስለ ዝደጋገሙ ጥራይ ድማ 
ርጉጽ ከም ዝኾኑ ይመስሉ። ዕቱብ ዝኾነ 
መጽናዕቲ ታሪኽ ግና ብኣንጻሩ፡ እቲ 
ዝበሃል ምስ መስርዕ ዓመታትን ግዜን 
ዝሳነ እንተኾይኑ ይዕዝብ። ብትዅረት 
ብምዕዛብ ከኣ ብስምዒት ዝተዘርግሑ 
ትረኻታት ኣመዛዚኑ ክነጽጎም ይኽእል።

1ይ  ቤት-ፍርዲ ዞባ 
ማእከል ኣስመራ 

ብመንገዲ ወለዳ ኣቢላ ት/ዕድመ 
ትርሓስ ጸጋይ ምባል ተሪፉ፡ ኤልዳና 
ጸጋይ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን13/02/26 
ኣብ ቁ/47 ይቕረብ። 

ብፍ/በ/መሰል ኣቶ ኣሚን ኢብራሂም 
መሓመድኑር፡ ብፍ/በ/ዕዳ ኣኽሊሉ 
በርሀ በየነ፡ ንፈጽሚ ዝምልከት ጉዳይ 
ተኸፊቱልካ ስለዘሎ፡ ን4/02/26 ኣብ 
ቤ/ፍ ቁ/47 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ንሕብር። 

ወ/ሮ ምሕረት ተኽለ ገ/ማርያም፡ 
ብዓል ቤተይ ሰመረኣብ ግርማጽዮን 
በራኺ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና 3 
ደቂ ደቅናን ከኣ ወረስቲ ምዃኖም 
ይረጋገጸሎም ስለ ዝበለት፣  ዝቃወም 
እንተሎ፡ ን13/02/26 ኣብ ቁ/47 
ይቕረብ። 

ከሳሲት ትርሓስ ግርማይ ካብ ወረ/
ነፍ/ሽዋ ባህታ ወልደገርግሽ፡ ተኸሰስቲ 
ወረ/ነፍ/ሽዋ ባህታ ወልደገርግሽ፡ ናይ 
ምቅሊት ውርሲ ክሲ ቀሪቡልኩም ስለ 
ዘሎ፡ ተኸሳሲት ቁ/1 ፍረወይኒ ኣረፋይነ 
ኪዳነ፡ ኣድራሻኺ ስለ ዘይተፈልጠ፡ 
ብኣካል ወይ ብሕጋዊ ወኪል 
ን18/02/26 ኣብ ቤ/ፍ 3ይ መጋባእያ 
ቁ/37 ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ንሕብር። 

ወ/ሮ ረዛን ሃይለ እማንን ገብረስላሴ 
ሃይለ ኣማንን ስለዝዓረፉ፡ ኣነ ምስ 5 
ኣሕዋተይ ነፍ/ሪት ግደይ ሃይለ ኣማን 
2 መወትቲ ተተካእቲ 7 ደቆም 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን5/02/26 
ኣብ ቁ/47 ይቕረብ። 

ኣቶ ፍረዝጊ ስዩም ዘርኦም፡ ኣቦይ 
ስዩም ዘርኦም ዑቕባገብርኤል 
ስለዝዓረፉ፡ ኣነ ምስ 9 ኣሕዋተይ 
ወረስቲ ምዃና ይረጋገጸልና ስለ ዝበለ፣ 
ዝቃወም እንተሎ፡ ን5/02/26 ኣብ 9ይ 
መጋባእያ ቁ/32 ይቕረብ። 

ወ/ሮ በለጠሽ ጭሩም ገብሩ፡ ብዓል 
ቤተይ ኣብርሃ ወልደኣብ ዑቕቢት 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 7 ደቅና  
ወረስቲ ምዃኖም ይረጋገጸሎም 
ስለ ዝበለት፣  ዝቃወም እንተሎ፡ 
ን13/02/26 ኣብ ቁ/47 ይቕረብ። 

ኣቶ ማእከለ ተኽለሃይማኖት 
ተኸስተ፡ ኣደይ መዓሾ ኣብርሃ ኪዳኑ 
ስለዝዓረፈት፡ ኣነ ጥራይ ወራሲ 

ምዃነይ ይረጋገጸለይ ስለ ዝበለ፣  
ዝቃወም እንተሎ፡ ን6/02/26 ኣብ 
ቁ/47 ይቕረብ። 

ናትናኤል ጎይትኦም ሰለሙን፡ ኣቦሓጎይ 
ጎይትኦም ሰለሙን ሃይለ ስለዝዓረፈ፡ 
ንወላዲት ኣዴና ወ/ሮ በላይነሽ 
ገብረሚካኤል ሃይሉ ናይ መጻምዲ 
መሰላ ይተሓለወላ፡ ኣነ ምስ 1 ሓፍተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን19/02/26 
ኣብ  2ይ መጋባእያ ቁ/49 ይቕረብ። 

ወ/ሮ ምሕረት ብጹእኣምላኽ ሕድሩ፡ 
ብዓል ቤተይ ተስፋጋብር ሃተሚካኤል 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 9 ደቅና 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን13/02/26 
ኣብ ቁ/47 ይቕረብ። 

ናሆም ኣስመሮም መሓሪ፡ ወኪል 
የማነ ክብርኣብ ፍስሃ፡ ስም ኣደይ 
ሂሩት ገብረኪዳን ምባል ተሪፉ፡ ህሪት 
ገብረኪዳን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን13/02/26 
ኣብ ቁ/47 ይቕረብ። 

ት/ዕድመ ራህዋ በያን ዋሃብ፡ ስም 
ኣደይ ምሕረት መድሃኔ ኣርኣያ 
ምባል ተሪፉ፡ ራሕማ መድሃኔ ኣርኣያ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን20/01/26 ኣብ 
6ይ መጋባእያ ይቕረብ። 
 

1ይ ደረጃ ቤት-ፍርዲ 
ዕዳጋ እኽሊ 

ምሕረት የማነ ወልዱ፡ ኣደይ ኣስመረት 
ሃይለሚካኤል ብኢዱ ስለዝዓረፈት፡ ኣነ 
ምስ 5 ኣሕዋተይን 8 ተተካእቲ ደቂ 
መዋቲ ኣሕዋተይን ወረስቲ ምዃንና 
ይረጋገጸልና ስለ ዝበለት፣  ዝቃወም 
እንተሎ፡ ን18/02/26 ኣብ 8ይ 
መጋባእያ ይቕረብ። 

ሄለን ዑቕባይ ናይዝጊ፡ ኣቦይ ዑቕባይ 
ናይዝጊ ተስፋሚካኤል ስለዝዓረፈ፡ 
ኣዴና ጸሃይቱ ዮሴፍ ተስፋሚካኤል 
ናይ መጻምዲ መሰላ ይተሓለወላ፡ ኣነ 
ምስ 6 ኣሕዋተይ ወረስቲ ምዃና 
ይረጋገጸልና ስለ ዝበለት፣ ዝቃወም 
እንተሎ፡ ን2/02/26 ኣብ 7ይ 
መጋባእያ  ይቕረብ። 

ወ/ሮ ግደይ መስፍን ተወልደ፡ ብዓል 
ቤተይ ተኣምራት ገዛህኝ ገብረመድህን 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 2 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን12/02/26 ኣብ 
7ይ መጋባእያ ይቕረብ። 

ይርጋኣለም ገብረዝጊ መለስ፡ ኣደይ 
መድህን ገብረእግዚኣብሄር ኪዳነ 

ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን11/02/26 ኣብ 
8ይ መጋባእያ ይቕረብ። 

ማቱሳላ ኣብርሃም ገብረመድህን ምባል 
ተሪፉ፡ ማቱሳላ ኣብርሃ ገብረመድህን 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን18/02/26 ኣብ 
6ይ መጋባእያ ይቕረብ። 

ኣቶ ዘውደ ኣርኣያ ህድኣት፡ ብዓልቲ 
ቤተይ ሽዋ ተኽላይ ኪዳነ ስለዝዓረፈት፡ 
ንዓይ ናይ መጻምዲ መሰለይ 
ይተሓለወለይ፡ 6 ደቅና  ወረስቲ 
ምዃኖም ይረጋገጸሎም ስለ ዝበለ፣  
ዝቃወም እንተሎ፡ ን5/02/26 ኣብ 8ይ 
መጋባእያ ይቕረብ። 

ኣስቴር ተስፋዮሃንስ ተስፉ፡ ምባል 
ተሪፉ፡ ኣስቴር ፍትዊ ዓንደብርሃን፣ ስም 
ኣደይ ለተብርሃን ገብረእግዚኣብሄር 
ተኽለሃይማኖት ምባል ተሪፉ፡ 
ለተብርሃን ገብረእየሱስ ተኽለሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን18/02/26 ኣብ 
5ይ መጋባእያ ይቕረብ። 

ሰዓድ መሓመድኼር ዓሊ፡ ምባል 
ተሪፉ፡ ስዒድ መሓመድ ዓሊ ተባሂሉ 
ይተኣረመለይ፡ ስለ ዝበለ፣ ዝቃወም 
እንተሎ፡ ን5/02/26 ኣብ 8ይ መጋባእያ 
ይቕረብ። 

ኤልሳ ወልዱ ድራር፡ ተጸዋዕቲ 1. 
ናርዶስ የማነ ተስፋጼን 2. ኢሳቕ የማነ 
ተስፋጼን 3.መኣዛ የማነ ተስፋጼን 
4.ሰዓረ የማነ ተስፋጼን፣ ኣድራሽኦም 
ስለ ዘይተፈልጠ፡ ናይ ውህብቶ 
ምጽዳቕ ተኸፊቱ ስለ ዘሎ፡ ን18/02/26 
ኣብ ቤ/ፍ 5ይ መጋባእያ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

 ሸምሱ ዓንደልከሪም ዋስዕ ምባል ተሪፉ፡ 
ሽምሱ ዓብደልከሪም ዓብደልዋስዕ፡ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን17/02/26 ኣብ 
6ይ መጋባእያ ይቕረብ። 

ወ/ሮ ዮዲት ኪዳነ ገብረወልድ፡ 
ተጸዋዒ ኣቶ ኣስመሮም ብርሃነ ሃይለ፡ 
ኣብ ልዕለኻ ንሞግዚት ዝምልከት 
ክሲ ተመስሪቱ ስለ ዘሎ፡ ን29/01/26 
ኣብ ቤ/ፍ 6ይ መጋባእያ  ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 

ዳናይት ጠዓመ፡ ተጸዋዒ ሄርሞን 
ጉልላት ይግዛው፡ ኣብ ልዕለኻ ናይ 
ሞግዚት ክሲ ተመስሪቱ ስለ ዘሎ፡ 
ን15/01/26 ኣብ ቤ/ፍ 6ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

1ይ ደረጃ ቤት-ፍርዲ

ኣቶ መብራህቶም ዑቕባይ ገብረሚካኤል ዝተበሃልኩ፡ ኣብ ምም/ን/
ዞባ ገጀረት ከባቢ ባር ኣልፎርማዮ ዝርከብ ብስም ማርቭል ዝፍለጥ ናይ 
ኤሌክትሪክ ኣቑሑት መሸጥን መጸገንን ንግዳዊ ንጥፈት ትካለይ፡ ኣቶ 
ኣማኑኤል ኪዳነማርያም ተወልደብርሃን ንብረትካ ናብ ውሽጢ ትካለይ 
ኣእቲኻ ክትሰርሓሉን ክትነግደሉን ድሕሪ ምጽናሕ ንብረትካ ኣብ ውሽጢ 
ትካለይ እንከሎ መፍትሕ ስለ ዘረከብካኒ፡ ኣብ ውሽጢ ትካለይ ተዓጽዩ ዘሎ 
ንብረትካ፡ እዚ ጋዜጣ ሓዳስ ኤርትራ ካብ ዝተቓልሓሉ ኣብ ውሽጢ 1 ወርሒ 
ንብረትካ ኣልዒልካ ምስ ዘይትወስዶ፡ ኣነ ኣመልካቲ ተሓታቲ ከምዘይኮንኩ 
አፍልጥ ኣለኹ።

ኣቶ መብራህቶም ዑቕባይ ገብረሚካኤል

ኣብ ዞባ ዓንሰባ ንኡስ ዞባ ከረን ከባቢ 05 ፕሎት 14 ዚብ ኮድ 6k -1199 
ፓርሰል N ጎደና 765 ቁ/ንብረት 6BRKRN000340/1 ስፍሓት መሬት 
375 ት/ሜተር ኣብ  ልዕሊኡ 2 ክፍሊ መደቀሲ ሓደ ሽቓቕ ሓደ ክሽነ/
ሞጎጎ ሓደ መኽዘን ዘለዎ፡ ካብ ኣቶ ቃልኣብ ብያኑ ሃብተማርያም ዝገዛእኩዎ 
ኣባይቲ፡ ናብ ስመይ ከሰጋግሮ ስለ ዝደለኹ፣ ዝቃወም እንተሃልዩ፡ ምልክታ 
ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ  ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ 
ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን ዞባ 
ዓንሰባ-ከረን ይቕረብ። ተቓውሞ እንተዘይቀሪቡ ግን ኦርጅናል ሰነዳተይ 
ኣቕሪበ ጉዳየይ ክፍጽም ምዃነይ እሕብር።

ወ/ሮ ልችያ ምስግና ክብሮም

ኣብ ዞባ ማእከል ዳዕሮ-ጳውሎስ ፕሎት 26 ቁ.ፓርሰል/ዞን-ፓርሰል K ዝርከብ፡ 
ኣብ ቤ/ጽ/ካዳስተር ብመለለዪ ቁ.ንብረት 1፡009327 ብስም 1.ወልደትንሳኤ 
ገብረማርያም ዑቕባጼን 2.ኣማኒኤል ሃይለ በራኺ ናይ ዝተመዝገበ ኦርጂናል 
ምስክር ዋንነት ገዛ (ሊብሬቶ) ስለዝጠፈኣኒ፡ ዝረኸቦ ወይ ብዕዳ ሒዘዮ 
ዝብል እንተልዩ፡ ኣብ ውሽጢ 30 መዓልታት ብቁጽሪ ቴለፎን 07117912 
ክሕብረኒ፣ እንተዘይኮይኑ፡ መተካእታኡ ክሓትት ምዃነይ እሕብር።

ወልደትንሳኤ ገብረማርያም

ኣነ ዓዳጊት፡ ነቲ ኣብ ዞባ ማእከል - ንኡስ ዘባ ዕዳጋ ሓሙስ ከባቢ 
እምባጋልያኖ ከተማ ኣስመራ ፕሎት 1 ፓርሰል ‘’B’’ ዚፕ ኮድ 
1A111 ጎደና ኳዜን ቁጽሪ ገዛ 30 ስፍሓት መሬት 173.95 ት/ሜ፡ 
ኣብ ሚኒስትሪ መሬት ማይን ኣከባብን ቤት ጽሕፈት ካዳስተር ብቁጽሪ 
ንብረት 1BRASM018814/1ብዕለት 06/02/2024 ዓ.ም ብስም ኣቲልዮ 
ካሮብዮ ኣንድረያ +3 ዝተመዝገበ ዘይንቀሳቐስ ንብረት (ገዛ) ብመሸጣ 
ስለዝዓደግክዎ’ሞ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ 
ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ ሒዙ ናብ ቤት ጽሕፈት 
ኖታርን ቤት ጽሕፈት ሃገራዊ ካዳስተርን ይቕረብ። ተቓውሞ እንተዘይቀሪቡ 
ግን ኦርጅናል ሰነዳተይ ኣቕሪበ ጉዳየይ ከፈጽም ምዃነይ እሕብር።

ወ/ሮ ዮርዳኖስ ሚካኤል ተስፋልደት

1ይ ደረጃ ቤት-ፍርዲ 
ዓዲ ጓዕዳድ 

ቀሺ ብርሃነ ተስፋይ ተወልደመድህን፡ 
ኣቦይ ተስፋይ ተወልደመድህን ዘርኡ 
ስለዝዓረፈ፡ ኣነ ምስ 3 ህልዋት 1 
መዋቲ 7 ተተካእቲ ደቁ ወረስቲ 
ምዃንና ይረጋገጸልና ስለ ዝበለ፣ 

ዝቃወም እንተሎ፡ ን10/02/26 ኣብ 
ይቕረብ።

ሳልሕ መሓመድ ሓሰን፡ ስም ኣደይ 
ሕርያ መሓመድብርሃን ምባል ተሪፉ፡ 
ሑሪያ መሓመድብርሃን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/02/26 ኣብ  ይቕረብ። 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ደረጃ ቤት-ፍርዲ 
ጻዕዳ ክርስትያን

ስምኦን ዮሴፍ ፈልፈለ፡ ኣቦይ ዮሴፍ 
ፈልፈለ ዘወልዳይ ስለዝዓረፈ፡ ኣነ ምስ 
8 ኣሕዋተይ 7 ተተካእቲ ወረስቲ 
ምዃንና ይረጋገጸልና ስለ ዝበለ፣ 
ዝቃወም እንተሎ ን12/2/26 ኣብ ቤ/ፍ 
ይቕረብ።

ዮሃንስ ገብረመስቀል ተኪኤ፡ ስም ኣደይ 
መድህን ገብረመድህን ምባል ተሪፉ፡ 
መድህን መንግስ ገብሪሂወት ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/02/26 ኣብ  ይቕረብ። 

ሌ/ኮ ሃብቶም ተስፋይ ይሕደጐ፡ 
ኣቦሓጐይ ገ/ሄር ተስፋሚካኤል 
ገብረማርያም ተስፋጼን ስለዝዓረፈ፡ 
ናይ መዋቲ ኣቦሓጐይ ኣነ ምስ ሓትነይ  
7 ኣሕዋተይን 10 ደቂ መወትቲ 
ኣኮታተይን ጥራይ ወረስቲ ምዃንና 
ይረጋገጸለይ ስለ ዝበለ፣ ዝቃወም 
እንተሎ፡ ን10/02/26 ኣብ ቤት ፍርዲ 
ይቕረብ።

ሊያ ወልደሚካኤል መብራህቱ፡ 
ኣቦይ ወልደሚካኤል መብራህቱ 
ተስፋሚካኤል ስለዝዓረፈ፡ ኣነ ምስ 
7 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን10/02/26 ኣብ ይቕረብ።

1ይ ደረጃ ቤት-ፍርዲ ዓዲ 
ተከሌዛን

 እዛዝ ዳኒኤል፡ ወለድና ዳኒኤል 
ተስፋጽዮን እዛዝን ምሕረት ወልደስላሴ 
ተስፉን ስለዝዓረፈት፡ 6 ኣሕዋት ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን28/01/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
መንደፈራ 

ወ/ሮ ጽገተስፋይ በየነ፡ ወኪል ኣርኣያ 
ዑ/ጋብር፡ ካብ ነፍ/ሄር ክፍሉ ክብሮም 
ገ/ሄር ኣብ ዓዲ ዃላ ምም/ ከባቢ 
ሰመሞ 02 ፕሎት 15 ፓርሰል ክፋል 
5፣ 1 ክሽነ 1 ሽቓቕ ብውዕል መሸጣ 
ዝዓደግክዎ ብቤ/ፍ  ክጸድቀለይ ስለ 
ዝበለት፣ ዝቃወም እንተሎ፡ ን30/01/26 
ኣብ ይቕረብ። 

ሐበን መብራህቱ ምባል ተሪፉ፡ 
ሓበን መብራህቶም የውሃንስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/02/26 ኣብ ይቕረብ። 

ኣቶ ሳህለ እምባየ ወልደስላሴ፡ ካሕሰይ 
ትርፈ ዑቕባጼን ስለዝዓረፈ፡ ኣነ ምስ 
ሓደ ሓወይን 6 ደቂ ሐወይን ወረስቲ 
ምዃንና ይረጋገጸልና ስለ ዝበለ፣ 
ዝቃወም እንተሎ፡ ን10/02/26 ኣብ 
ይቕረብ።

1ይ ደረጃ ቤት-ፍርዲ 

ደቀምሓረ 

እዝግሃርያ ደበሳይ በየነ፡ ስም ኣደይ 
ፍረወይኒ ተስፋሃንስ ክፍሉ ምባል 
ተሪፉ፡ ሓጐስ  ገብረመስቀል ተ/
ሚካኤል ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/02/26 
ኣብ ይቕረብ። 

1ይ ደረጃ ቤት-ፍርዲ 
ድባርዋ 

ማሓሪ ወልደስላሴ፡ ስም ኣደይ ኣስገደት 
ሃይለ ካሕሱ; ብዕለት 5-1-2012 ብ/ቁ/
መዝ 4/2012 ኣብ ቅድሚ ቤ/ፍ 
ኣብ ቅድሚ ረጂስተር መሰኻኽር 
ዝተገበረለይ ውህብቶ ዝንቀሳቐስ 
ይኹን ዘይንቀሳቐስ ንብረት ናብ 
ስመይ ክመሓላለፈለይ ክጸድቀለይ ስለ 
ዝበለ፣ ዝቃወም እንተሎ፡ ን10/02/26 
ኣብ  ይቕረብ። 

1ይ ደረጃ ቤት-ፍርዲ 
ዓዲ ዃላ 

ኣቶ ዮውሃንስ ሰለሙን ገብረሚካኤል፡ 
ንኣቦና ኣቶ ሰለሙን ገብረሚካኤል 
ሓትንኡ ወ/ሮ መዘንግዕ ሰንጋል በይን 
ስለዝዓረፈት፡ ኣነ ምስ 6 ኣሕዋተይ 
ንኣቦና ተኪእና ከምኡ’ውን ክልተ 
ኣሕዋቱን ንኣቦይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን28/01/26 ኣብ ይቕረብ።

መርሃዊት ወልደርፋኤል ከሰተ ምባል 
ተሪፉ፡ እሰይ ወልደርፋኤል ከሰተ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን19/02/26 ኣብ 
ይቕረብ። 

ኣብ ዞባ ዓንሰባ ንኡስ ዘባ ከረን ከባቢ 05 ፕሎት 14 ዚብ ኮድ 6k -1199 
ፓርሰል N ጎደና 765 ቁ/ንብረት 6BRKRN000340/1 ስፍሓት መሬት 
375 ት/ሜተር ኣብ  ልዕሊኡ 2 ክፍሊ መደቀሲ ሓደ ሽቓቕ ሓደ ክሽነ/
ሞጎጎ ሓደ መኽዘን ዘለዎ፡ ካብ ኣቶ ቃልኣብ ብያኑ ሃብተማርያም ዝገዛእኩዎ 
ኣባይቲ፡ ናብ ስመይ ከሰጋግሮ ስለ ዝደለኹ፣ ዝቃወም እንተሃልዩ፡ ምልክታ 
ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ  ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ 
ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን ዞባ ዓንሰባ-
ከረን ይቕረብ። ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ 
ጉዳየይ ክፍጽም ምዃነይ እሕብር።

ወ/ሮ ልችያ ምስግና ክብሮም

ኣነ ተስፋጽዮን ህብቴስ ወርዕሰብ፡ ኣብ ከተማ ከረን ከባቢ 04 ዝርከብ ኣብ 
መለለዪ መሬት 304779/300379 መለለዪ ቁጽሪ ንብረት 6፡000268፡ ኣብ ዞን 
02 ፕሎት 74 ስፍሓት 330.08 ት/ሜትሮ ዝርከብ 1ይ ክፍሊ ሳሎን 2 ክፍሊ 
መደቀሲ 1 ተሓጋጋዚ ክፍሊ 1ክሽነን 1ዓይኒ ምድርን መካበብያ ዘለዎ ብመሸጣ 
ካብ ሓወይ የጊን ህብቴስ ወርዕሰብ ዝተዓደገ ኮይኑ፡ ናብ ስመይ ከመሓላልፍ ስለ 
ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ናብ ቤ/ፍ ናይ 
መአገዲ ትእዛዝ ወይ ናይ መወዳእታ ውሳነ ሒዙ ናብ ጨ/ቤ/ጽ ካዳስተር ዞባ 
ዓንሰባ ይቕረብ። ተቓውሞ እንተዘይቀሪቡ ግን ኦርጅናል ሰነዳት ኣቕሪበ ክፍጽም 
ምዃነይ እሕብር።

ተስፋጽዮን ህብቴስ ወርዕሰብ

ኣነ ወ/ሮ ፍረወይኒ ሽሻይ ባርግሊ፡ ወላዲት ኣደይ ወ/ሮ ሰማንየሽ ቀለታ ገዝሀ 
ዝተባህለት፡ ብስማ ዝተመዝገበ ዘይንቀሳቐስ ገዛ ኣብ ከተማ ኣስመራ ምም/ን/ዞ/
ኣባሻውል ዞባ 5 ን/ዞ/01 ነበር መዳውብቱ ብሰሜን ምስ ወ/ሮ ለተሚካኤል ብደቡብ 
ምስ ህ/መንገዲ ብምብራቕ ምስ መንገዲ ብምዕራብ ምስ ኣዝማች ወልደሚካኤል 
ዝዳወብ ስፍሓት 11.70 ት/ሜ ዝተደኮነ፡ ብዕለት 09/10/2025 ኣብ ቅድሚ 4 
መሰኻኽር ኣብ ቤት ፍርዲ ቀሪባ ብህያብ ስለ ዝሃበትኒ፣ ብስመይ ከመዝግቦ ስለ 
ዝደለኹ፣ ዝቃወም እንተሎ፡ እዚ ምልክታ ካብ ዝተቓላሓሉ ዕለት ጀሚሩ ኣብ 
ውሽጢ 30 መዓልታት፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ እንተኾይኑ) ሒዙ 
ናብ ቤት ጽሕፈት ፓብሊክ ኖታሪን ሃገራዊ ካዳስተርን ክቐርብ እሕብር። ተቓውሞ 
እንተዘይቀሪቡ ግን ስም ዋንነት ናብ ስመይ ክምዝገበለይ ናብ ዝምልከቶ ኣካል 
ክሓትት ምዃነይ እሕብር።

ወ/ሮ ፍረወይኒ ሽሻይ ባርጊሊ

ብስመይ ኣቶ ኪዳነ ርእሶም መሓሪ ዝተመዝገበ፡ ናይ ገዛ ዋንነት ኣብ ቤት 
ጽሕፈት ካዳስተር ብቁ.ንብረት 1BRASM016710/0 ኣብ ኣስመራ ምም/ን/ዞባ 
ኣኽርያ ጎደና 135-13 ዝፍለጥ ስለዝጠፈኣኒ፡ ዝረኸቦ ወይ ብዕዳ ሒዘዮ ዝብል 
እንተልዩ፡ ኣብ ውሽጢ 30 መዓልታት ብቁጽሪ ቴለፎን 07301869/07920651 
ክሕበረና፣ እንተዘይኮይኑ፡ መተካእታኡ ክሓትት ምዃነይ እሕብር።

ኣቶ ኪዳነ ርእሶም መሓሪ

ዋንነተይ ዝኾነ ገዛ፡ ኣብ ኣስመራ ዞባ ማእከል ጎደና ሰራየ 1A176 ቁ.ገዛ 53-55 
ስፍሓቱ 121.52 ት/ሜ ብ 3 ቀንዲ ክፍልታት 1 ተሓጋጋዚ ዝተደኮነ፡ ብቁጽሪ 
መለለዪ ንብረት 1/001451 ተመዝጊቡ ዝርከብ ዘይንቀሳቐስ ንብረት ገዛ፡ ብመሸጣ 
ናብ ስም ዓዳጊት ከመሓላልፍ ስለ ዝደለኹ፣ ዝቃወም እንተሎ፡ ምልክታ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ ኖታሪ ይቕረብ። 
እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም ምዃነይ ይሕብር።

ኣቶ ዑመር ስዒድ ዓብደላ
ወኪል ኣቶ ስዒድ መሓመድ ዓብደልቓድር

1ይ ደረጃ ቤት-ፍርዲ 
ሞልቂ 

ኣቶ ግደ ዑቕባስላሰ ገብረእየሱስ ምባል 
ተሪፉ፡ ግደ ዑቕባገርግስ ገብረእየሱስ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን10/02/26 ኣብ 
ይቕረብ። 

1ይ ደረጃ ቤት-ፍርዲ 
ጎልጅ
 

ትምኒት ተስፋጋብር ክብርኣብ፡ ስም 
ት/ዕድመ ደቀይ ዘመን መሓሪ 
ወልዱ ምባል ተሪፉ፡  ተስፎም ማሓሪ 
ወልዱ፡ ተኽሉ ማሓሪ ወልዱ ምባል 
ተሪፉ፡ ተስፎም ማሓሪ ወልዱ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን22/1/23 ኣብ ቤ/ፍ 
ይቕረብ።  

1ይ ደረጃ ቤት-ፍርዲ 
ተሰነይ 

ወ/ሮ ኬርባ ሓምድ ኣሕመድ፡ ስም 
ኣደይ ዘይነብ መሓመድ እድሪስ ምባል 
ተሪፉ፡ ዘይነብ ዓፋ ማሕሙድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/02/26 ኣብ  ይቕረብ። 

ወ/ሮ እዝግሃርያ ገብረመስቀል ሃይለ፡ 
ብዓል ቤተይ ዘካርያስ ዑቕባስላሰ 
ትካቦ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 6 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን9/02/26 ኣብ 8ይ 
መጋባእያ ይቕረብ።

ንሕና 1.ኣቶ ተኽለ መብራህቱ ተስፋገሪማ 2.ወ/ሮ ለመለም ረዘነ ወልደሚካኤል 
ዝተበሃልና ተቐበልቲ ህያብ፡ ብስም ወ/ሮ ኣረጋሽ ተስፋገሪማ ኣብ ከተማ ሰንዓፈ ዞን 
06 ፕሎት 2 ፓርሰል E ኣብ 225 ት/ሜተር ዝተደኮነ 6 ክፍሊ ገዛን ሽቓቕን ክሽነን 
ዘጠቓለለ ስሩሕ ገዛውቲ ብህያብ ዝተወሃበና ናብ ስምና ከነመሓላልፎ ስለ ዝደለና፣ 
ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት 
ጀሚሩ ኣብ ውሽጢ 1 ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ እንተኾይኑ) ሒዙ 
ናብ ቤት ጽሕፈት ክፍሊ ቴክኒክ ምምሕዳር ንኡስ ዞባ ሰንዓፈ ይቕረብ። ዝቃወም 
እንተዘይቀሪቡ፡ ኦርጅናል ሰነዳትና ኣቕሪብና ጉዳይና ክንፍጽም ምዃንና ንሕብር።

ኣቶ ተኽለ መብራህቱ ተስፋገሪማ
ወ/ሮ ለምለም ረዘነ ወልደሚካኤል

ኣነ ኣቶ በረቐ በርሀ ወልደሓንስ (ወኪል ወ/ሮ ብርሃና ተስፋጼን ዑቕባገብሪኤል) 
ዝተበሃልኩ፡ ተቐባሊ ህያብ ብስም ኣቶ በርሀ ወልደሓንስ ተስፉን ነብፍሄርት ምሕረት 
መብራህቶም ካሕሳይን ዝተመዝገበ ኣብ ከተማ ሰንዓፈ ዞን 4 ሎታ 39 ፓርሰል 
G ኣብ 206.53 ት/ሜተር ዝተደኮነ፡ ብኮምሽን ምጽራይ ዋንነት ቁጽሪ 520266 
መወከሲ ቁጽሪ 521391 ዋንነት ዝተረጋገጸ 7 ክፍልታትን ሽቓቕን ዓይኒ ምድርን 
ዘጠቓለለ ገዛውትን ብህያብ ዝተዋህበኒ፡ ናብ ስመይ ክመሓላለፍ ስለ ዝደለኹ፣ 
ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት 
ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ እንተኾይኑ) ሒዙ 
ናብ ቤት ጽሕፈት ክፍሊ ቴክኒክ ምምሕዳር ንኡስ ዞባ ሰንዓፈ ይቕረብ። ዝቃወም 
እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ክፍጽም ምዃነይ እሕብር።

በረቐ በርሀ ወልደሓንስ
ወኪል ወ/ሮ ብርሃና ተስፋጼን ዑቕባገብሪኤል

“ተግሳጽን ምምእዛንን ዘይነጻጸሉ ኣገባብ ኣተኣላልያ ቈልዑ’ዮም”“ተግሳጽን ምምእዛንን ዘይነጻጸሉ ኣገባብ ኣተኣላልያ ቈልዑ’ዮም”  መም. ሃብተገርግሽ

መምህር ሃብተገርግሽ ቴድሮስ

  ፈለማ መምህር ሃብተገርግሽ፡ ቈልዓ   ፈለማ መምህር ሃብተገርግሽ፡ ቈልዓ 
ዝበሃል ኣበየናይ ክሊ ዕድመ ዝርከብ’ዩ?ዝበሃል ኣበየናይ ክሊ ዕድመ ዝርከብ’ዩ?

ብመሰረት ውድብ ሕቡራት ሃገራት 
ማለት ኣብ መሰላት ቈልዑ ኣተኲሩ 
ዝጣበቕ ትካል ከም ዝገልጾ፡ ኩሎም 
ዕድመኦም ትሕቲ 18 ዓመት ዝዀኑ 
ክፋል ሕብረተ-ሰብ ቈልዑ ተባሂሎም ከም 
ዝምደቡ የነጽር። በዚ ከኣ፡ ሓደ ብኣካላዊ፡ 
ስነ-ኣእምሮኣዊ፡ ማሕበራዊ፡ ስምዒታውን 
መንፈሳውን ደረጃኡ ዓቕሚ ኣዳም 
ዘይኣኸለ ኣካል ሕብረተ-ሰብ፡ ቈልዓ 
ተባሂሉ ይምደብ።

 ምስዚ ናይ ሎሚ ዛዕባ ብምትእስሳር፡  ምስዚ ናይ ሎሚ ዛዕባ ብምትእስሳር፡ 
ቈልዓ ክቕጻዕ ግቡእ ድዩ?ቈልዓ ክቕጻዕ ግቡእ ድዩ?

ብርግጽ ቈልዓ ክቕጻዕ ኣለዎ። እንተዀነ፡ 
ምስዚ ዝተኣሳሰር ሰለስተ ኣገባብ 
ኣተኣላልያ ቈልዑ ኣሎ። እዚ ንመቕጻዕቲ፡ 
ተግሳጽን ምምእዛንን ዘጣመረ እዩ። እቲ 
ሓደ ካብቲ ሓደ ዘይንጸል ኰይኑ፡ ሰለስቲኡ 
ክመላላእ እንተ ኽኢሉ ኣብ መጻኢ 
እሩም ስነ-ምግባር፡ ራእይ ዝውንን፡ ንሰብ 
ዘኽብርን ክብርታት ሕብረተ-ሰብ ዝሕሉን 
ዜጋ ክህነጽ ከም ዝኽእል ብርክት ዝበሉ 
ጽሑፋት ስነ-ልቦና ይገልጹ። ምእንቲ’ዚ፡ 
ቈልዓ ጌጋ ኣብ ዝፍጽመሉ ግዜ ሽዑ-ንሽዑ 
ምቕጻዕ፡ ኣብ ምምእዛን መጻኢ ህይወቱ 
ኣገዳሲ ምዃኑ ይሕበር። እምበኣርከስ፡ 
መቕጻዕቲ፡ ተግሳጽን ምምእዛንን ዘይነጻጸሉ 

ኣገባብ ኣተኣላልያ ቈልዑ’ዮም።

   ኣተሓሕዛ ወለዲ ኣብ መቕጻዕቲ ኣተሓሕዛ ወለዲ ኣብ መቕጻዕቲ 
ቈልዑ ከመይ ክኸውን ይግባእ?ቈልዑ ከመይ ክኸውን ይግባእ?

እዚ ንኣቦን ኣደን ጥራይ ዝግደፍ ዘይኰነ፡ 
እንተላይ ንዓበይትን ንኣሽቱን ደቆም 
ዘካተተ ክኸውን ይግባእ። ኣብዚ ብቐንዱ 
ከነተኵረሉ ዝግባእ፡ እቶም ኣባላት ስድራ-
ቤት ኣብ ኣተኣላልያ እቲ ቘልዓ ተመሳሳሊ 
ርድኢትን ኣተሓሕዛን ክኽተሉ ይግባእ። 
ምኽንያቱ፡ ኣቦ ንውላዱ እናቐጽዐ 
ብኻልእ ሸነኽ ኣደ “ግደፎ እንዶ እንታይ 
በዲሉ” ምስ እትብል፡ ወይ’ውን ንእሽቶ 
ሓብቲ እናቐጽዐት ዓቢ ሓው “ሕደግዮ 
ኣይትቕጽዕዮ” ዝብል ምስ ዝኸውን እቲ 
ቘልዓ ይትረፍ ጌጋኡ ክእርም ተመሊሱ 
ኣብ ምድንጋር እዩ ዝኣቱ። ክንዲ ዝዀነ፡ 
ሓደ ኣባል ስድራ-ቤት ንዝተጋገየ ቈልዓ 
ክቐጽዕ እንከሎ፡ እቶም ዝተረፉ ጣልቃ 
ካብ ምእታው ክሕየቡ ይግባእ። እንተ 
ዘይኰይኑ፡ እቲ ቘልዓ ጌጋኡ ብግቡእ 
ስለ ዘይፈልጥ፡ ኣብ መንጎ ተቐርቂሩ 
ቅልውላው መንነት ከጋጥሞ ይኽእል። 
ከምኡ ድማ፡ ነቲ ሕማቕ ተግባር ደጋዲሙ 
ክፍጽሞ ድሕር ኣይብልን። ክንዲ ዝዀነ፡ 

ስድራ-ቤታት ሓደ ዓይነት ኣተኣላልያን 
ርድኢትን ምስ ዝኽተሉ፡ ኣብ መጻኢ 
ብቑዕ ዜጋ ክህነጽ ይኽእል። ብመንጽሩ፡ 
እታ ስድራ-ቤት ዘሐጕስን ዘሐብንን 
ውላድ ከተፍሪ ትኽእል።   

ኣብዚ ክንዝንግዖ ዘይብልና እቲ 
መቕጻዕቲ ኣብ ልዕሊ’ቲ ቈልዓ ኣካላዊ 
ይዅን ስነ-ኣእምሮኣዊ ሃስያ ዘኸትል ምስ 
ዝኸውን፡ ሓዲኦም ካብ ኣባላት ስድራ-
ቤት ኣብ መንጎ ብምእታው ከተዓርቑ 
ግድነት እዩ። እንተዀነ፡ እቲ መቕጻዕቲ 
ሃስያ ዘኸትል ምስ ዘይከውን ግን፡ 
ካልኦት ጣልቃ ብምእታው ከተዓርቑ 
ኰነ ከቀባጥሩ ኣይግባእን። ካልእ ንቘልዓ 
ኣኻኺብካ ምቕጻዕ ቅኑዕ ኣይኰነን። 
ምኽንያቱ፡ ንቘልዓ ንዝፈጸሞም ጌጋታት 
ኣኻኺብካ ወይ ጸብጺብካ ምቕጻዕ፡ 
ስምዒታዊ ከም እትኸውን ብምግባር ኣብ 

ልዕሊ’ቲ ቘልዓ ከቢድ ሃስያ ከተውርድ 
ዝደፋፍእ እዩ። እዚ ስለ ዝዀነ፡ ቈልዓ 
ኣብ እዋኑ ምስ ዝቕጻዕ ወይ ዝግሰጽን 
ዝምእዘንን ጌጋ ናይ ምፍጻም ተኽእሎ 
ክውሕድ ይኽእል። ኣብ ርእሲ’ዚ፡ ኣቦ 
ስምዒቱ ክቈጻጸር ኰነ ክመልኽ ዘይክእል 
ምስ ዝኸውን፡ እቲ ዝውስኖ መቕጻዕቲ 
ከቢድ ሃስያ ከኸትል ከም ዝኽእል 
ተገንዚቡ፡ እቲ ኣልያን መቕጻዕትን ነቲ 
ብልዙብ ኣገባብ ክመርሕ ዝኽእል ኣባል 
ስድራ-ቤት ክገድፍ ይግባእ። ስለዚ፡ እቲ 
መቕጻዕቲ ካብቲ ምእራም ሓሊፉ ከቢድ 
ማህሰይቲ ዘስዕብ ምስ ዝኸውን ኣቦ ይዅን 
ኣደ ገዛእ-ርእሶም ክመልኩ ምስ ዘይክእሉ፡ 
እቲ ሓላፍነት ናብ ካልእ ሰብ ከሰጋግርዎ 
ይግባእ።

ከምኡ’ውን፡ ወለዲ ተቐዳዲሞም 
ንመቕጻዕቲ ክንዲ ዝጓየዩ፡ ፈለማ እቲ ቘልዓ 
ስለምንታይ ነቲ ተግባር ፈጺምዎ ክሓቱን 
ክግንዘቡን ኣለዎም። እቲ ምንታይ፡ ኣብ 
ገለ እዋን ቈልዑ ዝያዳ ክፈልጡን ከምኡ 
ድማ፡ ዝሕግዙ ዘለዉ እናመሰሎም ክጋገዩ 
ስለዝኽእሉ። ንኣብነት፡ ሓንቲ ቈልዓ 
መመገቢ ጣውላ ከተጽሪ ብማለት ብኬሪ 

ምሉእ ማይ ኣብ ልዕሊ ጣውላ ክትደፍእ 
ትኽእል እያ። ከም ሳዕቤኑ፡ እታ ሓንቲ 
ኣደ ንተግባሩ ብምዕዛብ ጥራይ ተቐዳዲማ 
ናብ ማህረምቲ ክትጓየይ እንከላ፡ ካልእ 
ኣደ ድማ ጣውላ ንምጽራይ ቁሩብ ዓቐን 
ማይ ከም ዘድልዮ ምስ እትምህራ፡ እታ 
ቘልዓ ተመሊሳ ነቲ ተግባር ክትፍጽሞ 
ኣይትኽእልን እያ። ስለዚ፡ እታ ሓንቲ 
ቈልዓ ብተበግሶኣ ሓድሽ ንጥፈት ናይ 
ምፍታን ድሌታ ትሑት ክኸውን እንከሎ፡ 
ብኣንጻሩ እታ ሓንቲ ኣብ መጻኢ ህይወታ 
ሓደስቲ ሓሳባት ይዅኑ ንጥፈታት ናይ 
ምፍታን ወና ልዑል ይኸውን። 

   ሃሳይን ዘይቅኑዕን ኣገባብ ኣቀጻጽዓ ሳይን ዘይቅኑዕን ኣገባብ ኣቀጻጽዓ 
እንታይ ኣሉታዊ ሳዕቤን የኸትል?እንታይ ኣሉታዊ ሳዕቤን የኸትል?
 
ወለዲ ሃሳይ ወይ ዘይቅኑዕ ኣገባብ 

ኣቀጻጽዓ ዝኽተሉ እንተ ዀይኖም፡ እቲ 
ቘልዓ ነቲ መቕጻዕቲ ስለ ዝለመዶ ከም 
ንቡር ክርእዮ ይጅምር። ብፍላይ፡ እቲ 
ቘልዓ ኣብ ክሊ ዕድመ 16ን 17ን ምስ 
ዝህሉ፡ “ባባ ካብ ምህራም ሓሊፉ እንታይ 
ከይገብር” ወይ “ማማ ካብ ምቁያቝ 
ወጻኢ ካልእ ትገብሮ የብላን” ክብል’ዩ 
ዝስማዕ። ክንዲ ዝዀነ፡ እቶም ሰለስተ ኣገባብ 
ኣተኣላልያ ብማዕረ ምስ እንጥቀመሎም፡ 
ደረጃ ዕድመ ብዘየገድስ እቲ ቈልዓ እሩም 
ኣካይዳ ክህልዎ ግድን እዩ። ካልእ፡ 
ነቲ ቈልዓ ብቐጻሊ ምግናሕን ምቕጻዕን 
ንጸቕጢ፡ ቅዛነትን ፍርሒን ይቃላዕ። 
ብዘይካ’ዚ፡ ኣብ ትምህርቲ ድሩት ዓቕሚ 

ይህልዎ። ብተወሳኺ፡ ምስ መዛኑኡ ኰነ 
ሕብረተ-ሰቡ ጥቡቕ ዝምድና ክምስርት 
ይጽገም። ስለዚ፡ ቈልዓ ይዕበ ይንኣስ ጌጋ 
ምስ ዝፍጽም ኣእዳውና ንማህረምቲ 
ዘይኰነ፡ ብዝያዳ ብርድኢት ንኽእረም 
ከነተባብዖ ይግባእ። ብዘይካ’ዚ፡ ጽቡቕ 
ተግባር ክፍጽም እንከሎ ዝዀነ መተባብዒ 
ብምሃብ ወይ ብምስዓምን ምሕቋፍን 
ሓጐስና ክንገልጸሉ እንከለና፡ ብኣንጻሩ 

ጌጋ ምስ ዝፍጽም ድማ እንህቦ ዝነበርና 
ክብርታትን ሓለፋታትን ብምኽላእ፡ ነቲ 
በደል ከም ዘይደግሞ ክንገብር ንኽእል። 

ብዘይካ’ዚ፡ ንቘልዓ ቅድሚ ዝኣገረ 
ምህራም ጌጋኡ ብስኹን መንፈስ 
ንኸይፈልጥን ንኸየስተንትንን ዕድል 
ምኽላእ እዩ። ወለዲ ምሒር ቀጻዕቲ ምስ 
ዝዀኑ፡ እቲ ቘልዓ ናይ ምምኽናይን 
ምሕሳውን ባህሪ’ዩ ዘጥሪ። ኣካላዊ 
መቕጻዕቲ ኣብ ብዙሕ ኣጋጣሚታት 
ከቢድ ኣካላውን ኣእምሮኣውን ሃስያ 
ከስዕብ ንዕዘብ ኢና። ናይዚ ህያው ኣብነት 
ኣብ ከባቢና ኣዒንቶም ዝነቘሩ፡ መስበርቲ 
ዘጋጠሞምን ካልእ ማህሰይቲ ዝወረዶምን 
ብዙሓት እዮም።

  ቈልዓ ክሳብ ክንደይ ክሊ ዕድመ’ዩ ቈልዓ ክሳብ ክንደይ ክሊ ዕድመ’ዩ 
ክቕጻዕ ዘለዎ - ማለት መቕጻዕቲ ገደብ ክቕጻዕ ዘለዎ - ማለት መቕጻዕቲ ገደብ 
ግዜ ኣለዎ ዲዩ?ግዜ ኣለዎ ዲዩ? 

ኣብ ሕብረተ-ሰብና “ቈልዓ ብንኡሱ፡ 
ቆርበት ብርሑሱ” ዝብል ብተደጋጋሚ 
ዝስማዕ ምስላ ኣሎ። እዚ ካብ ባዶ 
ዝነቐለ ዘይኰነ፡ ንቈልዓ ብዝያዳ ኣብቲ 
ንኡስ ዕድመኡ ክቕጻዕ ከም ዘለዎ’ዩ 
ዘመላኽት። በዚ ምኽንያት፡ ሓደ 
ዕድመኡ 16 ወይ 17 ዝዀነ በጽሒ፡ 
ግቡእ መስመር ንምትሓዙ ብዝያዳ ኣብ 
ተግሳጽን ምምእዛንን ከነተኵር’ዩ ዝግባእ። 
ብኣንጻር’ዚ፡ ንኽትእርሞ ብምባል ምስ 
እትሃርሞ ኣንጻርካ ብምልዓል፡ ክሳብ ገዝኡ 
ራሕሪሑ ምኻድ ክበጽሕ ይኽእል። 
ስለዚ፡ እቲ ደረጃታት ኣተኣላልያ ምስቲ 
ዕድመን ብስለትን ናይቲ ቈልዓ ዝተሳነየ 
ክኸውን ይግባእ። እዚ ካብ ኰነ፡ እቲ 
ግቡእ ኣልያ ብቐንዱ ትሕቲ 10 ዓመት 
ኣብ ዘሎ ግዜ ምስ ዝኸውን ውጽኢታዊ 
ምላሽ ክህልዎ ይኽእል። እንተዘይኰይኑ፡ 
ኣብ ግርዝውናን ብጽሕናን ምስ በጽሑ 
ምእላዮም ማለት ግን፡ ሓንቲ ብንኡስ 
ዝጎበጠት ገረብ ትኽ ንምባል ዝግበር ጻዕሪ 
ክመስል ይኽእል እዩ። ምእንት’ዚ፡ ንደቅና 
ኣብ ንኡስ ዕድመኦም ከም መሓዙትና ወይ 
ኣዕሩኽትና እንተቀሪብናዮም፡ ብድሕሪ’ዚ 
ምሉእ ዕምሮም ብኸምቲ ዝመሃርናዮም 
ኣገባብ ክቕርቡና ኣይጽገሙን እዮም።
  ካብ ወለዲ ወጻኢ ንቈልዑ ዝቐጽዕ ሰብ ብ ወለዲ ወጻኢ ንቈልዑ ዝቐጽዕ ሰብ 

ኣብ ግምት ከእትዎም ዝግባእ ነጥብታት ኣብ ግምት ከእትዎም ዝግባእ ነጥብታት 

ኣለዉዶኣለዉዶ?
  ኣቐዲሙ ከም ዝተገልጸ፡ ሓደ ሰብ 

ንመቕጻዕቲ ኣብ ክንዲ ዝጓየይ ፈለማ 
ስለምንታይ እቲ ጌጋ ተፈጺሙ ክሓትትን 
ክፈልጥን ይግባእ። ብድሕሪ’ዚ፡ እቲ ጌጋ 
ናይ መን’ዩ ወይ ስለምንታይ ተፈጺሙ 
ምስ ተገንዘበ፡ ኣካላዊ ሃስያ ብዘየስዕብ 
ኣገባብ ክቐጽዕ ወይ ክእርም ክፍትን 
ኣለዎ። ካልእ፡ ገለ-ገለ ቈልዑ ብሰንኪ 
ጥዕናዊ ጸገም ምሒር ረባሺ ባህሪ 
ክህልዎም ይኽእል። በዚ ከኣ፡ ነቶም ኣብ 
ከባቢኦም ዝርከቡ ሰባት ከናውጽዎም ወይ 
ክብድልዎም እንከለዉ፡ ካልእ ብግዳም 
ዝዕዘብ ሰብ ተቐዳዲሙ ንማህረምቲ ክንዲ 
ዝጓየ ቀሪቡ ኵነታቱ ከጽንዕ ይግባእ። 
ክንዲ ዝዀነ፡ ነቲ ከይፈተሸን ከይሓተተን 
ኣቐዲሙ ክቃጻዕ ዝጓየ ሰብ ፈለማ ንሱ 
ክቕጻዕ ዘለዎ።

  ንቘልዓ ናጽነት ምሃብ ቅኑዕ ድዩ?ንቘልዓ ናጽነት ምሃብ ቅኑዕ ድዩ?

ብርግጽ፡ ቈልዓ ናጽነት ክወሃብ ኣለዎ። 
እዚ ማለት ሓሳባቱን ድሌታቱን ንኽገልጽ 
ናጽነት ክወሃቦ ከም ዘለዎ ዘመላኽት 
እዩ። እቲ ቈልዓ ኣብ መጻኢ ድሌቱ፡ 
ሕልሙ፡ ባህጉ፡ ራኢኡን ዕላምኡን 
ክሰፍሕ እንተዀይኑ፡ ኣብ ንኡስ ዕድመኡ 
ናጽነት ክወሃቦ ግድን እዩ። ካልእ፡ ካብ 
ፈለማ ድሌታቱ ኰነ ሓሳባቱ ንኽገልጽ 
ትዓግቶ ምስ እንተኸውን፡ ምስ ሰባት 
ዝህልዎ ርክብ ምሒር ድሩት ይኸውን። 
ብዘይካ’ዚ፡ ሓድሽ ነገር ናይ ምፍታን 
ናጽነት ምስ እንህቦ’ውን፡ ብተበግሶኡ 
ሓድሽ ውሳነታት ዝወስድ መሃዝን 
ተበላሕት’ዩ ዝኸውን። ብኣንጻር’ዚ፡ 
ዝዀነ ክፍትሽን ክሕዝን እንከሎ “ግደፍ” 
እንብሎ ምስ እንኸውን፡ ኵሉ ግዜ ኣብ 
ዝባን ካልኦት ሰባት ተወጢሑ ክጐዓዝ 
ይግደድ። ኣብ ርእሲ’ዚ፡ ምስ መዛኑኡ 
ብሓባር ንኽዋሳእን ክሳተፍን ናጽነት 
ክንህቦ ይግባእ። ብተወሳኺ፡ ንብሕቱ 
ተገሊሉ ምስ ዝዓቢ ኣብ መጻኢ ምስቲ 
ግዳማዊ ዓለም ክላለን ክዋሳእን ክሽገር 
እዩ። ኣብዚ ክንዝንግዖ ዘይብልና፡ እቲ 
ናጽነት ኣብ ትሕቲ ክትትልን ኣልያን 
ወለዲ ክኸውን ኣለዎ።

     የቐንየልና     የቐንየልና

ቃለ- መሕተትቃለ- መሕተት
ዳህላክ ነጋሲ

ቃለ- መሕተትቃለ- መሕተት
ቈልዑ ብባህሪኦም እተፈላለየ ድሌትን 

ኣተሓሳስባን ይውንኑ። በዚ ኸኣ፡ ምሉእ 
ብምሉእ ከም’ቲ ወለዶም ዝቐርጽዎም 
ወይ ዝደልይዎም ክዀኑ ኣጸጋሚ እዩ። 
ምኽንያቱ፡ ዋላ’ውን ገዛእ-ርእስና፡ ሳሕቲ 
ከምቲ እንደልያ ስለ ዘይትዀነልና። 
መብዛሕትኦም ወለዲ፡ ደቆም እሩም 
ስነ-ምግባርን ንኻልኦት ዘኽብሩን 
ኮይኖም ምስ ሕብረተ-ሰቦም ብሓባር 
ተሳንዮም ክዓብዩሎም’ዮም ዝብህጉ። 
እዚ ስለዝዀነ፡ ኣብ ደቆም ልዑል 
ተስፋ ብምንባር፡ ወግሐ-ጸብሐ ደኺምና 
እንከይበሉ ብዙሕ ይጽዕቱ። የግዳስ፡ 
እቶም ዝዕወቱ ስድራ-ቤታት ኣዝዮም 
ውሑዳት ኰይኖም ንረኽቦም። 
ዝኸበርኩም ኣንበብቲ፡ ኣብ ናይ ሎሚ 
ጽሑፍና ቈልዑን መጽናዕትን ኣብ 
ዝብል ዛዕባ ዘተኰረ ኰይኑ፡ ወለዲ 
መጻኢ ደቆም ንምውሓስ እንታይ 
ሜላ ኣተኣላልያ ክኽተሉ ኣለዎም 
ከምኡ ድማ፡ ቈልዑ ጌጋ ምስ ዝፍጽሙ 
መቕጻዕቲ ቅኑዕ ዲዩን ካልእን ኣብ 
ዝብሉ ኣርእስትታት ምስ ምሁር ስነ-
ልቦና መምህር ሃብተገርግሽ ቴድሮስ 
ዝተኻየደ ቃለ-መሕተት ናባኹም 
ነብሎ። ሰናይ ንባብ፦

ማሕበራዊ ስራሕ ከም ዓውዲ
ማሕበራዊ ስነ ፍልጠት ካብ ኣገደስቲ 

ክፋላት ስነ ፍልጠት እዩ። ህይወት ወዲ 
ሰብ ኣብ ምቕያርን ምዕባይን ዓቢ ተራ 
ዝተጻወቱ ዓበይቲ ዓውደ ትምህርታት 
ድማ ሓቚፉ ይርከብ። ስነ ሕብረተሰብ 
ድማ ሓደ ካብኦም እዩ። ስነ ሕብረተሰብ 
ምስ ማሕበራዊ ስራሕ ተዛሚዱ ይግለጽ 
እዩ። ንንውሕ ዝበለ እዋናት ድማ ስነ 
ሕብረተሰብን ማሕበራዊ ስራሕን ተባሂሉ 
ክስመ ጸኒሑ።
ማሕበራዊ ስራሕ (social work)፡ ርእሱ 

ዝኽኣለ ዓቢ ዓውዲ ኮይኑ፡ ብዙሕ ሰፋሕቲ 
ክፋላትን ታሪኽን ዘለዎ እዩ። ማሕበራዊ 
ስራሕ ዓቢ ዓውዲ ኮይኑ፡ ምስ ውልቀ 
ሰባት፡ ጉጅለታት፡ ስድራቤታት፡ ኮማት 
ዝስርሕ ምዃኑ ይጥቀስ። እዚ ድማ ነዞም 
ዝተጠቕሱ ማሕበራዊ ኣካላት፡ ማሕበራዊ 
ጸገማቶም ንምፍታሕን፡ ማሕበራዊ ርግኣት 
ንምሃብን ዓሊሙ ዝሰርሕ እዩ። ማሕበራዊ 
ስራሕ ምስ ብርክት ዝበሉ ዓውድታት 
ማሕበራዊ ስነ ፍልጠት ምትሕሓዝ ዘለዎ 
ምዃኑ ይንገር። ገለ ንምጥቃስ፡ ስነ 
ሕብረተሰብ፡ ስነ ልቦና፡ ህዝባዊ ጥዕና፡ ሕጊ፡ 
ቁጠባ ወዘተ ምጥቃስ ይከኣል።
ኣብ ሕብረተሰብ ማሕበራዊ ለውጢ 

ምግሃድ፡ ካብ መሰረታዊ ተልእኾታት 
ማሕበራዊ ስራሕ እዩ። ነዚ ማሕበራዊ 
ለውጢ ኣብ ሕብረተስብ ንምምምጻእ፡ 
ማሕበራዊ ስራሕ ዝተፈላለዩ ሜላታት 
ብምቕያስ፡ ንጸገማት ሕብረተሰብ ብዝግባእ 
ብምጽናዕ ማሕበራዊ ለውጢ ንምምጻእ 
ይጽዕት። ማሕበራዊ ስራሕ ከም ዓውዲ 
ብዝያዳ ካብ 19 ክፍለ ዘመን ክዓቢ 
ዝጀመረ ምዃኑ ይጥቀስ። ነቲ ዓውዲ ኣብ 
ምዕባይ ዓቢ ተራ ዝተጻወቱ፡ ኣብ ወለንታዊ 
ስራሓት ግብረ ሰናይ (voluntary phil-
lanthropy) ዝነጥፉ ዝነበሩ ውልቀ ሰባት 
እዮም። 
ማሕበረ-ቁጠባዊ ድሌታት ዝተጸገሙ 

ሰባት፡ ንምምላስ ዝግበር ንጥፈታት 
ብሃይማኖታዊ ትካላትን፡ ውልቀ ግብረ 
ሰናይ ትካላትን ኣቐዲሙ ዝጀመረ እዩ። 
ኢንዱስትርያዊ ሰውራ ዝፈጠሮ ማሕበራዊ 
ጸገማትን፡ ድሒሩ ኣብ 1933 ዝሰዓበ 
ከቢድ ዓለማዊ ቁጠባዊ ምከት (great 
depression) ዝፈጠሮ ሰፋሕቲ ጸገማት፡ 
ንማሕበራዊ ስራሕ ርእሱ ዝኸኣለ ዓውዲ 
ንክኸውን ከቢድ ጽልዋ ኣሕዲሩ።
ጸገም ዘለዎም ውልቀ ሰባት ንምጽናዕ 

ዝካየድ ስራሕ (individual casework)፡ 
ንማሕበራዊ ስራሕ ኣብ ምዕባይ ዓቢ ተራ 
ካብ ዝተጻወቱ ነገራት እዩ። ትካል ምሃብ 
ልግሲ (charity organization society) 
ዝተባህለ ኣብ መፋርቕ 19 ክፍለ ዘመን 
ኣብ ብሪጣንያ ዝቖመ ትካል፡ ንንጥፈታት 
ማሕበራዊ ስራሕ ኣብ ምዕባይ ዓቢ ተራ 
ተጻዊቱ። እዚ ትካል ብሄለን ቦሳንክዌትን፡ 
ኦክታቭያ ሂልን ዝበሃላ ሰባት ዝቖመ እዩ። 
ብርክት ዝበሉ ክኢላታት ስነ ሕብረተሰብ፡ 
ነዚ ኣብ ላዕሊ ዝተጠቕሰ ትካል፡ ኣብ 
ምዕባይ ማሕበራዊ ስራሕ ከም ዓውዲ ዓቢ 
ተራ ዝተጻወተ ምዃኑ ይሰማምዑ።
ኣብ ምዕባይ ማሕበራዊ ስራሕ ከም 

ዓውዲ ብካልኣይ ደረጃ ዓቢ ጽልዋ ዘሕደረ፡ 
ምስ ማሕበራዊ ምሕደራ ዝተሓሓዝ 
ንድኻታት ክፋል ሕብረተሰብ ንምሕጋዝ 
ዝወጸ ሕግታት እዩ። እዚ ሕግታት ኣብ 
ዓባይ ብሪጣንያ፡ ካብ 17 ክፍለ ዘመን 

ዝስርሓሉ ዝነበረ ኮይኑ፡ ትካል ምሃብ 
ልግሲ (charity organization society)፡ 
ከም መበገሲ ብምውሳድ ኣብ ምሕጋዝ 
ጽጉማት ክፋላት ሕብረተሰብ ክውዕሎ 
ጀሚሩ። ብሳልሳይ ደረጃ ኣብ ምዕባይ 
እዚ ዓውዲ ዓቢ ተራ ዝተጻወተ ስነ ሓሳብ፡ 
ብትካላት ግብረ ሰናይ ማሕበራዊ ጸገማት 
ሕብረተሰብ ንምፍታሕ ዝግበር ጻዕሪ፡ 
ኣኻሊ ስለዘይኮነ ምስ ዝምልከቶም ኣካላት 
መንግስቲ ብምትሕብባር ዝተወሃሃደ 
ስጉምቲ ምውሳድ የድሊ ዝብል ይርከቦ።
ኣብ ፈለማ ዓመታት ምዕባይ ማሕበራዊ 

ስራሕ፡ ምእላይ ድኽነት ኣብ ሕብረተሰብ 
እቲ ቀዳማይ ጠመተ ዝወሃቦ ነይሩ። 
እዚ ድማ ኢንዱስትሪያዊ ሰውራ፡ ኣብ 
መፋርቕ 19 ክፍለ ዘመን ዝፈጠሮ 
ከቢድ ድኽነት ኣብ ከተማታት ኤውሮጳ 
ብሰፊሑ ብምንባሩ ምዃኑ ይጥቀስ። ነዚ 
ንምፍታሕ ድማ ስራሓት ግብረ ሰናይ 
ከም ሓደ መፍትሒ ይውሰድ ነይሩ።
ብክኢላታት ማሕበራዊ ስራሕ (social 

workers) ዝቖሙ ብርክት ዝበሉ ኣህጉራዊ 
ትካላት ኣለዉ። ሓደ ካብዚኦም ኣህጉራዊ 
ፈደረሽን ማሕበራዊ ሰራሕተኛታት (intern-
national federation of social worke-
ers) ዝበሃል እዩ። እዚ ትካል ንማሕበራዊ 
ስራሕ ክገልጾ ከሎ፡ “ማሕበራዊ ስራሕ 
ግብሪ ተኮር ሞያ ኮይኑ፡ ኣብ ሕብረተሰብ፡ 
ማሕበራዊ ለውጢ፡ ምዕባለ፡ ማሕበራዊ 
ጥምረት፡ ንምምጻእ ዝሰርሕ እዩ’’ ክብል 
ይጠቕሶ። ብዘይካዚ መትከላት፡ ማሕበራዊ 
ፍትሒ፡ ሰብኣዊ መሰላት፡ ሓባራዊ ሓላፍነት፡ 
ምኽባር ብዙሕነት ኣዕኑድ ማሕበራዊ 
ስራሕ ክኾኑ ከም ዝግባእ የመልክት።
ማሕበር ማሕበራዊ ሰራሕተኛታት 

ብሪጣንያ (british association of soc-
cial workers) ዝተባህለ ትካል ብወገኑ፡ 
‘’ማሕበራዊ ሰራሕተኛታት ምስ ውልቀ 
ሰባትን፡ ስድራቤታትን ብምስራሕ ኣብ 
ህይወቶም ለውጢ ንኸመዝግቡ ዘኽእል 
እዩ’’ ክብል ይጠቕሶ። ብዘይካዚ ክኢላታት 
እዚ ዓውዲ ተጠበቕቲ መሰላት ናይ 

ጽጉማት ክፋል ሕብረተሰብ ብምዃን 
ዘድልዮም ክንክንን ኣገልግሎትን ንክረኽቡ 
ዝጽዕሩ ምዃኖም ይጠቅስ።
ብርክት ዝበሉ ክኢላታት ስነ ሕብረተሰብ 

ንዓውዲ ማሕበራዊ ስራሕ ኣብ ምዕባይ 
ዓቢ ተራ ተጻዊቶም እዮም። ገለ ንምጥቃስ፡ 
ጀይን ኣዳምስ ኣብ 1931 ሽልማት ሰላም 
ኖበል ዝተዓወተት፡ ሜሪ ኢለን ሪችሞንድ 
ማሕበራዊ ምርመራ (social diagnos-
sis) ዘርእስቱ መጽሓፍ ዝጸሓፈት እያ። 
ብዘይካዚ ዊልያም በቨሪጅ ዝተባህለ 
ንማሕበራዊ ውሕሰነት (social welf-
fare) ከም ኣምር ኣብ ምዕባይ ዓቢ ተራ 
ዝተጻወተ ክኢላ’ውን ተጠቃሲ እዩ።
ዕዮ ጎልጎል (field work) ኣገዳሲ ክፋል 

ማሕበራዊ ስራሕ እዩ። እዚ ስራሕ እዚ 
ኣብ ክልሰ ሓሳብ ጥራይ ከይተወከልካ ኣብ 
ባይታ ብምውራድ፡ ነቲ ክሕገዝ ዝድለ 
ክፋል ሕብረተሰብ፡ ባህሉን ማሕበረ ቁጠባዊ 
ኩነታቱን ብምጽናዕ፡ ዘድልዮ መፍትሒ 
ምሃብ ከም ኣገዳሲ ነገር ይወስዶ። ኣብ 
ማሕበራዊ ስራሕ ብርክት ዝበሉ ኣምራት 
ይጠቓለሉ። ገለ ንምጥቃስ፡ ተደናጋጽነት፡ 
ማሕበራዊ ጉጅለኣዊ ስራሕ፡ ማሕበራዊ 
ውልቃዊ ስራሕ፡ ኮማዊ ውዳበ፡ ምሕደራን 
መሪሕነትን፡ ምፍታሕ ቅሉውላዋት፡ 
ኣእምሮኣዊ ጥዕና፡ ፍወሳ ተገንዝቦኣዊ ባህሪ 
(cognitive behavioral therapy) ወዘተ 
ምጥቃስ ይከኣል። 
ኣብራሃም ፍለክስነር ዝተባህለ ክኢላ ኣብ 

1915 ኣብ ዝሃቦ ‘’ማሕበራዊ ስራሕ ሞያ 
ድዩ?’’ ዘርእስቱ መግለጺ፡ “ማሕበራዊ 
ስራሕ ካብ ካልኦት ዓውድታት ዝፈልዮ፡ 
ምስ ብዙሓት ዓውድታት ተላፊኑ 
ዝሰርሕን፡ ብርክት ዝበለ እናተመሓየሸ 
ዝኸይድ መጽናዕትታት ዘድልዮ ስለዝኾነን 
እዩ” ክብል ገሊጹ ነይሩ። እዚ ድማ ምስ 
ካልኦት ዓውድታትን ክኢላታትን ንዘለዎ 
ቅርበት ዘመልክት ምዃኑ ይንገር።
ፖፕልን ለይቲንገርን ዝተባህሉ 

ክኢላታት፡ ማሕበራዊ ስራሕ ሸውዓተ 
ዝተፈላለዩ ንጥፈታት ከም ዘለውዎ 

ይጠቕሱ። ንሳቶም ድማ፡ ቀዳማይ ጽምዶ 
ኮይኑ፡ ምስ ተገልጋሊ ዝግበር መባእታዊ 
ርክብ ንምምስራት ስጡም ዝምድና 
እዩ።  ካልኣይ - ምእካብ ሓበሬታ ኮይኑ፡ 
ብዛዕባ ተገልጋሊ ዝድለ ሓበሬታ ምእካብ 
እዩ። ሳልሳይ - ውጥን ኮይኑ፡ ንመስርሕ 
ማሕበራዊ ስራሕ ዝሕግዝ ውጥን 
ምድላው እዩ። ራብዓይ - ትግባረ ኮይኑ፡ 
መስርሕ ዕዉት ንምግባር ዘኽእል ጸጋታት 
ድሕሪ ምእካብ ናብ ስራሕ ምእታው 
እዩ። ሓምሻይ - ገምጋምን ምቁጽጻርን 
ኮይኑ፡ ኣብ መስርሕ ማሕበራዊ ስራሕ 
ንዘሎ ዕላማታት ተሃሪሙዶ ኣይተሃርመን 
ምግምጋም እዩ። ሻዱሻይ - ደገፋዊ ምኽሪ 
ኮይኑ፡ ንተገልጋሊ ዘድሊ ምትብባዕ፡ ደገፍ፡ 
ምኽሪ ብምሃብ ናብ ዝሓሸ ደረጃ ክበጽሕ 
ምስራሕ እዩ። ሻውዓይ - ምፍልላይ ኮይኑ፡ 
እዚ ናይ መወዳእታ ደረጃ ንጥፈት ኮይኑ፡ 

ክኢላ ማሕበራዊ ስራሕ ካብ ተገልጋሊ 
ነብሱ ብዘገምታዊ መንገዲ ዝኣልየሉ እዩ። 
ኣብዚ መድረኽ እቲ ተገልጋሊ ዝድለ 
ምምሕያሽን ለውጥን ከም ዝምጽአ 
ብክኢላ ወድዓዊ ገምጋም ምስ ተገብረ 
ዝውሰን ምዃኑ ይጥቀስ።
ማሕበራዊ ስራሕ ከም ኩሎም 

ዓውድታት ዘማእዝንዎን ዝመርሕዎን 
ክብርታት ይውንን። እዞም ክብርታት 
ብዝኾነ ክኢላ ማሕበራዊ ስራሕ ክሰዓቡ 
ዝግብኦም እዮም። ገላ ካብኦም ንምጥቃስ፡- 
1. ኣገልግሎት፡፦ ሓገዝ ንዘድልዮም 

ክፋላት ሕብረተስብ ብዘይተጉላባነት 
ምሕጋዝን፡ ማሕበራዊ ጸገማት ምፍታሕን። 
2. ማሕበራዊ ፍትሒ፡- ንኹሉ ክፋል 

ሕብረተሰብ ምዕሩይ ብዝኾነ መንገዲ 
ኣገልግሎት ምምጣው። 
3. ሰብኣዊ ክብሪ፡- ክብሪ ናይ ተገልጋሊ 

ክፋል ሕብረተሰብ ምሕላው።
4. ብሉጽ ማሕበራዊ ምብህሃል፡- ምስ 

ሰባት ብሉጽን እወታውን ማሕበራዊ 
ምብህሃል ምውናን። 
5. መትከላውነት፡- ተኣማንነት ብዘለዎ 

መንገዲ ንጥፈታት ማሕበራዊ ስራሕ 
ምክያድ። 
6.	 ብቑዕነት፡- ብቑዕን ብሉጽን 

ብዝኾነ መንገዲ ኣገልግሎት ምሃብ 
ክጥቀሱ ይኽእሉ።
ሓደ ካብ ፍሉያት መለለይ ናይ’ዚ 

ዓውዲ ንድሕነትን ዕብየትን ውልቀ 
ሰብ ብመንጽር ሕብረተሰባዊ ድሕነትን 
ዕብየትን ክርኢ ብምኽኣሉ እዩ። 
ረብሓ ውልቀ ሰብ ንምርግጋጽ፡ ረብሓ 
ሕብረተሰብ ምርግጋጽ ኣገዳሲ ምዃኑ 

ብምእማን ድማ ንክልቲኡ ንምርግጋጽ 
ምስራሕ ከም ዘድሊ ይኣምን። ቅድሚ 
ሕጂ ማሕበራዊ ሰራሕተኛታት ኣብ 
ዙርያኦም ዘካይድዎ ዝነበሩ ንጥፈታት 
ከም መግለጺ ማሕበራዊ ስራሕ ይውሰድ 
ነይሩ። ካብ ቀረባ ዓመታት ጀሚሩ ግን፡ 
ክኢላታት ናይ’ዚ ዓውዲ ናብ ሰብኣዊ 
ቅልውላውን ኲናትን ዘጋጠሞ ክፋላት 
ዓለም እናኸዱ ኣገልግሎት ኣብ ምሃብ 
ይነጥፉ ኣለዉ። ኣብ ብርክት ዝበሉ 
ትካላት ግብረ ሰናይ፡ ኣህጉራዊ ትካላት 
ውድብ ሕቡራት ሃገራት፡ መንግስታዊ 
ትካላትን ተቖጺሮም ንግዳያት ማሕበራዊ 
ሕሰም ኣብ ምሕጋዝ’ውን ይርከቡ።
ሓደስቲ ዓውድታት ማሕበራዊ ስራሕ፡ 

ንስነ ፍልጠት ምሕደራ ብዝግባእ ኣብ 
ምጥቃም ይርከቡ። ሓደ ካብዚኦም 
“ምሕደራ ማሕበራዊ ስራሕ” ዝበሃል 
ይርከቦም። እዚ ዓውዲ ማሕበራዊ 
ፖሊሲታት ናብ ማሕበራዊ ኣገልግሎታት 

ብምቕያር፡ ትካላት ማሕበራዊ ኣገልግሎት 
ንህዝቢ ዝድለ ማሕበራዊ ኣገልግሎት 
ንክህባ ዘኽእል እዩ። በዚ መሰረት ከም 
ሽቕለት ኣልቦነት፡ ስንክልና፡ ዘኽታምነት፡ 
ልመና፡ ተናባይነት ጎደና ወዘተ ዝኣመሰሉ 
ማሕበራዊ ጸገማት ዘጋጠሞም ሰባት 
ዝድለ ማሕበራዊ፡ ስነ ኣእምሮኣዊ፡ ቁጠባዊ 
ደገፋት ብምሃብ ዝድለ ማሕበራዊ ለውጢ 
ከምጽኡ ብምሕጋዝ፡ ካብ ተጸባይነት 
ክገላገሉ ዘኽእሉ ስትራተጅታት ዘጠቓለለ 
እዩ።
ማሕበራዊ ሰራሕተኛታት (social worke-

ers)፡ ኣገደስቲ ሞያውያን ተባሂሎም ኣብ 
ዝተፈላለየ ክፋላት ዓለም ብምውሳዶም 
ቁጽሮም ብዓለም ደረጃ ኣብ ምውሳኽ 
ይርከብ። ክፍሊ ጥዕና ኣመሪካ ኣብ ሓደ 
እዋን ኣብ ዘካየዶ መጽናዕቲ ኣብ’ታ ሃገር 
ልዕሊ 200 ሽሕ ማሕበራዊ ሰራሕተኛታት 
ከም ዝነበሩ ይጠቅስ። ኣብ ካልኦት ክፋላት 
ዓለም’ውን፡ ክኢላታት ስነ ሕብረተሰብን 
ማሕበራዊ ስራሕን ቁጽሮም ብተዓጻጻፊ 
ኣብ ምውሳኽ ከም ዘሎ ዝተፈላለዩ 
መጽናዕትታት የረጋግጹ።
ከምቲ ኣቐዲሙ ኣብ ላዕሊ ዝተጠቕሰ 

ማሕበራዊ ስራሕ ኣዝዩ ኣገዳሲ ሞያ 
ብምዃኑ፡ ማሕበራዊ ጸገማት ሕብረተሰብ 
ኣብ ምፍታሕን፡ ማሕበራዊ ዕብየት ኣብ 
ምምዝጋብን ወሳኒ ተራ ዝጻወት እዩ። 
ነዚ ንምግሃድ ድማ ኣብቲ ሞያ ዘለዉ 
ክኢላታትን ካልኦት ግዱሳትን፡ ኣብቲ 
ቀጻሊ ዝዓቢ ዘሎ ዓውዲ ዘለዎም ኣፍልጦ 
ከዕብዩን ብሞያዊ ስነምግባርን ክብርታትን 
ናይቲ ዓውዲ ተቐይዶም ክሰርሑን 
ትጽቢት ይግበር።

ሉል ተስፋይ
ሚ/ዕ/ማ/ድሕነትን

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ሱራፌል ተስፋብሩኽ

ዳየሪዳየሪዳየ
ሪ

ዳየ
ሪ

ብስራሕ ክገይሽ ምዃነይ ምስ 
ተነግረኒ ኣዝየ’የ ተሓጕሰ። ከምዚ 
ዓይነት ሓጐስ ውሑድ እዋናት 
ጥራይ’የ ዝረኽቦ። ኵሉ ነገረይ 
ክትሓዋወሰኒ እንከሎ፣ ገፈጥ 
መፈጥ ክበዝሓኒ እንከሎ፣ ራኢየይ 
ክስእኖ እንከለኹ፣ ሕቶታት 
ክበዝሓኒ እንከሎ፣ ናብ ሩባ መረብ፡ 
ጎቦ መኰነን ምሽያምን ብምኻድ 
እሕጸቦ ነይረ። 

ኣብዛ ዓመት’ዚኣ ግን በዚ ዘይጸሪ 
ርስሓት ጠቢቑኒ። ኣብ ርእሲኡ፡ 
ክሕጸብ ኢለ ኣብ ዝኸደሉ እቲ 
ናይ ቀደም ናጽነተይ ስለ ዘይረኽቦ፡ 
ተወሳኺ ርስሓት ኰይኑኒ። ብፍላይ 
እዛ ወርሒ ምልእቲ፡ ናይዛ ትመጽእ 
ወርሒ ሓሳብ ወሲኸ ኣንፈቱ 
ዘይፈልጥ ተጓዓዛይ ኰይነ ጸኒሐ።

ኵሉ ግዜ ብርስሓት ምርር 
ኣብ ዝብለኒ መገሻ የጋጥመኒ። 
ብእኡ ከኣ ጸርየን ተሓዲሰን 
እምለስ። ክምለስ እንከለኹ እቲ 
መጀመርታ ምድያቡ ዘፍርሓኒ፡ 
ኣብ ቅድመይ ተገቲሩ ዝድህለኒ 
ዝነበረ እምባ፡ “ሰብኣይ እንተ ኴንካ 
ሕጂ ግጠም!” እብሎ። ንሱ ከኣ 
ፍርሐይ ግዲ ተገልቢጡዎ፡ ፈሪሑ 
ይርሕቕ፣ ክንዲ ኵዕሶ ይደቅቕ’ሞ 
ቀሊዐ እስውሮ። 

ነዚ ዝቐነየኒ ጋዕገልጠማት ከኣ 
ጽቡቕ ገይረ ከብርሮ ሓይሊ ክደሊ 
ነዊሕ እዋን’ዩ ወሲዱለይ። ጽቡቕ 

ገይረ ኸጽርዮ ምእንታን፡ ስሩዕ ግዲ 
ነይሩ፡ ዓቕለይ ኣብ ዝውድኣሉ፡ 
መገሻይ ንዓሰብ ተባሂሉ። 
ብዝተፈላለየ ምኽንያት ብዙሕ 
እዋን ገይሸ ኣለኹ። ብዘይካ ሳሕል 
ዝተርፈኒ ኣይህሉን’ዩ ማለተ’ይ 
እየ።

ምብጋስና ወጋሕታ ሰዓት 4 ከም 
ዝጅምር ተነጊሩና። ምሉእ መዓልቲ 
ተጓዒዝካ ዘይትውድኦ መገዲ እዩ። 
ጽቡቕ ገይርና መግቢ ክንደፍእ 
ነይሩና። ቀደም መኪና እፈቱ ብዘይ 
ምንባረይን እዚ መገዲ ብዙሕ 
ጥውይዋይ ስለ ዘሎዎን ከይጠላቐ 
ፈሪሐ’የ። ፈራሕሲ ዓሰርተ በትሩ 
ክብሉዎ ሓቆም’ዮም። ስለስተ ግዜ 
ቍርሲ በሊዐ ኣውቶቡስ ተሰቂለ። 
እዛ ኣውቶቡስ ሞተረኣ ምስ ኣድሃየ 
ጥራይ ፈትየያ። ሳዋ ንመላለሰለን 
ዝነበርና ‘ዳፍ’ ኣዘኪራትኒ።

መዝገብ
መዝገብ

ዕለታዊ
ዕለታዊ

ዝኽሪዝኽሪ

ዳየ
ሪ

ዳየ
ሪ

ኣብ ናይ ባጽዕ መገሻይ፡ ካብ 
ጊንዳዕ ውጽእ ምስ በልና ሽታ 
ናይቲ ኣግራብ ልበይ ወሲዱዎ 
እዩ። ነቲ ሽታ እናሸተትኩ፡ ሞት 
ከም ዘይትቐርበኒ ገይረ ወሲደዮ። 
ከይመውት ዝፈርሕ እንተ’ሎ 
ብሓቂ ናብቲ ኣግራብ ከይዱ 
ሽታኡ ይቋደስ! (በቃ ትእዛዝ’ዩ)። 

ነፋሲት ሓሊፍና እምባትካላ ኣብ 
ዝተጸጋዕናሉ፡ ገለ ከም ዘይትኸውን 
ኣሚነላ ዝነበርኩ ኣውቶቡስና 
ደው ኢላ “እንተ ሒሽካስ” 
ኢላትኒ። “ክላእ! ንስኺኸ ከምዞም 
እንተ ነኣድካዮም መሊሶም 
ዝሻድኑ ዲኺ?” ኢለ ኣማሪረያ። 
ህንጡይነተይ ግዲ ንኢሱ፡ ኰነ ኢላ 
ከተዕብዮ ደልያ ትኸውን ብምባል 
ንጽቡቕ ሂበዮ ኣለኹ። 

ትዕረ ኣይትመስልን እያ። ሞተረኣ 
ገለ ክፋሉ ፈታቲሖም ኣውሪደሞ 

እዮም። ሕረቕ ሕረቕ መጽኡኒ 
ነይሩ። “ኵሉ ዝመጽእ ንጽቡቕካ 
ቀይሮ” ዝብል ካብቲ ጎቦታት 
ድዩ ካብ ውሽጠይ ዘይተፈልጠ 
መቓልሕ ሰሚዐ ገዲፈዮ።

እሞ እቲ ጽቡቕ ኣብዚ ክደልዮ 
ኢለ፡ ቅድም ናብቲ ንሓድሕዱ 
ከረው ኣቢሉ ተጠማሚሩ ዝነበረ 
ጎቦታት ጠመትኩዎ። ጥምረቱ 
ፈትየዮ፣ ግና እታ ሓንቲ ጐቦስ ልክዕ 
ጭሕሚ ሰበይቲ’ያ ኰይና። እዚ 
ኵሉ ጥምረትሲ ካብ ቀጠልያአን 
ልኽይ ዘየበላኣ። 

“ዋይ ዓለም ትሽዓተ…!” ኢለ 
ርእሰይ ነቕኒቐ። እዞም ኣይሰምዑ፡ 
ኣየስተንፍሱ ንብሎም ጎቦታትሲ 
ንመዋእላት ተሓቋቍፎም 
እንከለዉስ፡ እቶም እንርኢ፡ 
እንሰምዕ፡ እነስተንፍስ ከኣ ፍቕርና 
ምስ ጸሓይ በሪቑ፡ ምስ ጸሓይ 
ዓራቢ ክኸውን ይገርመኒ’ዩ። ኣነ 
ከኣ ከምዞም ንሓምዮም ዘለና 
ግዲ ኰይነስ፡  ንኣይ እንተላይ 
ኣሕሚማትኒ። ሓደ - ሓደ ግዜ 
ከይተረድኣካ ዝበልካዮ፡ ጸኒሑ ኣብ 
ቅድሜኻ እምባ ኰይኑ ዝጸንሓካ 
ኣሎ። 

እዞም ጎቦታት ነታ ሓንቲ 
ጸለሎ ክትመስል ስቕ ኢሎም 
ዝርእዩ፣ ካብዚ ናይ ሰብ ገለ ገለ 
ኣበር ወሲዶም ከይኰኑ። ምዃን 
እቶም ምስኣ ዘለዉ ኣኻውሕ 
ግንባሮም ዝቐልዑ ሕሱማት ክዀኑ 
ይኽእሉ’ዮም። ሓንሳብ ክገድፈኪ 
ዳየሪየይ፡ እዛ ሓሳብ ተበሪሃትኒ 
ኣላ።

...........

ጃምቦጃምቦ

ውዕሎ እታ ቡንውዕሎ እታ ቡን

1. ሰዓት 8፡00 ተንሲአ ቅጫይ 
እናጐመድኩ ምስ መሳቶይ 
ክጻወት ደገ ክወጽእ፣

2. እንታይ ይመስል ኣለኹ 
ፍጹም ዘይዓጅበኒ፣

3. “መን ከፍቅረኒ ይኽእል” 
ዝብል ዘረባ ፍጹም ዘይዓጅበኒ፣

4. ብሓመድን ርስሓትን 
ተቘማጢዐ ገዛ ምስ ኣተኹ፡ 
ነብሰይ ብዓፍዓፍ ዝብል ሳሙና 
ክሓጽቡኒ፣

5. ብግርህና፡ ብምሉእ ልበይ 
ክምሕል ከለኹ፣

6. ፍጹም ሕሜታ ዘይፈልጦ 
እንከለኹ፣

7. እቲ እንኮ ኣብ ቤት 
ትምህርቲ ኣብ ዕረፍቲ ዘባእሰና 
ዝነበረ “ጋባ ዘይመቐልክኒ” ዝብል 
ጥራይ እንከሎ፣

8. ሓሙሽተ ሰዓት ንመዓልቲ 
ገዛ ገዛ ኣብ ምጽዋት ከሕልፎ፣

9. እቲ ንኣዋልድ ዝዓበየ 
ዘንብዐን ጕዳይ “ሞት” ጥራይ 
እንከሎ፣

10. ኣብ ዕዳጋ ናይ ኣደኻ 
ኢድ ሒዝካ ምኻድ፣

11. ንግደት ናብ እንዳ ዓለቦኻ 
ክዳንካ ቀያይርካ ምኻድ፣ 

12. እቲ እንኮ ዝሰምዖ ሙዚቃ 
መዝሙር ጥራይ እንከሎ፣

13. እቲ ስድራይ “ምስቲኣ 
ኪዲ፡ ምስቲኣ ግን ኣይትኺዲ፡
” ኢሎም ባዕላቶም ክመርጹለይ 
እነከለው፣

14. እቲ ኵሉ ዝገብሮ ብዘይ 
ፍርዲ ክገብሮን ክነብሮን፣

15. ኣይድውልን፡ ‘መሰጅ’ 
ኣይጽሕፍን እንከለኹ። 

መኣስ እዚ ጥራይ! ዓባይ 
ጓል ምስ ኴንካ እዚ ጥራይ 
ኣይኰነን ዝናፈቕ። ወርሒ 
መጽአት “ጽግያት ኣኺሉ፡
” ኢለ ዘይሽቝረረሉ ዝነበርኩ 
እዋን ልዕሊ ኵሉ ተናፋቓይ እዩ 
በጃኺ።

ሰሚራ መሓመድኑርሰሚራ መሓመድኑር
ደቀምሓረ

ዓባይ ጓል ዓባይ ጓል 
ምስ ኰንኩ ምስ ኰንኩ 

ዝናፍቕኩዎ... ዝናፍቕኩዎ... 

ጆርናልጆርናል ትጽቢተይ ንኸዓቢትጽቢተይ ንኸዓቢ

ደሃይ ረኺበ መስለኒ!? ልበይ ዘሚርኪ መስለኒ... ሰሚዐዮ ዘይፈልጥ 
ዜማ፡ ወትሩ ዝብሃግኩዎ ቋንቋ...።

ሓደ ጐበዝ’ዩ፡ ከም መስታ በርቂ ማሕ ኢሉ፡ ነታ ደው ኢላ ዝነበረት 
ልበይ ተዘዝ ኣቢሉዋ። ተዘዝታ ጥራይ ኣይነበረን፣ እንተላይ ኣበራቢሩዋ። 
ኣብዛ ዓለም ከም ሰባ ከም እትኸውን ኣዘኪሩዋ። ወትሩ ዝሃረረቶ ዕላልን 
ጣዕምን ፍቕሪ ቀሚሳ። ሕጂ ተበራቢራ... ምብርባር ሓሊፋስ ተሰራሲራ። 
ኣየ’ዛ ልበይ ምሽክን ልማዳ ድንን... ፍቕሪ ተብሪሁዋስ ምድራፍ ገዲፋ፡ 
ምስዕሳዕ ለሚዳ፣ ክክክ ገጢመልኪ በሊ! ጥዑም ደሃይ ልበይ።

ስኒት ወረደስኒት ወረደ

ህይወት ካብ ስሓቕ’ዩ ዝርከብ። 
ስሓቕ ከኣ እንተ ኣዕለልካ’ዩ 
ዝመጽእ። እነዕልለሉ ኣጋጣሚ 
ምፍጣሩ ሓደ ነገር’ዩ። ኣብ ንውሕ 
ዝበለ ኣጋጣሚ ተራኺብና ክንስሕቕ 
እንከለና ከኣ ጽቡቕ። ዋላ ደኣ 
ዕላልና ዕላል ኣቦይ ሰረቐ ይዅን! 
እንተ ጸኒሕካ ከኣ ብዙሕ’ዩ ዘሎ። 
ምልላይ፡ ምቅርራብ፡ ምትእኽኻብ፡ 
ንስሓቕ፡ ምፍልላይ፡ ምርሕሓቕ፡ 
… ኵሉ ኣይሰኣንን እዩ። ነናቱ ገለ 
መቐረት ድማ ኣሎዎ። ሐሕማቑ 
ንጸጋም ገዲፍካ ጽቡቕ ምጥማት 
ጥራይ’ዩ ዘድሊ። 

ሌላና ኣጋጣሚ ኣሎዎ። ኣብ 
ከባቢ ኦሮታ ክንጓየ ዝርኣየ ሰብ፡ 
ሕጂ ኣብዛ ኣርባዕተ ብኣርባዕተ 
ዘይትኣክል ገዛ ሽዱሽተና ቡን 
እናሰተና ወኻዕኻዕ ክንብል እንተ 
ዝርኢ ምተገረመ ይኸውን። መኣስ 
ኰን ንራኸብ ንኸውን እናበልና፡ 
ከም ጥንስቲ መዓልቲ ምጽብጻብ 
ኰይኑ ስራሕና። ነገርያ ምርኻብ 
ድኣ ሱራ ነዊሕ’ዩ እምበር። 

ማሕበርና ሓደ ሰብ ተፈልዩና፡ 
ሓዳስ ሰብ ድማ ወሲኽና። 
ምፍልላይ መጺኡ፡ እቲ ቍጽሪ ግን 
ኣብ ቦታኡ ኣሎ። ግን ደረጃ ኣሎና፣ 
ገለና ማስተር፡ ገለና ዳይረክተር፡ 
ገለና መምህር፡ ገለና ከኣ ተመሃሮ 
ኢና። እቲ ዘገርም ኣብ ብዙሕ 
ነገር ዘራኽብ የብልናን። ዕድመና፡ 
መኣዝን ህይወትና፡ ኣናብራና፡ 

ስራሕና፡ ደረጃ ትምህርትና፡ … 
ኣዝዩ ዝተፈላለየ እዩ። እንተዀነ 
ወግዒ ቡንናን ዕላልናን ምስናይ 
ፍቕሪ፡ ምትሕልላይ፡ ምምኽኻር፡ 
ወዘተ ኣሕብር ኣቢላ ኣብ ሓደ 
ደረጃ ተመጣጥነና። ሕጂ ከኣ 
ንእሽተይ ዕዮ ገዛ ኣይንስእንን ኢና። 
ዘይተመርዓው ከነመርዑን ነቶም 
ሓደስቲ ኣብ መስመር ከነእቱን 
ከይኰነ ኣይተርፍን። ብፍላይ 
ሓውና ሓሳብ ልቡ እንተ ሰሚሩሉ 
ድርብ ጽንብል ከነብዕል ኢና። 

ንሕና ኢድካ ንላዕሊ እናበልና፣ 
ኢራብ ከኣ “ኣይትጠምቱኒ” 

እናበለት ክሳዕ ዘለና ጕዕዞ 
ህይወትና ምቕጻል’ዩ። ናጽነት 
ደኣ ምስትምቓር እንድዩ ትርፉ፣ 
ትስሕቕ፡ ትጻወት፡ ትሰርሕ፡ 
ቍምነገር ተዕልል፡ ትበልዕን 
ትድቅስን በቃ። “ምዕባደይ እዩ፡” 
ናይ ግርማይ ዓንዶምን “ተጀምረኒ 
ኣለኻ” ናይ ሩታን ደርፍታት 
መሳንይትና እየን። ኣብ ዝሃለና 
ንሃሉስ ንስምዓየን ደኣ፣ ከሳልያና 
እየን፣ ኣብ ጕዕዞ ምዝኽኻርን 
ምንፍፋቕን።

ወጋሕታ

ስፖርትስፖርት
ሊድያ በረኸትሊድያ በረኸት

ስፖርትስፖርት

ሃገራዊ ፈደረሽን ሰደቓ ቴንስ ኤርትራ ንኣባላት ሚ/ሪሃገራዊ ፈደረሽን ሰደቓ ቴንስ ኤርትራ ንኣባላት ሚ/ሪ
 ሕርሻ ስልጠና ሰደቓ ቴንስ ሂቡ ሕርሻ ስልጠና ሰደቓ ቴንስ ሂቡ

ሃገራዊ ፈደረሽን ሰደቓ ቴንስ ኤርትራ 
ንመንእሰያት ኣባላት ሚኒስትሪ ሕርሻ 
ስልጠና ሰደቓ ቴንስ ኣብ ቀጽሪ ቤት 
ጽሕፈት ሚኒስትሪ ሕርሻ ሂቡ።
እቲ ንሓሙሽተ ሳምንቲ ካብ 20 ሓዳር 

ክሳብ 23 ታሕሳስ ዝተዋህበ ስልጠና፡ 13 
ሰልጠንቲ ተሳቲፎሞ።
ዕላማ እቲ ስልጠና፡ ሃ/ፈ/ሰ/ቴንስ ከምቲ 

ብቐጻሊ ክህቦ ዝጸንሐ ስልጠናታት፡ 
መንእሰያት ኣባላት ሚኒስትሪ ሕርሻ፡  
ከም ካልእ ዓውድ ስፖርት ብቀጻሊ ኣብ 
ዘካይድዎ ውድድር ንዝርገሐ ሰደቓ ቴንስ 
ንምዕባይ ዝዓለመ እዩ።
ነቲ ስልጠና ዝሃቡ ኣባል ሃ/ፈ/ሰ/ቴ/

ኤርትራ ሓላፊ ቴክኒክ መም ስምኦን 
የማነን ተሓጋጋዚ ኣሰልጣኒ ሶፋንያስ 
ሳምሶምን’ዮም።
ሰልጠንቲ ኣብቲ ብሚኒስትሪ ሕርሻ ኣብ 

ሃገራዊ ፈደረሽን ኣትለቲክስ ኤርትራ ዓመታዊ ሃገራዊ ፈደረሽን ኣትለቲክስ ኤርትራ ዓመታዊ 
ገምጋም ስራሕ ኣካዪዱገምጋም ስራሕ ኣካዪዱ

ሃገራዊ ፈደረሽን ኣትለቲክስ ኤርትራ ወከልቲ 
ሽዱሽተ ዞባታት፡ መኮንን ሓበሬታን ጎስጓስን 
ሚንስትሪ ምክልኻልን ኣባላት ፈጻሚት ሽማግለ 
ኣብ ዝተረኽቡሉ ዓመታዊ ገምጋም ስራሕ 
2025 ኣካዪዱ።

ኣብ መኽፈቲ ገምጋም ስራሕ ሓላፊ 
ምምሕዳርን ፋይናንስን ኮምሽን ባህሊን 
ስፖርትን ኤርትራ ሌ/ኮ ሳምኤል ጸጋይ ኣብ 
ዝሃቦ ናይ መኽፈቲ ቃል፡ ስፖርት ሃገርና 
ብሓፈሻ ኣትለቲክስ ድማ ብፍላይ ዘለዎ ዕብየትን 

ንጥፈታትን ኣብ ቅድሚት ካብ ዝስርዑ ዓውዲ 
ስፖርት ሓደ ከም ምዃኑ መጠን፡ ፈደረሸን 
ኣትለቲክስ ኤርትራ ኣብ ምምዕባል ኣትለቲክስ 
ጻዕርታቶም ከሕይሉ ለበዋ ኣቕሪቡ።
ኣብቲ ገምጋም ሃገራዊ ፈደረሽን ኣብ 

ምሕያል ትካላዊ ኣሰራርሓ ፈደረሽን፥ ምምዕባል 
ሞያዊ ዓቕሚ ሰብ፥ ምሕያል ተሳታፍነት ኣብ 
ሃገራዊን ኣህጉራዊን ውድድራት፥ ኣብ ኣትለት 
ዘተኮረ ፕሮጀክትታት፡ ዝምድና ምስ ዝተፈላልዩ 
መሻርኽቲ ኣካል፡ ኣብ ምሕያል ሸፈነ ህዝባዊ 
ርክባትን ፋይናንሳዊ ምሕደራን ዘተኮረ ዘተ 
ኣካይዱ። ቀጺሉ ኩለን ዞባታትን መኮነን ጎስጓስን 
ሓበሬታን ሚንስትሪ ምክልኻልን ዓመታዊ 
ስራሕ ገምጊሞም። ኣብቲ ዝቐረበ ዕምቝ ዝበለ 
ገምጋም፡ ሓደስቲ መደባት 2026 ቀሪቡ።

መዛዘሚ ውድድር ዘዋሪት ዋንጫ ባይታ ቴኒስ ዞባ ማእከልመዛዘሚ ውድድር ዘዋሪት ዋንጫ ባይታ ቴኒስ ዞባ ማእከል
መዛዘሚ ስነ-ስርዓት ውድድር ዘዋሪት 

ዋንጫ ባይታ ቴኒስ ዞባ ማእከል ብ11 ጥሪ 
ኣብ ክለብ ደምበ-ሰምበል ተኻይዱ።
ዘዋሪት ዋንጫ ባይታ ቴኒስ ዞባ ማእከል ኣብ 

2024፡ ክለብ ማሕበር ቴኒስ ኣስመራ፡ ንሳልሳይ 
ግዜ ብምዕዋት፡ ነታ ዘዋሪት ዋንጫ ንሓላላ 
ወኒናታ። 
ኣብ ዓመተ 2025 ሓድሽ ዙርያ ዘዋሪት 

ዋንጫ፡ ብሓድሽ ኣወዳድባ ፈሊሙ ኣሎ። 

እዚ ውድድር ካብቲ ተለሚዱ ዝጸንሐ ቅዲ 
ኣውዲቕካ ምሕላፍ፡ ፍልይ ብዝበለ ብውህሉል 
ነጥቢ ጋንታታት’ዩ ተኻይዱ። እዚ ማለት ኣብ 
ነፍሲ-ወከፍ ክሊ-ዕድመ ዝርከብ ተወዳዳሪ፡ 
ዝረኸቦ ውጽኢት ኣብ ናይ ክለቡ ነጥብታት 
እናተደመረ’ዩ ዝኸይድ። 
በዚ መንጽር ድማ ዝለዓለ ድምር ነጥቢ ኣብ 

ኩሉ ክሊ-ዕድመ ዘመዝገበት ክለብ ዕወትቲ 
ውድድር ትኸውን። እዚ ድማ ነቲ ናይ 

ጋንታ ስምዒት ኣብ ምኽዕባት ልዑል ተራ 
ነይሩዎ። ካልእ ፍሉይነት ኣብዚ ውድድር፡ 
ምትእትታው ዝተፈላለዩ ዓይነት ውድድር’ዩ። 
እዚ ማለት ኣብ ናይ ንጽል ጥራይ ተሓጺሩ 
ዝጸንሐ ውድድራት፡ ናብ ናይ ንጽል፡ ድርብን፡ 
ሕውስዋስ ጽምድን ዝርገሐ ዘለዎ ዓይነት 
ውድድር ኮይኑ ቀሪቡ። እዚ ድማ ተወዳደርቲ 
ብዝተፈላለየ ዓይነት ውድድር ክወዳደሩ 
ባይታ ፈጢሩ’ሎ። ብተወሳኺ ፈደረሽን ባይታ 

ቴኒስ ዞባ ማእከል 38 ደያኑ ኣብ ዝሓለፈ 
ክራማት ብምስልጣን፡ ንመጀመርታ ግዜ 
ካብቶም ዝሰልጠኑ 29 ደያኑ፡ ብነጻ ክፍሊት 
ኣብ ዝተፈላለየ ጽፍሕታት ኣገልግሎት ሂቦም። 
ሰለስተ ክለባት ዘሳተፈ እዚ ውድድር፡ ክለብ 

ማሕበር ቴኒስ ኣስመራ፡ ባይታ ቴኒስ ደምበ-
ሰምበልን ባይታ ቴኒስ ሓይሊ ኣየርን’የን። 
ስታቲስቲካዊ ጸብጻብ ናይዚ ውድድር፡ 126 
ተወዳደርቲ ክሳትፉ ከለዉ ብድምር 189 

ጸወታት ተኻይዱ። 
ኣብ ዝተረኽበ ውጽኢት፡ ኣብ ናይ ደቂ-

ተባዕትዮ ብክለብ ደረጃ ዝተረኽበ ነጥቢ፡ 
ክለብ ማሕበር ቴኒስ ኣስመራ 45.5 ነጥቢ፡ 
ክለብ ባይታ ተኒስ ደምበ ሰምበል 34.5 ነጥቢ፡ 
ክለብ ባይታ ተኒስ ሓይሊ ኣየር ከኣ 11.5 
ነጥቢ። ኣብ ናይ ደቂ-ኣንስትዮ ድማ ክለብ 
ባይታ ቴኒስ ደምበ ሰምበል 47.5 ነጥቢ፡ ክለብ 
ማሕበር ተኒስ ኣስመራ 42 ነጥቢ፡ ክለብ ባይታ 
ተኒስ ሓይሊ ኣየር 4.5 ነጥቢ። 
ኣብ ሞንጎ እዘን ክለባት ናይ መወዳእታ 

ናይ ውድድር ዝኣከበኦ ነጥቢ፡ ክለብ ደምበ 
ሰምበል 22 ነጥቢ ብምውህላል ዕውትቲ 
ክትከውን ከላ፡ ክለብ ማሕበር ቴኒስ ኣስመራ 
ድማ ብጸቢብ ነጥቢ ተመሪሓ 20 ነጥቢ 
ብምውህላል ካልኣይቲ፡ ሓይሊ ኣየር ድማ 
ሳልሰይቲ ብምዃን ዛዚመን። ባይታ ቴኒስ 
ኣብ ዝሓለፈ ዓመታት ኣብ ሃገርናን ዞባናን 
ዝምስገን ገስጋስ እኳ እንተርኣየ፡ እዚ ተበጺሑ 
ዘሎ ደረጃ ብዝለዓለ ኣካይዳ ንኽምዕብል ግን፡ 
ኩሉ ወላዲ ኣብ ምዕባይ ባይታ ቴኒስ ግደኡ 
ክጻወት፡ ፈደረሽን ባይታ ቴኒስ ዞባ ማእከል 
ኣብቲ ስነ-ስርዓት ተማሕጺኑ።
እዚ ከምዚ ኢሉ ከሎ፡ ሃገራዊት ጋንታ ባይታ 

ቴኒስ ክሊ ዕድመ ትሕቲ 16 ሎሚ ምሸት 
ሃገር ወኪላ ኣብ ሃገረ ኬንያ ናይ ጁኒዮር 
ውድድር ከተካይድ ተበጊሳ ኣላ።

ኣብ ሃገረ ኣመሪካ ዝቕመጡ ድያስፖራ ኣብ ሃገረ ኣመሪካ ዝቕመጡ ድያስፖራ 
ንጋንታ ፖራዲዞ ኣተባቢዖምንጋንታ ፖራዲዞ ኣተባቢዖም

ኣብ ሃገረ ኣመሪካ ዝቕመጡ ተወለድቲ 
ምምሕዳር ንኡስ ዞባ ፖራዲዞ ብ10 ጥሪ 
ኣመሓዳሪት ን/ዞባ ፖራዲዞ ወ/ሮ ስቶም ሰይድ 
ዑመር፡ ኣመሓደርቲ ከባቢ፡ ኣባላት ኮሚተ 
ስፖርት ንኡስ ዞባ ፖራዲዞን ስፖርታውያንን 
ካልኦት ናይ ክብሪ ዕዱማትን ኣብ ዝተረኽቡሉ 
ኣብ ካምፖ ቺቸሮ ብመንገዲ ኣመሓዳሪ ከባቢ 
መካነ ገነት ኣቶ የሴፍ ገረዝጊሄር ኣቢሎም 24 
ምሉእ ዕጥቅን 11 መጻወቲ ጫማን ንጋንታ 
ፖራዲዞ ኣተባቢዖም።
ኣብቲ ኣጋጣሚ ኣመሓዳሪት ን/ዞባ ፖራዲዞ 

ወ/ሮ ስቶም ሰይድ ዑመር ኣብ ዘስመዐቶ 
ቃል፡ ጋንታ ፖራዲዞ ሓንቲ ካብተን ብዙሓት 
ንሃገር ዘስምዩ ተጻወቲ ዘፍረየትን መጋቢት 
ንዝተፈላለያ ዓበይቲ ጋንታታት ዞባ ማእከል 
ኮይና፡ ንብዙሕ ዓመታት ክትቅጽል ጸኒሓን 
ኣላን። ኣብዚ ከይተሓጸረት ኣብ ዝሓለፈ 
ዓመታት ንውድድር ካልኣይ ድቪዥን 
ዓብላሊት ኮይና ዘውዲ ሻምፕዮን ደጋጊማ 
ዝዓተረትን ኣብ ሱፐር ዲቪዥን ‘A’ 
ደይባ’ውን ምስ ዓበይቲ ጋንታታት ኣብ 
ዝተፈላለየ ውድድር ብምስታፍ ዓቕማ 
ዝፈቕዶ ብምጽዋት፡ ተመኩሮ ወሲዳ’ያ። 

ስፖርት ንመንግስቲ ጥራይ ዝግደፍ ዕማም 
ስለዘይኮነ፡ ንኹሎም ነዚ ኣበርክቶ ዝገበሩ 
ድያስፖራ ምም/ን/ዞባ ፖራዲዞ ብሽም ነበርቲ 
ህዝቢ ምምሕዳር ንኡስ ዞባ ብምምስጋን 
ንመጻኢ ብዝያዳ ከተባብዑን ተላብያ። 
ኣመሓዳሪ ከባቢ መካነ-ገነት ኣቶ የሴፍ 

ገረዝግሄርን ኣቦ-መንበር ጋንታ ፖራዲዞ 
መም.ብርሃነ ገረዝግሄርን ብወገኖም ጋንታ 
ፖራዲዞ ንጸጋታት ካምፖ ቺቸሮን ስታድዩም 
ኣስመራን ተጠቂማ፡ ካብ ቀደም ኣትሒዛ 
ብዙሓት ተጻወቲ ዘፍረየት ንኡስ ዞባ 

ከም ምዃና መጠን፡ እዚ ሎሚ ነረክቦ ዘለና 
ዕጥቂ ድማ በቶም ኣቐዲሞም በዚ ሜዳ 
ተጻዊቶም ዝሓለፉ ድያስፖራ ንኡስ ዞባ 
ፖራዲዞ ዝተበርከተ’ዩ። ኣቐዲሞም ዝሰደድዎ 
እኳ’ተኾነ፡ ጸወታታት ተዛዚሙ ኣብ ዕረፍቲ 
ብምጽንሖም፡ ኣብ ግዚኡ እዛ ጋንታ ክትርከቦ 
ኣይከኣለትን። ይኹን እምበር፡ ብዘገበርዎ 
ሓገዝ ብምምስጋን ኣብ ዝተፈላለዩ ኩርንዓት 
ዓለም ዝቕመጡ ኤርትራውያን ድማ ከምዚ 
ዓይነት ተበግሶ ክወስዱ ክምዝተማሕጸኑ 
ወኪል ባህልን ስፖርትን ንኡስ ዞባ ፖራዲዞ 
ሓቢሩ።

ፈደረሽን ቅድድም ብሽክለታ ዞባ ማእከልፈደረሽን ቅድድም ብሽክለታ ዞባ ማእከል
ፈደረሽን ቅድድም ብሽክለታ ዞባ ማእከል፡ ናይ ማውንቴን ባይክ መኽፈቲ ውድድር ፈደረሽን ቅድድም ብሽክለታ ዞባ ማእከል፡ ናይ ማውንቴን ባይክ መኽፈቲ ውድድር 

ዓመተ 2026፡ ክልተ መድረኻት ዘጠቓለለ ውድድር ሰሪዑ ከምዘሎ ይሕብር።ዓመተ 2026፡ ክልተ መድረኻት ዘጠቓለለ ውድድር ሰሪዑ ከምዘሎ ይሕብር።
ውድድር ዝጅምረሉ ዕለት 17 ጥሪ ካብ ሰዓት 6:30 ቕ.ቀ. ኣብ ከባቢ ጸጸራት ክካየድ’ዩ። ውድድር ዝጅምረሉ ዕለት 17 ጥሪ ካብ ሰዓት 6:30 ቕ.ቀ. ኣብ ከባቢ ጸጸራት ክካየድ’ዩ። 

18 ጥሪ ካብ 6:30 ቅ.ቀ. ዝፍልም ውድድር፡ ካብ ኢንሹራንስ ተበጊሶም ተቐዳደምቲ፡ ባር 18 ጥሪ ካብ 6:30 ቅ.ቀ. ዝፍልም ውድድር፡ ካብ ኢንሹራንስ ተበጊሶም ተቐዳደምቲ፡ ባር 
ቶሪኖ፡ ዳኒኤል ፋስት ፉድ፡ ሲቲ ፓርክ፡ ሺዳ፡ ባር ፎልያ፡ ሽዳ፡ ኢንሹራንስ ክዝውሩ’ዮም።ቶሪኖ፡ ዳኒኤል ፋስት ፉድ፡ ሲቲ ፓርክ፡ ሺዳ፡ ባር ፎልያ፡ ሽዳ፡ ኢንሹራንስ ክዝውሩ’ዮም።
24 ጥሪ ካብ 6:30 ቅ.ቀ. ዝፍልም ውድድር ኣብ ከባቢ ሓምሻይ መደበር ፖሊስ 24 ጥሪ ካብ 6:30 ቅ.ቀ. ዝፍልም ውድድር ኣብ ከባቢ ሓምሻይ መደበር ፖሊስ 

ክካየድ’ዩ። 25 ጥሪ ካብ 6:30 ቕ.ቀ. ዝፍልም ተቐዳደምቲ፡ ካብ ቤት ቁርሲ ለቱ ተበጊሶም፡ ክካየድ’ዩ። 25 ጥሪ ካብ 6:30 ቕ.ቀ. ዝፍልም ተቐዳደምቲ፡ ካብ ቤት ቁርሲ ለቱ ተበጊሶም፡ 
እንዳ ጸባ ኣቺ፡ ሚዛን፡ ትረስተለ፡ ሚዛን፡ ቤት ትምህርቲ ኣዱሊስ፡ ካልኣይ መደበር ፖሊስ፡ እንዳ ጸባ ኣቺ፡ ሚዛን፡ ትረስተለ፡ ሚዛን፡ ቤት ትምህርቲ ኣዱሊስ፡ ካልኣይ መደበር ፖሊስ፡ 
ቤት ቁርሲ ለቱ ዝዛዝም ውድድር ከካይዱ ምዃኖም ንሕብር።ቤት ቁርሲ ለቱ ዝዛዝም ውድድር ከካይዱ ምዃኖም ንሕብር።

መደብ ጸወታመደብ ጸወታ
ሎሚ ሎሚ 

ዋንጫ ኣፍሪቃዋንጫ ኣፍሪቃ
ሰኔጋል-ግብጺ 8፡00 ድ.ቀ 

ናይጀርያ-ሞሮኮ 11፡00 ድ.ቀ
ፍርቂ ፍጻመ ካራባኦ ካፕፍርቂ ፍጻመ ካራባኦ ካፕ

ኣርሰናል - ቸልሲ 11:00 ድ.ቀ.

ዝተዳለወ ጽምብል ሓድሽ ዓመት 2026 
ዝተዳለወሎም ሰርቲፊኬት ካብ ፕረሲደንት 
ሃ/ፈ/ሰ/ቴ/ኤርትራ ኢንጂነር ኣሕመዲን 
መሓመድሓጎስ ከምዝተቐበሉ ህዝባዊ 
ርክባት ሃ/ፈ/ሰ/ቴ/ኤርትራ።

መሳርዕ ኣርሰናልን ቸልሲን ኣብ ግጥም ካራባኦ ካፕመሳርዕ ኣርሰናልን ቸልሲን ኣብ ግጥም ካራባኦ ካፕ

ኣርሰናልኣርሰናል

ኣብ መስመር ምክፍፋል ማእከላይ 
ተኸላኻላይ ዊልያም ሳሊባን ናይ ክንፊ 
ኣጥቃዓይ ሊያንድሮ ትሮሳርድን ኣብዛ 
ግጥም ህላውነቶም ኣጠራጣሪ ኽኸውን ከሎ፡ 
ተኸላኸልቲ ሪካርዶ ካላፊዮሪን ፒየሮ ሂንካፒን 
ግን ከምዘይህልዉ ተረጋጊጹ’ሎ።
ሳሊባ፡ ትሮሳርድን ሂንካፒን ኣብ ሳልሳይ ዙርያ 

ኤፍ.ኤ ካፕ፡ ኣርሰናል ኣብ ፖርትስማውዝ 
ዘመዝገበቶ ዓወት ኽቦኽሩ ከለዉ፡ ካላፊዮሪ 
ድማ ኣብ ዝሓለፉ ሓሙሽተ ጸወታታት፡ 
ብሰንኪ ዝወረዶ ማህሰይቲ ጭዋዳታት 
ኣይተራእየን።
ኣርሰናል ንቀዳማይ እግሪ ግጥም ካራብኦ 

ካፕ፡ ኣርባዕተ ላዕለዎት ተኸላኸልቲ 
ጥራይ ሒዛ ክትወርድ’ያ። ክህልዋ 
ይኽእል እዩ ማለት ጋብሪኤል፡ ቤን 
ዋይት፡ ማይልስ ሉዊስ-ስከሊን ጁርየን 
ቲምበርን ተወሲኹዎ ወዲ 16 ዓመት 
ማርሊ ሳልሞን።
ዓላሚ ኣርሰናል ሚካኤል ኣርቴታ፡ እቲ 

ኣብ ልዕሊ ሳሊባን ትሮሳርድን ዘጋጠመ 
ማህሰይቲ ‘ፎኪስ ማህሰይቲ’ዩ’ ክብል’ኳ 

እንተገለጸ፡ ሂንካፒ መዓስ ከም ዝምለስ ግን 
ርጉጽ ኣይኮነን። ንጉዳይ ካላፊዮሪ ኣመልኪቱ 
‘ለውጢ የምጽእ ኣሎ’ እንተኾነ ግን ንገለ 
ሰሙናት ኣብ ጸወታ ኣይክሓብርን’ዩ። 
ማእከላይ ተኸላኻላይ ክሪስቲያን ሞስኩራ 

ገና ብጉድኣት ዓንካር ዓንካሪት ካብ ጸወታ 
ወጻኢ ይርከብ። እዚ ማለት ኣርሰናል ኣብ 
መስመር ምክልኻል ሕጽረታት ጎኒፍዋ’ሎ።  

ቸልሲቸልሲ
ኣብ ፈላሚት ጸወታ ዓላሚ ቸልሲ ሊያም 

ሮዘኒየር፡ ንሪስ ጄምስ፡ ኮል ፓልመርን ማሎ 
ጉስቶን ኣብ ቻርልቶን ኣብ ዝተኻየደ ዓወት 

ኤፍ.ኤ ካፕ ቦኺሮም’ዮም። ሮዘኒየር ኩነታት 
ክለቡ ኣመልኪቱ፡ “ሞይስ ካይሰዶ ካብ 
ጸወታ ተኣጊዱ ኣሎ። ካብ ግጥም ቻርልተን 
ዝተራእየ መስበርቲ ኣይነበረን፡ እዚ ማለት ኣብ 
ምሉእ ብቕዓት ተጻወቲ ከምዘለና’ዩ ዝእምት። 
ሎሚ ኣብ ልዕሊ ኮል ፓልመር፡ ሪስ ጄምስን 
ማሎ ጉስቶን ውሳነ ክወስድ’የ። ገለ ተወሳኺ 
ግዜ ይህቦም ኣለኹ። ኣብ ግጥም ኤፍ.ኤ ካፕ 
ብምዕራፎም ግዜ ኽረኽቡ ሓጊዙ ኽኸውን 
ተስፋገብር። ኣብ ጋንታይ እምንቶ’ለኒ። ዛጊት 
ኣብዛ ክለብ ዝኾነ ውሳነ ኣይወሰድኩን፡ ሎሚ 
ወይ ረቡዕ ኣብ እነካይዶ ግጥም ክውስን’የ” 
ኢሉ።



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ሓርነት ቁ.158፡ ፊት ላዕለዋይ  ቤት ፍርዲ 125266

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ዳሉል 14/1/26

14 ጥሪ 2026 - ገጽ 12መበል 35 ዓመት ቁ.116

ኣመሪካ፡ ምስ ኢራን ንግዲ ኣብ ልዕሊ ዘካይዳ ሃገራት ቀረጽ ወሲና
ኣብ ሓያሎ ከተማታት ኢራን ህዝባዊ 

ተቓውሞታት ኣብ ዝቕጽለሉ ዘሎ እዋን፡ 
ዝኾነት ምስ ኢራን ንግዲ እተካይድ 
ሃገር፡ ኣብ’ቲ ምስ ኣመሪካ እተካይዶ 
ንግዳዊ ምልውዋጥ ናይ 25 ሚእታዊት 
ቀረጽ ክውሰነላ ምዃኑ፡ ፕረዚደንት 
ዶናልድ ትራምፕ ኣጠንቂቑ።
ትራምፕ ኣብ ማሕበራዊ መራኸቢ 

‘ትሩዝ ሶሻል’ ኣብ ዝዘርግሖ ጽሑፍ፡ 
“ዝኾነት ምስ ኢራን ንግዲ እተካይድ 
ሃገር፡ ኣብ’ቲ ምስ ኣመሪካ እተካይዶ 
ተመሳሳሊ ንጥፈታት ናይ 25 
ሚእታዊት ቀረጽ ክብየነላ እዩ፡” ኢሉ።
ኣባል ማሕበር ኣፍረይቲን ለኣኽቲን 

ነዳዲ (ኦፔክ) ዝኾነት ኢራን፡ ብመንግስቲ 
ኣመሪካ እገዳ ካብ ዝግበረላ ዓመታት 

ኣቑጺራ ኣላ። 
ዝበዝሕ ካብ ፍርያት ነዳዲኣ ናብ 

ቻይና እትልእኽ ኢራን፡ ቱርኪ፡ ዒራቕ፡ 
ሕቡራት ኢማራት ዓረብን ህንድን 
እውን ገለ ካብ ካልኦት ላዕለዎት ናይ 
ንግዲ መሻርኽታ ምዃነን ይፍለጥ።
ትራምፕ ነቲ ቀረጽ ንምትግባር 

ክጥቀመሉ ዝኽእል ሕጋዊ ስልጣን፡ 
ወይ’ውን እቲ ቀረጽ ናብ ኩለን 
መሻርኽቲ ንግዲ ኢራን ዝዓለመ 
ምዃኑን ዘይምዃኑን ንኽምልስ 
ንዝቐረበሉ ሕቶ መልሲ ኣይሃበሉን።
ኣብ ዋሽንግተን ዝርከብ ኤምባሲ 

ቻይና ግን፡ ነቲ “በይናዊ ዘይሕጋዊ 
እገዳ” ክብል ዝገለጾ መጠንቀቕታ 
ትራምፕ ብምንቃፍ፡ ቻይና ረብሓታታ 

ንምሕላው ኩሉ ኣድላዪ ዝበለቶ 
ስጉምትታት ክትወስድ ምዃና 
ኣፍሊጡ።
ዝሓለፈ ዓመት ምስ ኣመሪካ 

ዝተፈላለየ ንግዳዊ ስምምዓት ዝኸተማ 
ጃፓንን ደቡብ ኮርያን እውን፡ ነቲ 
ምዕባለ ብቐረባ ይከታተልኦ ከም ዘለዋ 
ዝሓለፈ ሰሉስ ገሊጸን።
ሚኒስትሪ ንግዲ ደቡብ ኮርያ ኣብ 

ዘውጸኦ መግለጺ፡ “ፍሉይ ስጉምትታት 
መንግስቲ ኣመሪካ ምስ ተነጸረ፡ ኣድላዪ 
ዝኾነ ስጉምቲ ክንወስድ መደብ ኣለና፡” 
ክብል ሓቢሩ።
ምክትል ዋና ጸሓፊ ካቢነ ሚኒስተራት 

ጃፓን ድማ ንጋዜጠኛታት ኣብ ዝሃቦ 
መግለጺ፡ “ጃፓን፡ ትሕዝቶ ናይ’ቲ 

ኣመሪካ እትወስዶ ስጉምትታት፡ 
ከምኡ’ውን ኣብ ጃፓን ክህልዎ ዝኽእል 

ጽልዋ ብጥንቃቐ ምስ መርመረት፡ 
ግቡእ ምላሽ ክትህበሉ እያ፡” ኢሉ።

ጃፓንን ደቡብ ኮርያን፡ ጸጥታውን ቁጠባውን ርክበን 
ንምድልዳል ተሰማሚዐን

ጃፓንን ደቡብ ኮርያን፡ ኣብ ምብራቕ 
ኤስያ እናዓበየ ዝኸይድ ዘሎ ወጥሪ 
ንምምካት፡ ጸጥታውን ቁጠባውን 
ዝምድናአን ንምዕማቝ መደብ ከም 
ዘለወን፡ መራሕቲ ክልተአን ሃገራት 
ዝሓለፈ ሰሉስ ኣብ ጃፓን ድሕሪ 

ዘካየድዎ ዋዕላ ገሊጾም።
ኣብ’ቲ ዋዕላ፡ ቀዳመይቲ ሚኒስተር 

ጃፓን ሳናይ ታካይቺን ፕረዚደንት 
ደቡብ ኮርያ ሊ ጃይ ሚዩንግን ብዛዕባ 
ኢንዱስትርያዊ ቀረብ፡ ሰብ ሰርሖ ብልሒ፡ 
ምውጋድ ኑክለስያዊ ኣጽዋር ኣብ ሓውሲ 

ደሴት ኮርያን ሽርክነት 
ኣመሪካን ኣመልኪቶም 
ዘትዮም።
ክልተኦም መራሕቲ 

ኣብ ዞባ ናራ ካብ ዝርከብ 
መንበሪ ገዛ ቀዳመይቲ 
ሚኒስተር ታካይቺ 
ኣብ ዝሃብዎ ሓባራዊ 
መግለጺ፡ ኣገዳስነት 
ዝምድና ጃፓንን 

ደቡብ ኮርያን፡ ከምኡ’ውን ምትሕብባር 
ጃፓን፡ ደቡብ ኮርያን ኣመሪካን እናዓበየ 
ይኸይድ ከም ዘሎ ኣረዲኦም።
እቶም መራሕቲ ብዘይካ’ዚ፡ ኣብ ስግር 

ዶባት ንዝርከቡ ዜጋታት ዒላማ ዝገበረ 
ብኢንተርነት ዝፍጸም ምትላል ንምምካት 
እውን ምትሕብባሮም ከሐይሉ ምዃኖም 
ሓቢሮም።
ዋዕላ ናይ’ቶም መራሕቲ፡ ድሕሪ ሓደ 

ሰሙን ናይ’ቲ ሊ ምስ ፕረዚደንት ቻይና 
ሺ ጂን ፒንግ ዘካየዶ ርክብ ኮይኑ፡ ዝምድና 
ቻይናን ጃፓንን ብሰንኪ’ቲ ቀዳመይቲ 
ሚኒስተር ጃፓን ንጉዳይ ደሴት ታይዋን 
ኣመልኪታ ዝሃበቶ ሓደገኛ መግለጺ 
መሊሱ ሻሕኪሩ ኣብ ዘለወሉ እዋን እዩ 
ተኻዪዱ።

መንግስቲ ሶርያ፡ ተወሰኽቲ ወተሃደራት ናብ ኣሌፖ ልኢኹ
ኣብ ሶርያ - ከተማ ኣሌፖ ኣብ መንጎ 

ሰራዊት መንግስቲን ደሞክራስያውያን 
ሓይልታት ሶርያን ንመዓልታት ዝቐጸለ 
ደማዊ ውግእ ድሕሪ ምክያዱ፡ ተወሰኽቲ 
ሓይልታት ናይ’ቶም ዕጡቓት ኣብ’ቲ ከባቢ 
ዳግማይ ንኸይውደቡ፡ ሚኒስትሪ ምክልኻል 
ሶርያ ናብ ገጠራት ምብራቓዊ ክፋል 
ናይ’ታ ከተማ ድጋፍ ዝህቡ ተወሰኽቲ 
ወተሃደራት ከም ዝለኣኸ ተሓቢሩ።
እዚ ዝተሓበረ፡ ወግዓዊ ማዕከን ዜና ‘ሳና’፡ 

ሰራዊት መንግስቲ ሶርያ ናብ ምብራቕ 
ኣሌፖ ናብ ዝርከብ መስመር ምውፋር 
ገጹ ክንቀሳቐስ ዘርኢ ቪድዮ ኣብ ዝፈነወሉ 
እዋን እዩ።

ኣምባሳደር ኣውስትራልያ ኣብ 
ኣመሪካ ስልጣኑ ሓዲጉ

ኣምባሳደር ኣውስትራልያ ኣብ ኣመሪካ 
ኬቪን ሩድ፡ ካብ ስልጣኑ ይወርድ 
ምህላዉ ቀዳማይ ሚኒስተር ኣውስትራልያ 
ኣንቶኒ ኣልባነዝ ዝሓለፈ ሰሉስ ኣብ ዝሃቦ 
መግለጺ ሓቢሩ።
እቲ ኣምባሳደር፡ ካብ ፕረዚደንት ኣመሪካ 

ዶናልድ ትራምፕ ብዝወረዶ ነቐፌታ እዩ 
ገና ናይ ሓደ ዓመት ግዜ ከለዎ መዝነቱ 
ዝሓድግ ዘሎ።
በዚ ድማ፡ እቲ ኣቐዲሙ ቀዳማይ 

ሚኒስተር ኣውስትራልያ ዝነበረ ሩድ፡ ኣብ 
ዝመጽእ መጋቢት ስልጣኑ ከብቅዕ ምዃኑ፡ 
ኣልባነዝ ኣብ ዝሃቦ ጋዜጣዊ መግለጺ 
ሓቢሩ።
“ኣውስትራልያን ኣመሪካን ናይ ቀረባ 

መሓዙት እየን፡” ዝበለ ኣልባነዝ፡ ምውራድ 
ሩድ ካብ ስልጣን፡ ንሽርክነት 
ክልተአን ሃገራት ከም 
ዘይጸልዎን፡ ሩድ ዘበገሶ 
ኣገዳሲ ስራሓት ክቕጽል 
ምዃኑን ኣፍሊጡ።
ሩድ፡ ቅድሚ ኣምባሳደር 

ምዃኑ፡ ንትራምፕ ዝነቅፍ 
ሓያሎ ርእይቶታት ይህብ 
ምንባሩ ዝገለጹ ጸብጻባት፡ 

ሓደ እዋን፡ “ኣብ ታሪኽ ዓለምና እቲ 
ዝያዳ ኣዕናዊ ዝኾነ ፕረዚደንት፡” ክብል 
ተሪር ነቐፌታዊ ጽሑፍ ኣብ ማሕበራዊ 
መራኸቢታት ጠቂዑ ምንባሩ የመልክቱ። 
ይዅን’ምበር፡ ሩድ ⁠ኣምባሳደር ኮይኑ ምስ 

ተመዘዘ፡ ነቲ ርእይቶታት ካብ ማሕበራዊ 
መራኸቢታት ከም ዝደምሰሶ ይሕበር።
ኣብ ዝሓለፈ ጥቅምቲ፡ ኣልባነዝ 

ኣብ ዋይት ሃውስ ኣብ ዝገበሮ ዑደት፡ 
ትራምፕ ብዛዕባ ሕሉፍ ርእይቶታት ሩድ 
ምስ ተሓተተ፡ ነቲ ኣብ ስግር ጠረጴዛኡ 
ዝነበረ ኣምባሳደር ብኢዱ ብምምልካት፡ 
“ኣነ’ውን ኣይፈትወካን’የ፣ ፈጺመ’ውን 
ኣይክፈትወካን’የ፡” ከም ዝበሎ ኣይርሳዕን።
ኣልባነዝ ወሲኹ፡ እቲ ካብ ስልጣን ናይ 

ምውራድ ውሳነ ምሉእ ብምሉእ ብኬቨን 
ሩድ ዝተበገሰ ምዃኑ ኣረዲኡ።

ሳና ንሚኒስትሪ ምክልኻል ሶርያ 
ብምጥቃስ ኣብ ዝዘርግሖ ሓበሬታ፡ 
“ተወሰኽቲ ዕጡቓት ጉጅለታት ናብ’ቲ 
ኣብ ምብራቓዊ ገጠራት ኣሌፖ ማለት፡ 
ኣብ ማስካናን ደይርሃፈርን ዝርከብ 
መዋፈሪ ደሞክራስያዊ ሓይልታት ሶርያ 
ክመጽኡ ተዓዚብና ኣለና፡” ኢሉ።
ይዅን’ምበር፡ ደሞክራስያዊ ሓይልታት 

ሶርያ፡ ነቲ ኣብ ምብራቓዊ ገጠራት ኣለፖ 
ናብ ዝርከብ ግንባር ደይርሃፈርን ማስካናን 
ተወሰኽቲ ዕጡቓት ኣዋፊሩ ዝብል ክሲ 
ሚኒስትሪ ምክልኻል ሶርያ ነጺግዎ ኣሎ።
ደሞክራስያዊ ሓይልታት ሶርያ ወሲኹ፡ 

ኣብ’ቲ ከባቢ ዘይተለምደ ምንቅስቓስ 

ይኹን ምድላዋት ከም ዘየለ ብምሕባር፡ 
እቲ ዝበሃል ዘሎ ምትእኽኻብ፡ ኣብ ከተማ 
ኣለፖ ንዝቖሰሉ ግዳያት ንምቕባል ካብ 
ሰሜናውን ምብራቓውን ሶርያ ንዝመጽኡ 
ሰላማውያን ሰባት ጥራይ ዝገልጽ ምዃኑ 
ሓቢሩ።

ቦሊቭያ - ብሓደጋ መኪና 11 ሰባት ሞይቶም
ኣብ ምብራቓዊ ክፋል ቦሊቭያ ኣብ 

ዝርከብ ንዓበይቲ ከተማታት ዘራኽብ 
ጽርግያ ብዘጋጠመ ሓደጋ መኪና፡ 
ብውሕዱ 11 ኣባላት ሓንቲ ስድራ ቤት 
ክሞቱ እንከለዉ ካልኦት ሰለስተ ድማ ከም 
ዝቖሰሉ፡ ፖሊስ ናይ’ታ ሃገር ሓቢሩ።
ማዕከናት ዜና ናይ’ታ ሃገር፡ እቲ ሓደጋ 

ኣብ መንጎ ከተማታት ፑርቶ ስዋረዝን 
ፑርቶ ኲጃሮን ኣብ ዝርከብ ጽርግያ ከም 
ዘጋጠመ ኣረዲአን።
መባእታዊ መርመራ ፖሊስ ናይ’ታ 

ሃገር ከም ዝሕብሮ፡ እታ ካብ ስድራ 
ቤታዊ ድግስ እትምለስ ዝነበረት ንእሽቶ 
ኣውቶቡስ፡ ብሓደ 13 ዓመት ዝዕድመኡ 
ቆልዓ እያ ትምራሕ ነይራ። 
ብዘይካ’ዚ፡ ብልዑል ፍጥነት ትሕምበብ 

ብምንባራ፡ እቲ ቆልዓ ንምቊጽጻራ ከም 
እተጸገመን ከም ውጽኢቱ መስመራ 

ስሒታ ከም እተገልበጠትን ተሓቢሩ። 
ፖሊስ፡ ጠንቂ እቲ ሓደጋ እንታይ 

ምዃኑ ብንጹር ንምፍላጥ ይምርምሩ 
ከም ዘለዉን፡ ኣብ ቀረባ እዋን ወግዓዊ 
ጸብጻብ ክዝርግሑ ትጽቢት ከም ዝግበርን 
ይሕብር።

ኣብ ቦሊቭያ፡ ኣብ ዓመት ልዕሊ ሓደ 
ሽሕ ሰባት ኣብ ጽርግያታት ብዘጋጥም 
ትራፊካዊ ሓደጋታት ከም ዝሞቱ፡ እዚ 
ድማ ብቐንዱ ብሰንኪ ጥንቃቐ ዘይብሎም 
መራሕቲ መካይን ከም ዝስዕብ፡ ሚኒስትሪ 
ውሽጣዊ ጉዳያት ናይ’ታ ሃገር የነጽር።

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

